
1. [bookmark: _Toc201135766]መግቢያ
የኢትየጵያ የውሃ ሀብት መልክዓ ምድራዊ አቀማመጥን መሰረት በማድረግ በ12 ዋና ዋና ወንዞችና ሀይቆች ተፋሰሶች የተከፈለ ሲሆን ከእነዚህ ውስጥ ስድስቱ ድንበር እና ድንበር ተሻጋሪ ወንዞች ናቸው፡፡ አጠቃላይ የተፋሰሶቹ አማካይ ዓመታዊ የገፀ-ምድር የውሃ ፍሰት ወደ 122 ቢሊዮን ኪዩቢክ ሜትር ያህል ይደርሳል፡፡ የሀገሪቱ የከርሰ ምድር የውሃ መጠንም ወደ 36 ቢሊዮን ኪዩቢክ ሜትር እንደሚሆን ይገመታል፡፡ ስለሆነም የውሃ ሃብታችን ለሃገራችን ለኢኮኖሚያዊ፣ ፖለቲካዊና ማህበራዊ ዕድገት ከፍተኛ አስተዋጻኦ የሚያደርግ ውስን የተፈጥሮ ሀብት ሲሆን ይህንን ውስን ሃብት በአግባቡ መጠበቅ፣ ማስተዳደርና ማልማት ከዘርፉ ይጠበቃል፡፡
የኢትዮጵያ ውሃ አስተዳደር በ1951 በሥራና መገናኛ ሚኒስቴር ሥር በተቋቋመዉ የቅያስና ውሃ ሀብት መምሪያ በተደራጀ መልክ የውሃ ሀብት ልማት የጀመረበት ወቅት ነው፡፡ ከ1950ዎቹ ጀምሮ የውሃው ዘርፍ መዋቅር፤ አደረጃጀትና የህግ ማዕቀፎች በርካታ ጊዜ ተለዋውጠዋል፡፡ እንደጊዜዉ ሁኔታ እየተሻሻሉ መጥተዋል፡፡ በስራ ላይ ያሉት የኢትዮጵያ የውሃ ሀብት አስተዳደር ፖሊሲ በ1992 ዓ.ም እና የፖሊሲ ማስፈጸሚያ ሰትራቴጂ  በ1994 ዓ.ም የወጡት ናቸዉ፡፡ ከዚህ ፖሊሲ በኋላም የተሻሻሉ ፖሊሲዎች ያሉ ሲሆን በመንግስት ጸድቀዉ ሥራ ላይ አልዋሉም፡፡  
የ1992 ፖሊሲ የሀገሪቱ የውሃ ሀብት ለዜጎች ማህበራዊና ኢኮኖሚያዊ ልማት አስተዋፅዖ እንዲያበረክት ብሎም ማህበራዊ ፍትሃዊነትን፣ኢኮኖሚያዊ ቅልጥፍናን እና የአካባቢ ደህንነትን ለማረጋገጥ ያለመ ነበር፡፡ ይህንኑ መሰረት ባደረገና በተከታታይ አመታት ስራ ላይ በዋሉ የዘርፉ የልማት ዕቅዶች በመተግበር በሃገራዊ ማህበራዊና ኢኮኖሚ ውስጥ የበኩሉን ድርሻ ሲጫወት ቆይቷል፡፡ በዚህም የውሃ ሀብትን በአግባቡ ማስተዳደር፣ የመጠጥ ውሃና ሳኒቴሽን ተደራሽነትን ማሳደግ፣ የሃይድሮፓወር ልማትን ማሳደግ፣ የመሰኖ ልማትንና ቱሪዝምን እንዲስፋፋ ማድረግ ተችሏል፡፡ 
ሆኖም የሀገሪቱ የውሃ ሀብት ዋናውና ትልቁ ችግር በቦታና በወቅት ስርጭቱ የተዛባ ሲሆን  አብዛኛው የውሃ ሀብት በሀገሪቱ በሰሜን ምዕራብ፤በምዕራብና በደቡብ ምዕራብ የሚገኝ ሆኖ  በዚህ አካባቢ የሚገኘው የህዝብ ቁጥር አነስተኛና ኢኮኖሚካል የውሃ ሀብት እጥረት ያለበት ነው ፡፡ በአንጻሩ በምስራቅና በመካከለኛው ኢትዮጵያ የሚገኘው የውሃ መጠን ዝቅተኛ  ሲሆን ከፍተኛ የህዝብ ቁጥር ያለበት ነው ፡፡ 
  ከፍተኛ የሕዝብ ብዛት በመጨመርና የከተሞች በመስፋፋት ከፍተኛ የፍላጎትና አቅርቦት ልዩነት በመኖሩ፣ አዳዲስ ሃገራዊ፤ ቀጠናዊና አለም አቀፋዊ ግቦችን ለማሳካት፣ በውሃ ሀብቱ ዘርፍ የግል ባለሀብት ተሳትፎ አነስተኛ በመሆኑ፣ የአየር ንብረት ለውጥ በዘርፉ የሚያስከትለውን ተጽዕኖ ለመቋቋም፣ በዘርፎች መካከል ፍላጎቶችን በአግባቡ ለማስተናገድ አልተቻለም፡፡ በተጨማሪም የድንበርና ድንበር ተሻጋሪ ውሃዎች አስፈላጊነትን እንደ ብሔራዊ ጥቅም ማስከበሪያ በግልፅ አለማስቀመጡ፤ የሀገሪቱን የውሃ ሀብትን በማስተዳደር ረገድ በየዘርፉ የሚገኙ የፌደራል አካላት እና የክልል መንግሥታት ሚናዎች እና ተግባሮች ብሎም በመካከላቸው የሚኖረው ቅንጅት በግልፅ አለመቀመጡ ፖሊሲውን ለማሻሻል ምክንያት ሆኗል፡፡ 
ስለሆነም የዘርፉን ተግዳቶሮች ለመቅረፍ፣ በሀገር ደረጃ እየተከናወነ ያለውን የኢኮኖሚ ማሻሻያ ስራዎችን እንደመልካም አጋጣሚ በመጠቀም እና የውሃ ሀብት ዘርፉን ከሌሎች ኢኮኖሚ ዘርፎች ጋራ የበለጠ ለማስተሳሰርና የኢኮኖሚ መዋቅራዊ ሽግግሩን ለማሳካት የተፈጥሮ ሃብትን በዘላቂነት በመጠቀም የውሃ ሃብት አስተዳደርን ውጤታማነትና ፍትሃዊ አጠቃቀምን ለማረጋገጥ በስራ ላይ የነበረው ፖሊሲ ተሻሽሎ ወጥቷል፡፡  
2. [bookmark: _Toc201135767]የውሃ ፖሊሲ መነሻዎች
ነባሩ የኢትዮጲያ የውሃ ሀብት አስተዳደር ፖሊሲ በሶስት የፖሊሲ አቅጣጫዎች የተደራጀ ሲሆን በአጠቃላይ የውሃ ሀብት አስተዳደር ፖሊሲ፣ የዘርፍ ፖሊሲዎች ማለትም በመጠጥ ውሃና ሳኒቴሽን፣ በመስኖ ልማት፣ በሃይድሮፖውር እና በዘርፈብዙ ፖሊሲ ተዘጋጅቶ ሲተገበር ቆይቷል፡፡ ፖሊሲው የተቀናጀ የውሃ ሀብት አስተዳደር ለማስፈን ይቻል ዘንድ በርካታ የተፋሰስ መሪ እቅድ ማዘጋጀት፣ትልልቅና መካከለኛ ጀ ግድቦች መገንባት፣ የገጸምድርና የከርሰ ምድር የውሃ ሀብትን በጥራትና በመጠን በመለየት የመጠጥ ውሃና ሳኒቴሽን አገልግሎት እንዲስፋፉ፣ የሃይደሮፖወር እና የመስኖ አገልግሎት እንዲስፋፋ ማድረግ ችሏል፡፡ 
ይሁን እንጂ ከላይ የተጠቀሱት ውጤቶች እንዳሉ ሆኖ ሀገራዊ፤ቀጠናዊ እና ዓለም አቀፋዊ ነባራዊ ሁኔታዎች ታሳቢ በማድረግ ነባሩን ፖሊሲ መከለስ ያስፈለገው የሚከተሉት ዋና ዋና ጉድለቶችና የአፈፃፀም ክፍተቶች ያሉበት በመሆኑ ነው፡፡
· ከውሃ ሀብት አስተዳደር አንጻር የ1992 ዓ.ም በተዘጋጀው የኢትዮጲያ የውሃ ሀብት አስተዳደር ፖሊሲ የኢትዮጵያን የድንበርና ድንበር ተሻጋሪ ውሃዎች አስፈላጊነትን እንደ ብሔራዊ ጥቅም እና ለዜጎች የህልዉና ጉዳይ መሆናቸዉን በግልፅ አለማስቀመጡ፤እንዲሁም በሀገር ውስጥ ውሃን ከአንድ አካባቢ ወደ ሌላ አካባቢ በመውሰድ የመጠቀም ሁኔታ ያላስቀመጠ በመሆኑ፤
· የውሃ ሀብትን በማስተዳደር ረገድ በየዘርፉ የሚገኙ የፌደራል አካላት እና የክልል መንግሥታት ሚናዎች እና ተግባሮች ብሎም በመካከላቸው የሚኖረው ቅንጅት በግልፅ አለመቀመጡ እንዲሁም በፌዴራልም ሆነ በክልል ደረጃ ከውሃ ጋር በተያያዙ ጉዳዮች የሚሰሩ አቻ ተቋማት መካከል የሚኖረው ግንኙነትና ቅንጅት በቂ ትኩረት ያልተሰጠው መሆኑ፤
· ፖሊሲው  በመሬትና በእንሰሳት ሀብት ዘርፎች መካከል የሚኖረውን ትስስር በአግባቡ ካለማካተቱ በተጨማሪም የውሃ ሀብት ከመሬት አያያዝ እና ከሌሎች የተፈጥሮ ሀብቶች ጋር ያለውን ትስስር በአግባቡ አለማስቀመጡ፤
· የውሃ ሀብት አስተዳደር ክትትልና ቁጥጥርን እስከ ታችኛው የአስተዳደር እርከን ድረስ ያላካተተ መሆኑ፤ 
· የውሃ አጠቃቀም ታሪፍ አወጣጡ የውሃ አጠቃቀምን ለመምራት፣ ገቢ ያልተሰበሰብበትን ውሃ መጠን ለመቀነስ፣ የገቢ የመሰብሰብ ብቃትን ለማሻሻል፣ ለዘርፉ የሚደረጉ ድጎማዎችን በአግባቡ በመጠቀም ያለው ሚና አናሳ መሆኑ፤
·  የተለያዩ አገልግሎት ያላቸው ከዝቅተኛ እስከ ከፍተኛ የውሃ ግድቦች ተገንብተው አገልገሎት እየሰጡ ያሉ ቢሆንም ለግድብ ደህንነት የተሰጠው ትኩረት አነስተኛ መሆንና የግድብ ደህንነት ቁጥጥርና ክትትል በግልጽ ባለቤት ያልተሰጠው መሆኑ፤
· ከዘርፈ ብዙ ጉዳዮች አንጻር ውሃ ለባህላዊ እና ለሃይማኖታዊ አገልግሎቶች ያለው ሚናን ጨምሮ ሌሎች በርካታ የውሃ ፋይዳዎች በፖሊሲው ውስጥ በበቂ ሁኔታ አለመገለፃቸው፤
·  በውሃ ሀብት አስተዳደር በተለይም ለዘርፍ ትብብር የተናበበ አሰራር እና የአካል ጉዳተኞች እና ተጋላጭ የማህበረሰብ አካላትን ማካተትን በተመለከተ የተሰጠው ትኩረት በጣም አነስተኛ መሆን፤
·  በአየር ንብረት ለውጥ ምክንያት የሚመጣ ተደጋጋሚ ድርቅ፤ ጎርፍ እና መሰረተ ልማቶች ላይ የሚደርስ ጉዳት በውሃ ሀብት አስተዳደርና በመጠጥ ውሃ አቅርቦት እንዲሆም በሌሎች ኢኮኖሚያዊና ማህበራዊ ልማቶች ላይ የሚያደርሰው ተጽዕኖ እየጨመረ መምጣቱና ነባሩ ፖሊሲ በተገቢው ሁኔታ ያላካተተ በመሆኑ፤ከዘርፍ ፖሊሲዎች አንጸር የውሃ ሀብት ልማት እና አስተዳደር በሚመለከት ለግሉ ዘርፍ የተሰጠው ትኩረት በጣም ውስን መሆኑ፤
· የውሃ ዘርፍ ፋይናንስ ፖሊሲ እና ማስፈፀሚያ ስትራቴጂዎች ለአዳዲስ እና አማራጭ የፋይናንስ አሠራሮች በቂ ትኩረት ያልሰጡ መሆናቸው በዋናነት በመንግሥት የፋይናንስ ስርዓት ላይ ማተኮራቸው፤ ከመጠጥ ውሃ ጎን ለጎን ለሳኒቴሽን መሰረተልማት ማስፋፋት፣አስተዳደርና ዘለቄታዊነት በነባሩ ፖሊሲ  ያልካተተና የተሰጠው ትኩረት አናሳ በመሆኑ የሳኒቴሽን አገልግሎት ተደራሽነት ዝቅተኛ መሆን
· የፖሊሲ ቁጥጥር እና ግምገማ በብቃት ያልተሰራበት እና ይህንኑን እንዲያከናውን በግልፅ ኃላፊነት የተሰጠው አካል አለመኖሩ በዚህም ግልጽ የክትትል ስልቶች የተካተቱበት አለመሆኑ ዋና ዋናዎቹ ናቸው፡፡  
በዚህም መሰረት የተሻሻለው የውሃ ፖሊሲ ከላይ የተጠቀሱትን ክፍተቶች በመቅረፍና የተቀናጀ የውሃ ሀብት አስተዳደርን በማሳለጥ፣ የዜጎችን ማህበራዊና ኢኮኖሚያዊ ተጠቃሚት ለማሻሻል  ውሃን የዕድገት ማዕከል ስትራቴጂካዊ ሀብት የሚያደርግ ሰነድ ነው ፡፡ 
3. [bookmark: _Toc201135768]የፖሊሲው አስፈላጊነት፣ መርሆዎችና አላማዎች
3.1. [bookmark: _Toc201135769]የፖሊሲው ማሻሻያ አስፈላጊነት
በስራ ላይ የነበረውን የውሃ አስተዳደር ፖሊሲ በሚከተሉት ዋና ዋና ምክንያቶች ማሻሻል አስፈልጓል፡፡
· በአገር በቀል የኢኮኖሚ ማሻሻያ የተቀመጡትን የፖሊሲ አቅጣጫዎች አጣጥሞ ለመምራት ከዘርፉ ተለዋዋጭ ባህርያት ጋር የሚመጡ ለውጦችን ለማስተናገድ፤ እንዲሁም የዘርፉን መልካም አጋጣሚዎችና የማልማት አቅም በስፋት በመጠቀም የዘርፉን ለአገሪቱ ማህበራዊና ኢኮኖሚያዊ ዕድገት የሚያበረክተውን አስተዋጽኦ ለማሳደግ፣
· ፈጣን የህዝብ ቁጥር እድገትን፣ የከተሞችንና የኢንዱስትሪዎችን መስፋፋትንና የማህበረሰቡ የኑሮ ዘይቤ መለወጥን (ለአብነት የአኗኗር ሁኔታ መሻሻል እና የኑሮ ደረጃ ማደግ) እንዲሁም ውሃ ውስን ሀብት መሆኑን ያገናዘበ በውሃ ፍጆታ መጠን እና በውሃ ምርት መጠን የሚታዩ ለውጦችን በማካተት ፍትሃዊና ዘለቄታዊ የውሃ  ምደባና አጠቃቀም ሥርዓት እንዲኖር ለማድረግ፣
· በሃገራችን ያሉ በርካታ ወንዞች ድንበር ተሻጋሪ ከመሆናቸው አንጻር በድንበርና ድንበር ተሻጋሪ ወንዞች ላይ ያለውን የውሃ ዲፕሎማሲ በማሳደግ፣ አለምአቀፍና ቀጠናዊ ትብብርን በማጠናከር እና የሚገነቡ ዘርፈ ብዙ ጠቀሜታ ያላቸው የትላልቅ ግድቦችና ሌሎች መሰረተልማቶች አስተዳደር ላይ የተጠናከረ የአመራር አቅም እንዲኖር ለማስቻል፤ 
· አስተዳደራዊ ክልሎች በሚጋሩት ተፋሰስ ውስጥ የሚገኘውን የውሃ ሀብት ፍትሃዊ አጠቃቀም   እንዲኖር ለማስቻል፤ ውሃን ከአንድ የውሃ መገኛ አካባቢ ወደ ሌላ ውሃ አጠር አካባቢ ተደራሽ ለማድረግ ብሎም በሃይድሮሎጂካልና በአስተዳደራዊ ክልል ያሉ ውሃ ሀብት ልማት፤ ጥበቃ፤ እንክብካቤና አጠቃቀም እቅድና አተገባበር የተጣጣሙ እንዲሆኑ የሚያስችል የፖሊሲ አቅጣጫ እንዲኖር ለማድርግ፤
· ውሃና ውሃ ነክ ጉዳዮችን በተመለከተ በዓለም አቀፍ፣ በአህጉራዊና በአገር አቀፍ የረዥም ጊዜ የልማት ግቦችና ስምምነቶችና አጀንዳዎችን ለማሳካት በውሃ ሀብት አስተዳደርና አጠቃቀም እንዲሁም ዘላቂነት ላይ አዳዲስ የፖሊሲ አቅጣጫዎችን ለማካተት፣ 
· የዘርፉ ልማት በዋናነት በመንግስት ላይ የተመሰረተ በመሆኑ በዘርፉ የሀገሪቱን የኢኮኖሚ እድገት እና የሥራ ዕድል ፈጠራን ለመደገፍ በተለይም የመሠረተ ልማት አውታሮችን እና የመንግሥት አገልግሎቶችን ጥራት ለማሻሻል የግሉ ዘርፍ ማሳተፍ አስፈላጊ መሆኑን በመገንዘብ የመንግሥት እና የግል አጋርነትን ተሳትፎን ለማጠናከር፤
· በአየር ንብረት ለውጥ ምክንያት በሚመጣ ተደጋጋሚ ድርቅ እና ጎርፍ በማህበረሰቡና በመሰረተ ልማቶች ላይ የሚደርሰው ጉዳት በውሃ ሀብት አስተዳደርና በመጠጥ ውሃ አቅርቦት እንዲሁም በሌሎች ኢኮኖሚያዊና ማህበራዊ ልማቶች ላይ የሚያደርሰውን ተጽዕኖ ለመቋቋም የሚያስችል ሥርዓት ለመዘርጋት፤ 
· በዘርፉ የሚገኙትን መንግስታዊ ያልሆኑና የሲቪክ ማህበረሰብ አካላትን ከመንግስት የልማት አቅጣጫ ጋር በማስተሳሰር ጉልህ አስተዋጽኦ እንዲኖራቸው ለማስቻል፤ 
· የውሃ ሀብትን ዘላቂነትን ለማረጋገጥ፣ በአግባቡና በቁጠባ ለመምራትና የአካባቢ ሥነምህዳርን ለመጠበቅ ውሃ የመጠቀም ክፍያን ስርዓት ለመዘርጋት አስፈላጊ በመሆኑ፣
· በተለያየ ደረጃ ያለውን ወጥነት የሌለው የመጠጥ ውሃ አቅርቦትና ሳኒቴሽን አገልግሎት የወጪ ማስመለስ እና የሚደረጉ ድጎማዎችን በአግባቡ ግልጽ የአሰራር ሥርዓት እንዲኖር ለማስቻል፤
· የተለያዩ አገልግሎት ያላቸው ከዝቅተኛ እስከ ከፍተኛ የውሃ ግድቦች የግድብ አስተዳደርና ደህንነት ቁጥጥርና ክትትል እንዲኖር ለማስቻል ሥርዓት ለማበጀት፣
· የመጠጥ ውሃ አቅርቦትና የሳኒቴሽን መሰረተ ልማት አገልግሎቶች የአካል ጉዳተኞችን፣ በተፈጥሮና ሰው ሰራሽ ምክያቶች ለሚፈናቀሉና  ሌሎች ተጋላጭ የማህበረሰብ አካላት ፍላጎትን ያገናዘቡ እንዲሆኑ ልዩ ትኩረት ለመስጠት፣ 
· የውሃ ዘርፍ ያለውን የፋይናንስ ክፍተት ለመሙላትና ዘላቂነት ያለው ልማት ለማምጣት አዳዲስና አማራጭ የፋይናንስ አሠራሮች በመዘርጋት በዘርፉ የሚያስፈልገውን መዋዕለ ንዋይ ለማሳደግ በዘርፉ የግሉን ዘርፍ፤ የባንኮችንና የማይክሮ ፋይናንስ ተቋማትን ሚና ለማጎልበት፤ 
· አሁን ያለው የሳኒቴሽን ተደራሽነትና አገልግሎትን ለማሻሻልና ከመጠጥ ውሃው አቅርቦት  ጎን ለጎን እንዲሄድ ለማድረግ የሳኒቴሽን አገልግሎትና አስተዳደር በሁሉም የአስተዳደር እርከን ተግባራዊ ለማድረግና ትኩረት እንዲገኝ ለማድረግ የአሰራራር ሥርዓትን ለማሻሻል፣
· አገሪቱ ሰፊ የውሃ ገብ መሬት ያላት ቢሆንም ሀብቱን ለማስተዳደር ለመቆጣጠርና ለማልማት የሚያስችል የፖሊሲ አቅጣጫ እንዲኖር ለማድረግ፤
· የገጸ ምድርና የከርሰ ምድር ውሃዎችን በቅንጅት ለመምራት የሚያስችል አሰራር እንዲኖር ለማድረግ፤
3.2. [bookmark: _Toc201135770]የፖሊሲው መርሆዎችና አላማዎች
3.2.1. [bookmark: _Toc67701634][bookmark: _Toc67727084][bookmark: _Toc67727389][bookmark: _Toc67747645][bookmark: _Toc67748376][bookmark: _Toc201135771]የፖሊሲው መርሆዎች
1. ዘላቂነት፡- የኢትዮጵያ ውሃ ሀብት ዋነኛ የብሄራዊ ጥቅምና ለኢትዮጵያዊያን የህልውና ጉዳይ በመሆኑ ለማህበራዊና ኢኮኖሚዊ እድገት እና ለአካባቢ ጥበቃ በጣም አስፈላጊ የሆነ ውስንና ተጋላጭ ሀብት በመሆኑ የአሰራር አስተማማኝነትን፣ የመቋቋም አቅምን በማጎልበት  ዘላቂነቱን ማረጋገጥ፤ 
2. ፍትሃዊነትና ተደራሽነት ፡- ሁሉም  ኢትዮጵያዊ ለመሠረታዊና ሰብአዊ ፍላጎቶች ማሟያ የሚሆን ደህንነቱ የተጠበቀ የውሃ አቅርቦት እና ሳኒቴሽን አገልግሎት  በፍትሃዊነት  ተደራሽ ማድረግ፤
3. ተጋላጭነትን መቀነስ፡- ውሃና የውሃ ነክ ተግዳሮቶችን በመፍታት ሊፈጠሩ የሚችሉ ጉዳቶችንና ብክለትን  በመቀነስ ለማህበራዊና ኢኮኖሚዊ እድገት የተጠቃሚነት ዕድሎችን ማስፋት፤
4. አካታችነትና አሳታፊነት፡- የግል ዘርፍ  የሴቶች፣ የአካል ጉዳተኞችና ሌሎች ተጋላጭ የማህበረሰብ ክፍሎች በውሃ ልማትና ሳኒቴሽን  አስተዳደርና አጠቃቀም ላይ የሚኖራቸው ተሳትፎ እንዲረጋገጥ ማድረግ፤ 
5. የተቀናጀ የውሃ ሀብት አስተዳደር፡- የውሃ ሀብትን ለማልማትና ለማስተዳደር ተፋሰስን ወይም ንዑስ ተፋሰስን የዕቅድ አሃድ አድርጎ  በመውሰድ የተቀናጀ የተፋሰስ የውሃ ሀብት አስተዳደር ሥርዓት እንዲሰፍን ማድረግ፤
6. የአካባቢና ማህበረሰብ ደህንነት ፡- ሁሉም የውሃ ልማት ፕሮጀክቶች ሲተገበሩ  የአካባቢ እና ማህበራዊ ደህንነት እንዲረጋገጥ የአካባቢና ማህበረሰብ ተጽዕኖ ጥናት ሂደት ውስጥ ማለፍ አለባቸው፤
7. ትብብርና አጋርነት፡-አገራችን የተቀበለቻቸውን አካባቢያዊ፣ አህጉራዊና አለም አቀፋዊ ስምምነቶችና ግቦችን በተጣጣመ ሁኔታ ማስፈጸም እና ከጎረቤት ወይም በተፋሰሱ ከሚገኙ የውሃ ተጋሪ ሀገራት ጋር ያለንን ማህበራዊ፣ ኢኮኖሚያዊ፣ ጂኦ-ፖለቲካዊ እና የትብብር ግንኙነቶችን ለማጠናከር ወሳኝ ሚና እንዲጫወት ማድረግ፤   
8. ማህበራዊና ኢኮሚያዊ እሴት፡- የኢትዮጵያ የውሃ ሀብት ማህበራዊና ኢኮኖሚያዊ እሴት ያለው ሀብት በመሆኑ የአጠቃቀም ብቃትን በማሻሻል፤  በቁጠባ፤ በፈቃድና በክፍያ ሥርዓት ላይ መመስረት አለበት፤ 
9.  ቅንጅታዊ አሰራር ፡- የፖሊሲውን አፈጻጸም ውጤታማ ለማድረግ ቅንጅታዊ አሰራርና በመረጃ ሥርዓት እንዲደገፍ ማድረግ፤
10. ዘርፈ ብዙ ተጠቃሚነት ፡-የውሃ ሀብት ልማትና አጠቃቀም ዘርፈ ብዙ  ጠቀሜታና ተመጋጋቢ ማድረግ ፤
3.2.2. [bookmark: _Toc67701633][bookmark: _Toc67727083][bookmark: _Toc67727388][bookmark: _Toc67747644][bookmark: _Toc67748375][bookmark: _Toc201135772] የፖሊሲው ዓላማዎች
· ተፋሰስን መሰረት ያደረገ የተቀናጀ የውሃ ሀብት አስተዳደደር ሥርዓት እንዲሰፍን ማድረግ፤ 
· ዘላቂ እና አስተማማኝ አቅምን ያገናዘበ  የንጹህ መጠጥ ውሃ አቅርቦትና፤ የሳኒቴሽን  አገልግሎትን  ለሁሉም ተደራሽ ማድረግ፤
· የውሃና ሳኒቴሽን ኢንቨስትመንቶች ፈጣን የኢኮኖሚ ዕድገት፣ ማህበራዊ ልማትና አካባቢያዊ ዘላቂነትን እንዲያረጋግጡ ማስቻል፤
· በውጤታማ የውሃ ሃብት አጠቃቀምን በመጠቀም ድርቅን፣ ጎርፍንና ሌሎች ከውሃ ጋር የተገናኙ አደጋዎችን መቆጣጠርና መከላከል፤
· የሀገሪቱን ውሃ ሀብት ለላቀ ኢኮኖሚና ማህበራዊ ልማት ለማዋል የውሃ ጥራትን መጠበቅና ብክለትን የመቆጣጣር ስራ ይሰራል ፤
· የአገሪቱን የውሃ ሀብትና ተያያዥ ሥነ-ምህዳር በመንከባከብ፣ በመጠበቅ እና በማጎልበት ውጤታማና ፍትሃዊነት በሆነ አግባብ ለኢኮኖሚያዊ እና ማህበራዊ ልማት መጠቀም፤
· የድንበር ተሻጋሪ ወንዞችን በጥናት ላይ በተመሰረተና ብሄራዊ ጥቅምን ባረጋገጠ ሁኔታ ጥቅም ላይ እንዲውሉ ማድረግ፤
· በውሃና ሳኒቴሽን ዘርፍ መልካም አስተዳደርን፣ቀልጣፋና ውጤታማ የአገልግሎት አሰጣጥን በማስፈን እንዲሁም የባለድርሻ አካላት ንቁ ተሳትፎን በማጠናከር ውጤታማ የሆነ የዘርፍ ትብብር እና ሁሉን አቀፍ የሕግ ማዕቀፎችን እንዲሁም አግባብነት ያለው ተቋማዊ አደረጃጀት ማረጋገጥ፤ 
· የዘርፉን መረጃ አስተዳደር ሥርዓት በቴክኖሎጂ የተደገፈ በማድረግ፣የመረጃ ልውውጥ ሥርዓት በመዘርጋት  ወቅታዊና አስተማማኝ  መረጃዎችን ለተጠቃሚዎች ማድረስ፤ 
· ያልተማከለ የውሃ ሃብት አስተዳደርን መተግበር እና የአካባቢ ማህበረሰቦች በውሳኔ አሰጣጥ እና ትግበራ ላይ ማብቃት፤
 
· 

4. [bookmark: _Toc201135773]የፖሊሲው ዋና ዋና ጉዳዮችና አቅጣጫዎች
የውሃና ታዳሽ ኢነርጂ ሀብታችንን በፍትሃዊነት እና በዘላቂነት በማልማትና በማስተዳደር የዜጎችን የውሃ፤ የምግብና የሃይል ፍላጎት ለማርካት ብሎም የተሻሻለ ሁለንተናዊ ሕይወት ማረጋገጥ በሚለው ራዕይ እንዲሁም ስትራቴጂክ ግብና  አላማን ለማሳካት እንዲያስችል  አስራ ሁለት  ዋና ዋና የፖሊሲ ጉዳዮች  ተለይተዋል ፡፡
4.1. [bookmark: _Toc201135774]የተቀናጀ የውሃ ሀብት አስተዳደር ሥርዓት ማስፈን
በሀገራችን የሚገኘውን የውሃ ሀብት ለዜጎች ማህበራዊና ኢኮኖሚያዊ ጠቀሜታ ለማዋል የተቀናጀ ውሃ ሀብት አስተዳደር ሥርዓትን ማስፈን ወሳኝ ነው ፡፡ ስለሆነም የውሃ ሀብት ግኝትን አስተማማኝ ማድረግ፤ የተፋሰስ እንክብካቤና የውሃ አካላት ደህንነትን ለማረጋገጥ፤የውሃ ሀብት ምደባና አጠቃቀምን ለማሻሻል ፤የውሃ ነክ አደጋዎችን ለመቀነስ፤የውሃ ሀብት ጥራትን ለማሻሻል  እና የግድብ ደህንነትን ለማረጋገጥ የሚመለከቱ የፖሊሲ ጉዳዮችና አቅጣጫዎች እንደሚከተለው በዝርዝር ቀርበዋል፡፡ 
[bookmark: _Toc201135775]4.1.1. የውሃ ሀብት ግኝትን አስተማማኝ ማድረግ
 ውሃን ለመሰረታዊ አገልግሎት የሚፈልጉ የሀገሪቱ ዜጎች ለራሳቸው ብሎም መተዳደሪያዎቻቸው ለሆኑ ሀብቶች (እንሰሳትና ሰብል) ዋና ግብዓት የሆነውን ውሃ በማጣት  ሲቸገሩ ይስተዋላል፡፡ ውሃን ለሚጠቀሙ እንደ መስኖ፤ ኢንዱስትሪና ሃይድሮ ፓወር ያሉ የልማት ዘርፎችም ቢሆኑ የውሃ ፍላጎታቸው የተሟላ አይደለም፡፡  
በመሆኑም ለሁሉም የውሃ  ተጠቃሚዎችና አጠቃቀሞች በቂ የውሃ ሀብት ግኝትን አስተማማኝነት  ማረጋገጥ እንዲቻል የሚከተሉት የፓሊሲ አቅጣጫዎች ተግባራዊ ይደረጋሉ፡፡ 
4.1.1.1 የከርሰ ምድር ውሃ ሀብት ግኝትን ለማረጋገጥ ጥናትን መሰረት በማድረግ   እንዲበለጽግ  ይደረጋል፤
4.1.1.2 የገጸ ምድር ውሃ ሀብት ግኝትን ለማረጋገጥ ዘርፈ-ብዙ ጠቀሜታ ያላቸው አዳዲስ የውሃ ማጠራቀሚያ መሠረተ ልማቶች ይገነባሉ፣ ከዚህ ቀደም የተገነቡ ሰው ሰራሽ የውሃ ውቅሮች/ግድቦች ከፍተኛ  የመያዝ አቅም  እንዲኖራቸው ይደረጋል ፤
4.1.1.3 ከዝናብ የሚገኘውን ውሃ የውሃ ማሰባሰቢያ ውቅሮች በማዘጋጀት  ጥቅም ላይ እንዲውል ይደረጋል ፤
4.1.1.4 የውሃ ግኝትን ለማገዝ እንዲቻል ደመናን የማበልጸግ ስራ ይሰራል፤
4.1.1.5  በገጸምድርና በከርሰ ምድር  የሚገኘውንና  ለልዩ ልዩ አገልግሎት ጥቅም ላይ ያልዋለውን ውሃ ጥራቱን በማሻሻል ጥቅም ላይ እንዲውል ይደረጋል፤
4.1.1.6 ጥቅም ላይ የዋለን ውሃ በማጣራትና በማከም  መልሶ ጥቅም እንዲሰጥ  ይደረጋል፤
4.1.1.7 እንደየአካባቢዊ፤ ማህበራዊና ኢኮኖሚያዊ ሁኔታ በግልና በጋራ ሊከናወኑ የሚችሉ ራስ አገዝ  የውሃ ግኝት እንዲኖር ይደረጋል፤
4.1.1.8  የውሃ ጥራትን ለመጠበቅና ለማሻሻል የሚያስችል ዋና ዋና የውሃ መገኛ ቦታዎች ላይ ያተኮረ ዘላቂ ጥበቃና የተፋሰስ እንክብካቤ  እቅድ እንዲዘጋጅ ይደረጋል፤   
4.1.2. [bookmark: _Toc201135776]የተፋሰስ እንክብካቤና የውሃ አካላትን ደህንነትን ማረጋገጥ
በቂና ጥራቱ አስተማማኝ የሆነ ውሃ  ለማግኘት የውሃ ጋን የሆኑትን ተራሮችና ከፍተኛ ቦታዎች ከጉዳት መከላከል አስፈላጊ ነው፡፡ በመሆኑም  የተፋሰስ እንክብካቤና ልማት ለማከናወን እንዲሁም ፤የውሃ አካላት ደህንነትን ለመጠበቅ ብሎም የአረንጓዴ አሻራን ዘላቂነት ለማረጋገጥ  የሚከተሉት የፓሊሲ አቅጣጫዎች ተግባራዊ ይደረጋሉ፡፡ 
4.1.2.1 የተፋሰሱን ደህንነትና የውሃ አካላት ስነምህዳርን ለመጠበቅ  ትኩረት የሚያስፈልጋቸውን ወይም አሳሳቢና በከፍተኛ ሁኔታ የተራቆቱ  ንዑስ ተፋሰሶችን የመለየት ስራ ይሰራል፤
4.1.2.2 ከመሬትና ውሃ ጋር የተያያዙ ተግባራት በተናበበና በተቀናጀ መንገድ እንዲከናወኑ ይደረጋል፤ 
4.1.2.3 የውሃ አካላትንና ተፋሰሶችን  ከደለልና ሌሎች በካይ ነገሮች ለመከላከል በተፋሰሶች ላይ የሚተከሉ ችግኞች የአካባቢውን ሥነምህዳር ታሳቢ ያደረጉና ውሃ አካላት ላይ ጉዳትና ብክለት የማያስከትሉ እንዲሆኑ ይደረጋል፤
4.1.2.4 የውሃ አካላት የሚጠበቅባቸውን አገልግሎት መስጠት እንዲችሉ  ልዩ ልዩ ተግባራት  ከውሃ አካላት ሊኖራቸው የሚገባው ርቀት  ይወሰናል፤ 
4.1.2.5  የተፋሰስ እንክብካቤና የውሃ አካላት ደህንነት ተግባራት ለአካባቢው ማህበረሰብ የአኗኗር ዘይቤ ተስማሚ፤ ኑሯቸውን የሚያሻሽሉና ተጠቃሚ የሚያደርጉ እንዲሆኑ ይደረጋል ፤
4.1.2.6 ተፈጥሮንና ሳይንስን  መሰረት ያደረጉ የውሃ አካላት ደህንነት ጥበቃ ይተገበራል፤
4.1.3. [bookmark: _Toc201135777]የውሃ ሀብት ምደባና አጠቃቀምን ማሻሻል
የውሃ ሀብት በርካታ ጠቀሜታዎች ያሉት በመሆኑ የውሃ  እጥረት ባለበትም ሆነ በሌለበት ጊዜ ቅድሚያ ሊሰጠው የሚገባውን የውሃ ተጠቃሚ ዘርፍና ለከፍተኛ ጉዳት ተጋላጭ ክፍሎችን ማስቀመጥ ተገቢ ነው፡፡ ሆኖም ግን በሀገሪቱ የሚገኙ ተፋሰሶች ለልማት ያላቸው ምቹነት ተመሳሳይ ባለመሆኑ የውሃ ሀብት አጠቃቀም የውሃ ምደባን መሰረት ባለማድረጉ  በልዩ ልዩ አጠቃቀሞች መካከል አለመግባባት ሲፈጠር ይታያል፡፡
በዚሁ መሰረት የውሃ ሀብት ምደባና አጠቃቀምን  ለማረጋገጥ  የሚከተሉት የፓሊሲ አቅጣጫዎች ተግባራዊ ይደረጋሉ፡፡
4.1.3.1 በውሃ ሀብት አጠቃቀምና ተጠቃሚዎች መካከል ፍትሃዊ ተደራሽነት እንዲኖር ተፋሰስና ንዑስ ተፋሰስን መሰረት ያደረገ የውሃ ምደባ ይከናወናል ፤
4.1.3.2 የውሃ ሀብት አጠቃቀም ባህላዊ፤ሃይማኖታዊና ሌሎች የማህበረሰብ አጠቃቀሞችን ታሳቢ ያደርጋል፤
4.1.3.3 በውሃ ሀብት ምደባ በቅድሚያ ለመጠጥ ውሃና ሳኒቴሽ  በመቀጠልም  ለአካባቢ  ሥነምህዳር ሆኖ ቀሪው ክፍፍል ከፍተኛ ማህበራዊና ኢኮኖሚያዊ ጥቅሞችን ታሳቢ በማድረግ ይከናወናል፤ 
4.1.3.4 የውሃ ምደባና ፈቃድ አገልግሎት በገፀ ምድርና በከርሰ ምድር ውሃ ሀብቶች መካከል ያለውን ትስስር ያገናዘበ ይሆናል፤
4.1.3.5  ማህበራዊ ፤ኢኮኖሚያዊና አካባቢያዊ ተግዳሮቶችን ለመቋቋም እንዲቻል የውሃ ሀብት ካላቸው አካባቢዎች እጥረት ወዳለባቸው አካባቢዎች ውሃን የማሸጋገር ተግባር በጥናት ላይ ተመስርቶ ይከናወናል፤ 
4.1.3.6  የውሃ አጠቃቀም  በምዝገባ ፤ በፈቃድና በክፍያ  ላይ የተመሰረተ እንዲሆን ይደረጋል፤
4.1.3.7 ውሃን በፍትሃዊነት ለመመደብ የውሃ ሀብት ፍላጎትና አቅርቦትን ለመተንተን የሚረዳ የውሃ አጠቃቀም መሰረታዊ መረጃዎች እንዲሰበሰቡና እንዲደራጁ ይደረጋል፤
4.1.3.8 የውሃ አጠቃቀም ሂደቱንና ውጤታማነቱን ማረጋገጥ እንዲቻል የቁጥጥር ሥርዓት ይዘረጋል ፤
4.1.3.9 ውሃ የሚጠቀሙ አካላት የውሃ ሀብት አጠቃቀማቸው ውጤታማ እንዲሆንና የጎንዮሽ ጉዳት እንዳይከሰት የሚያደርጉ የተሻሻሉ ቴክኖሎጂዎችን እንዲጠቀሙ ይደረጋል፤
4.1.3.10  የውሃ ሀብትን በመጠንና በጥራት በመለየት ለልዩ ልዩ አገልግሎቶች እንዲውል ይወሰናል፤ 
4.1.4. [bookmark: _Toc201135778]የውሃ ነክ አደጋዎች
ውሃ በአግባቡ ካልተጠበቀ እንደ ጎርፍ፤ ድርቅ፤ ብክለትና የመሳሰሉ አደጋዎችን  የማስከተል  እድሉ ሰፊ ነው፡፡ ስለሆነም የውሃ ሀብት አስተዳደር የውሃና ውሃ ነክ አደጋዎችን ታሳቢ ያደረጉና ስጋቶችን ወደ እድል መቀየር በሚቻልበት አግባብ መተግበር ያስፈልጋል ፡፡
በመሆኑም የውሃ ነክ አደጋዎችን ለመከላከል የሚከተሉት የፓሊሲ አቅጣጫዎች ተግባራዊ ይደረጋሉ፡፡
4.1.4.1 የውሃና ውሃ ነክ አደጋዎችን ለመከላከል እንዲቻል የሚትሮሎጂና የሃይድሮሎጂ የተቀናጀና  የተሳለጠ የቅድመ ማስጠንቀቂያ ሥርዓት ይዘረጋል፤
4.1.4.2 ድርቅ ለመከላከል ብሎም የተጎዱ አካባቢዎችን ታሳቢ ያደረገ ልዩ የድርቅና በረሀማነት የመከላከል እርምጃ ይወሰዳል፤ 
4.1.4.3 ተፈጥሮአዊ የውሃ አካላትና ሰው ሰራሽ የውሃ ውቅሮች አስተዳደርና የውሃ አጠቃቀም ሥርዓት ውሃና ውሃ ነክ አደጋ  እንዳያስከትሉ ይደረጋል ፤
4.1.4.4 የውሃ እጥረት ወይም ድርቅ በሚያጋጥምበት ጊዜ የውሃ ሽግግርን ጨምሮ ልዩ ልዩ የውሃ ሀብት ማበልጸግ  ይደረጋል፤
4.1.4.5 የውሃና ውሃ ነክ አደጋዎች ከመከሰታቸው በፊት፤ በአደጋው ጊዜና ከአደጋው በኋላ መሰራት ያለባቸውን በተቀናጀ መንገድ ማከናወን የሚቻልበት ስልት ይነደፋል፤
4.1.4.6 የጎርፍ አደጋን ለመከላከል ተፋሰስ አቀፍ የተቀናጀ የጎርፍ  መከላለክ ስራዎች እንዲከናወኑ ይደረጋል፤ድንገተኛ አደጋዎች እንዳይከሰቱ የወንዞች ዳርቻ እና የመፋሰሻ ቦዮች ይጠናከራሉ፤    
4.1.5. [bookmark: _Toc201135779] የውሃ ሀብት ጥራት
የውሃ ሀብትን ለማህበረሰብ ጥቅም ለማዋል የውሃው መጠን  ብቻ ሳይሆን ጥራቱም ወሳኝ ነው፡፡ ሁሉም የውሃ ተጠቃሚዎችና አጠቃቀሞች በቂ ውሃ አግኝተዋል የሚባለው ለሚፈልጉት አገልግሎት ተስማሚ ጥራት ሲኖረው ነው፡፡   በመሆኑም የውሃ ሀብትን ጥራት መከታተል ብሎም የውሃ ጥራትን ሊያጓድሎ የሚችሉ የብክለት ቁጥጥር ስራዎችን መስራት እጅግ አስፈላጊ ነው፡፡ የውሃ ሀብት ጥራት የህብረተሰብ ጤናን፣ የስነ-ምህዳርን ዘላቂነት እና ኢኮኖሚያዊ ተጠቃሚነትን ለማረጋገጥ በሚያስችል ማዕቀፍ ሊታይ ይገባዋል፡፡
በዚሁ መሰረት የውሃ ጥራትን ለማረጋገጥና ብክለትን ለመቆጣጠር  የሚከተሉት የፓሊሲ አቅጣጫዎች ተግባራዊ ይደረጋሉ፡፡
4.1.5.1 የውሃ ሀብት ለልዩ ልዩ አገልግሎት መዋል እንዲችል የውሃ ሀብት ጥራት እስታንዳርድ እንዲሁም በተፋሰስና በንዑስ ተፋሰስ ደረጃ ሊቋቋም የሚገባውን የውሃ ጥራት መቆጣጠሪያ ላብራቶሪ እስታንዳርድ  ይዘጋጃል፤
4.1.5.2 የሀገራችንን የውሃ ሀብት ጥራት ሁኔታ ሊያሳይ የሚችል በተፋሰስና በንዑስ ተፋሰስ ደረጃ የውሃ ሀብት ጥራት ካርታ ይዘጋጃል፡ 
4.1.5.3 የውሃ ሀብቱን ጥራቱን ለመጠበቅ እንዲቻል የውሃ ብክለት ቁጥጥር ይካሄዳል፤
4.1.5.4  ለልማት፤ለጥናትና ምርምር የሚወሰድ የውሃ ናሙና በፈቃድ ላይ  የተመሰረተ ይደረጋል፤የውሃ ጥራት ውጤቱም ወደ ውሃ ሀብት የመረጃ ማዕከል እንዲገባ  ይደረጋል፤
4.1.5.5 ከተሞች እንደሚኖራቸው ደረጃና የሚታከም የውሃ መጠን ታሳቢ ያደረገ የውሃ ማጣሪያና ማከሚያ መሰረተ ልማት  እንዲኖራቸው ይደረጋል፤ 
4.1.5.6 የውሃ ጥራትን የሚያሻሽሉ የምርምር ስራዎችና ቴክኖሎጂዎች ይበረታታሉ ፤
4.1.5.7 የውሃ ሀብት ብክለት ቁጥጥር የውሃ ማከም መሰረተ ልማት ግንባታና አስተዳደር በመንግስትና የግል አጋርነት እንዲሁም በማህበረሰብ ተሳትፎ እንዲከናወን ይደረጋል፤
4.1.5.8 ውሃን ለልዩ ልዩ አገልግሎት የሚጠቀሙ ኢንዱስትሪዎች፤ከተሞች፤ተቋሞችና አገልግሎቶች ውሃ ከተጠቀሙ በኋላ ወደ ውሃ አካል ወይም ወደ የብስ የሚለቁት ፍሳሽ ተገቢውን የጥራት ደረጃ ማሟላቱ ይረጋገጣል፤ ይህም በፈቃድና ክፍያ ላይ የተመሰረተ ይሆናል፤
4.1.5.9 የውሃ አካላትን የውሃ ጥራት ሊጎዱና የተፋሰስ ሥነ ምህዳርን ሊያዛቡ የሚችሉ ተግባራት እንዳይከናወኑ ማህበረሰብ አቀፍ የቁጥጥር ማዕቀፍ ይዘጋጃል፤
4.1.5.10  የውሃ ሀብት ጥራት ወቅታዊ መረጃዎች ለባለድርሻ አካላት ተደራሽ ይሆናሉ ፤
4.1.6. [bookmark: _Toc201135780]የግድብ ደህንነትን ማረጋገጥ 
የውሃ ሀብት ግኝትን አስተማማኝ ለማድረግ እንዲቻል ግድቦች የሚኖራቸው ጠቀሜታ ወሳኝ ነው፡፡ በመሆኑም የሚገነቡትን ግድቦች ደግሞ ዘርፈ ብዙ ጠቀሜታ እንዲኖራቸው በማድረግ የሁሉንም ውሃ ተጠቃሚ ዘርፎች ፍላጎት ማሟላት፤ ውጤታማ ውሃ ሀብት አስተዳደር ማስፈን ተገቢ ነው፡፡ 
 ውጤታማ የግድብ ደህንነት እርምጃዎች ከግልጽ የአደጋ ጊዜ ምላሽ ዕቅዶች ጋር ተዳምሮ ማህበረሰቡ በሚከሰቱ ችግሮች ላይ በበለጠ እንዲዘጋጅ፣ የመቋቋም አቅም እንዲሻሻል ያደርጋል። በድንበር ተሻጋሪ ወንዞች ላይ ለሚሰሩ ግድቦች የተለየ ትኩረት የሚሰጥ ይሆናል፡፡
በዚሁ መሰረት የግድቦች ደህንነትን ለማረጋገጥ  የሚከተሉት የፓሊሲ አቅጣጫዎች ተግባራዊ ይደረጋሉ፡፡     
4.1.6.1 ግድቦች በተገነቡበት ዓላማ ፤በመጠናቸው በሚሰጡት ጠቀሜታ በመለየት መሰረታዊ መረጃቸው እንዲደራጅ ይደረጋል፤
4.1.6.2 የሚገነቡ ግድቦች የታለመላቸውን አላማ መስጠት እንዲችሉ ብሎም ከተገነቡ በኋላ ጉዳት እንዳያስከትሉ የጥናትና ዲዛይን ስራ በአግባቡ መዘጋጀቱን  የማረጋገጥ ስራ ይከናወናል ፤
4.1.6.3 ግድቦች በሚገነቡበት ጊዜ በተረጋገጠ የጥናትና ዲዛይን መሰረት እና  ከተቀናጀ ውሃ ሀብት አስተዳደር ጋር የተጣጣመ  መሆኑ ይረጋገጣል ፤
4.1.6.4 የግድቦችን ደህንነት ለማረጋገጥ ዘመናዊ ቴክኖሎጂዎች እንዲኖራቸው ይደረጋል፤ 
4.1.6.5 ግድቦች ያሉበትን ሁኔታ ፤ያለባቸውን  የአደጋ ስጋት ክትትልና ቁጥጥር ይደረጋል፤
4.1.6.6 ግድቦች የታለመላቸውን አገልግሎት እንዲሰጡና ድንገተኛ አደጋ እንዳይከሰት በግድቦች አካባቢ ሊከናወኑ የሚገባቸውን  መሰረተ ልማት ግንባታና የማሽነሪ እንቅስቃሴ ቁጥጥር ይደረጋል፤
4.1.6.7 ግድቦች ጠንካራ የአደጋ ጊዜ ዝግጁነት እና ምላሽ ዕቅድ እንዲኖራቸው ይደረጋል፤ 
4.1.6.8 በግድብ ደህንነት፣በግድቦች ኦፕሬሽንና እንክብካቤ  በድንገተኛ ምላሽ እና በአደጋ አያያዝ ላይ ዘላቂና ሁሉን አቀፍ አቅም  ይፈጠራል፤  
4.2. [bookmark: _Toc201135781]የድንበርና ድንበር ተሻጋሪ  እና የወሰንና ወሰን  ተሻጋሪ የውሃ ሀብት 
 ሀገራችን ካላት መልክዓ ምድራዊ አቀማመጥ የተነሳ አብዛኛው ወንዞቿ ድንበር ተሻግረው የሚፈሱ  ናቸው፡፡ በሀገር ውስጥም ቢሆን አብዛኛው የአስተዳደር ወሰንን አቋርጦ የሚሄድ በመሆኑ በሁሉም ተጋሪ ክልሎች የጋራ ውሳኔና እውቅና ካልተመራ በውሃ የመጠቀም ኢ-ፍትሃዊነትን ብሎም ውሃ ነክ ግጭትን ሊያስከትል ይችላል፡፡  እነዚህን ችግሮች እንዳይከሰቱ የድንበርና ድንበር ተሻጋሪ ውሃ ሀብት ጥናትና መረጃን፤ የድንበርና ድንበር ተሻጋሪ ውሃ ሀብት ትብብርና ቅንጅትን እንዲሁም የውሃ ዲፕሎማሲና አለም ዓቀፍ ግንኙነትን የሚመለከቱ የፖሊሲ ጉዳይና አቅጣጫ እንደሚከተለው በዝርዝር ቀርቧል፡፡ 
[bookmark: _Toc201135782]4.2.1 የድንበርና ድንበር ተሻጋሪ ውሃ ሀብት ጥናትና መረጃ
የድንበርና ድንበር ተሻጋሪ ውሃ ሀብቶችን አጠቃቀም ፍትሃዊነት ለማረጋገጥ የሚደረጉ የጥናትና የምርምር ስራዎች እንዲሁም  ሊዘረጋ የሚገባው የመረጃ ሥርዓት ዋነኞች ናቸው፡፡ የድንበርና ድንበር ተሻጋሪ ውሃ ሀብቶች ጥናትና መረጃ በተጠቃሚዎች መካከል ፍትሃዊ ውሃ ሀብት አጠቃቀምን ለማስፈን፤ በተጋሪ ሀገሮች መካከል መተማመንን ሊፈጥር በሚችል አግባብ፤  ሊከናወን ይገባል፡፡ 
በዚሁ መሰረት የድንበርና ድንበር ተሻጋሪ ውሃ ሀብት ጥናትና መረጃን በተመለከተ የሚከተሉት የፓሊሲ አቅጣጫዎች ተግባራዊ ይደረጋሉ፡፡
4.2.1.1 የድንበርና ድንበር ተሻጋሪ ውሃ ሀብት ፤አካባቢያዊ፤ ማህበራዊና ተዛማጅ ሀብቶች መረጃ ሥርዓት ይዘረጋል፤
4.2.1.2 በድንበርና ድንበር ተሻጋሪ የውሃ ሀብቶች ላይ  የጥናትና ምርምር ሥራዎች እንዲካሄዱ ይደረጋል፤ 
4.2.1.3  የሀገራችንን ተጠቃሚነት የላቀ ለማድረግ በድንበርና ድንበር ተሻጋሪ የውሃ ሀብት እንዲሁም በውሃ ዲፕሎማሲ ጥናትና ምርምር የሚያካሂድ የጥናትና ምርምር ተቋም እንዲመሰረት ይደረጋል፤
[bookmark: _Toc201135783]4.2.2 የድንበርና ድንበር ተሻጋሪ እና ወሰንና ወሰን ተሻጋሪ ውሃ ሀብት ትብብርና ቅንጅት
የድንበርና ድንበር ተሻጋሪ  ወሰንና ወሰን  ተሻጋሪ  ውሃ ሀብቶችን አጠቃቀም ዘላቂነት ለማረጋገጥ ውጤታማ  ትብብርና ቅንጅት ወሳኝ ነው፡፡ የድንበርና ድንበር ተሻጋሪ እና የወሰንና ወሰን ተሻጋሪ  ውሃ ሀብት ትብብርና ቅንጅት  በተጋሪ ሀገሮች መካከል የጋራ ተጠቃሚትን በሚረጋግጥ ፤እንዲሁም  ሁሉም ተጋሪ ክልሎች  በውሃ ሀብት ልማት ጥበቃና እንክብካቤ ሚናቸውን የሚወጡበት እንዲሆን ፤ብሎም የኢኮኖሚ ትስስርን በሚያጎለብት አግባብ መሆን አለበት፡፡
በዚሁ መሰረት የድንበርና ድንበር ተሻጋሪ እና የወሰንና ወሰን ተሻጋሪ ውሃ ሀብት ትብብርና ቅንጅት ለማጠናከር  የሚከተሉት የፓሊሲ አቅጣጫዎች ተግባራዊ ይደረጋሉ፡፡ 
4.2.2.1 ሀገራችን  በተቀበለቻቸው ዓለም አቀፍና ቀጠናዊ   የውሃ አጠቃቀም መርሆችና ህግጋት እንዲሁም በኢትዮጵያ ፖሊሲዎችና ህጎችና በሀገሪቱ ብሔራዊ ጥቅም ላይ በመመስረት ድርድር ይደረጋል፤
4.2.2.2 ድንበርና ድንበር ተሻጋሪ ውሃ ሀብት ዘላቂነት ለማረጋገጥ ሀገሪቱ ከምታደርገው እንቅስቃሴ ባሻገር  ሌሎች ተጋሪ ሀገሮች  ድጋፍ እንዲያደርጉ ዲፕሎማሲያዊ ጥረት ይደረጋል፤ 
4.2.2.3 የሀገሪቱ የውሃ ሀብት የሁሉም ዜጎች በመሆኑ በሀገሪቱ የሚገኘውን የውሃ ሀብት ልማትና አጠቃቀም ፍትሃዊነትና አሳታፊነት ባረጋገጠ መልኩ እንዲሆን የሚያስችል እስትራቴጂክ አመራር መስጠት የሚያስችል ም/ቤት እንዲደራጅ ይደረጋል፤
4.2.2.4 በወሰንና ወሰን ተሻጋሪ የውሃ ሀብቶች አጠቃቀም  ፍትሃዊ ለማድረግ ተፋሰስን የእቅድ አሀድ አድርጎ የተቀበለ የተፋሰስ እቅድ እንዲዘጋጅና እንዲተገበር ይደረጋል፤
4.2.2.5 የጋራ የውሃ አጠቃቀምን ለመወሰን ተጋሪ ክልሎችን ያካተተ ማዕቀፍ ይዘጋጃል፤    
[bookmark: _Toc201135784]4.2.3 የውሃ ዲፕሎማሲና አለም ዓቀፍ ግንኙነት 
 ሀገራችን በውሃ ሀብት ላይ የምታደርገው እንቅስቃሴና የምትከተለው ስልት በተጋሪ ሀገሮች፤እንዲሁም በአም አቀፍ ማህበረሰብ ዘንድ ትክክለኛውን ግንዛቤ እንዲገኝ የውሃ ዲፕሎማሲና አለምአቀፍ ግንኙነት ተግባራትን በትኩረት ማከናወን ተገቢ ነው፡፡ የውሃ ዲፕሎማሲና አለም አቀፍ ግንኙነት ሥራን በዘመናዊና ወቅቱ በሚጠይቀው ስልት እንዲመራ በማድረግ ብሄራዊ ደህንነትን ማስጠበቅ፤ ዜጎች የሃገራቸው የዲፕሎማሲ አምባሳደር እንዲሆኑ ያስችላል፡፡   
በዚሁ መሰረት የውሃ ዲፕሎማሲና አለምአቀፍ ግንኙነትን ለማጠናከር የሚከተሉት የፓሊሲ አቅጣጫዎች ተግባራዊ ይደረጋሉ፡፡
4.2.3.1 በሀገሪቱ ያሉትን የድንበርና ድንበር ተሻጋሪ የውሃ ሀብቶች የሚመጥን  የውሃ ዲፕሎማሲ ማህበረሰብ እንዲፈጠር ይደረጋል፤
4.2.3.2  የሀገሪቱን ብሄራዊ ደህንነትና ጥቅም ታሳቢ ያደረገ የውሃ ዲፕሎማሲና የድርድር ማዕቀፎች ይዘጋጃሉ፤
4.2.3.3 የአገራችንን ማህበራዊና ፖለቲካዊ ጥቅም ሊያጎለብቱ የሚችሉ ብሎም ቀጠናዊና አህጉራዊ ትስስርን ሊፈጥሩ የሚችሉ መሰረተ ልማቶችና  ፕሮጀክቶች ይተገበራሉ፤
4.2.3.4 በድንበርና ድንበር ተሻጋሪ ውሃ ሀብቶች አካባቢ በሚከናወኑ  ልማቶች የአካባቢው ማህበረሰብ  ተጠቃሚ ይደረጋል፤
4.3. [bookmark: _Toc201135785]የመጠጥ ውሃ አቅርቦት
የንጹህ መጠጥ ውሃ ተደራሽ መሆን ሰብአዊ መብትን ማረጋገጥ ከመሆኑ በላይ ዜጎች ከውሃ ወለድ በሽታዎች ጤንነታቸው ተጠብቆ ለሀገራዊ ኢኮኖሚና ማህበራዊ እድገት የበኩላቸውን የላቀ አስዋጽኦ እንዲያበረክቱ ያስችላል፡፡ በሀገራችን በገጠርና በከተማ ለመጠጥ ውሃና ሳኒቴሽን አገልግሎት የሚውለውን ውሃ በአግባቡ በመጠቀም ለብረተሰቡ በፍትሀዊነት እና በእኩልነት ማዳረስ እጅግ ወሳኝ ነው፡፡ ሆኖም በሁሉም ደረጃ በሚባል መልኩ የንጹህ መጠጥ ውሃ ለሕብረተሰቡ ለማዳረስ ጥረት እየተደረገ ቢሆንም በአቅርቦትና ፍላጎት መካከል ያለውን  ክፍተት መሙላት አልተቻለም፡፡ ለዚህም እንደምክንያት የሚጠቀሱት የሕዝብ ቁጥርና የውሃ ፍላጎት መጨመር፣ የከተሞችና ኢንዱስትሪ መስፋፋት፣ የአየር ሁኔታ መዛባት፣ ለዘርፉ የሚመደበው በጀት አነስተኛ መሆን፣ የግንባታ ዋጋ መናር፣ የማስፈጸም አቅም በተፈለገው ሁኔታ ያለመሆን፣ የመልክአ-ምድር አቀማመጥና የሕዝብ አሰፋፈር፣ የውሃ ሀብት ግኝት እጥረት እና የዉሃ ጥራት ችግር፣ እና ከሌሎች ዘርፎች ጋር ያለው ቅንጅት በተፈለገው ደረጃ አለመሆን መጥቀስ ይቻላል፡፡
የአገራችን የመጠጥ ዉሃ አቅርቦት ተደራሽነት ለማረጋገጥ ከዚህ በፊት የተለያዩ ጥረቶች ማለትም ፖሊሲ፤ ስትራቴጂ፣ የህግ ማዕቀፎች፣ የአጭርና የረጅም ጊዜ ዕቅዶቸ ተዘጋጅቶ ስራ ላይ የዋሉ ሲሆን ተቀርጾ በተተገበሩ ፕሮግራሞችና ፕሮጀክቶች ባለፉት ሃያ ዓመታት በገጠርና በከተማ ያለው የመጠጥ ውሃ የአቅርቦት ከነበረበት ዝቅተኛ ሽፋን  ወደ 74.6 ሚሊየን በላይ የአገራችንን ሕዝብ ተጠቃሚ ለማድረስ የተቻለ ሲሆን አሁንም ከፍተኛ ቁጥር ያለላቸው የአገራችን ዜጎች የመጠጥ ውሃ አቅርቦት እያገኙ አይደለም፡፡ 
ሆኖም በነባሩ ፖሊሲ የመጠጥ ውሃ ላይ ያሉ የተለያዩ አካለትን ቅንጅትና ትብብር በበቂ ሁኔታ ያላከተተ በመሆኑ፣ የግሉ ዘርፍ በመጠጥ ውሃ አቅርቦት ኢንቨስትምነት ላይ የሚኖረው ድርሻ ግልጽ የሆነ አቅጣጫ ያለመቀመጡ፣ የገጠር ባለብዙ መንደርና መለስተኛ ከተሞች ወጪ ማስመለስ በበቂ ሁኔታ ያላገናዘበ በመሆኑ፣ ከአንድ ውሃ ካለው አካባቢ ወደ ሌላ ዉሃ አጠር አካባቢ ዉሃን በማጓጓዝ ተደራሽ ለማድርግ ዉስንንት ያለዉ በመሆኑ፣ የአየር ንብረት ለውጥ በፖሊሲው ያልታየ በመሆኑ፣ ራስ - አገዝ የመጠጥ ውሃ ከራስ አልፎ ለሌሎች አገልግሎት መስጠት ያልተካተተ በመሆኑና በሌሎችም ዝርዝር ጉዳዮች ፖሊሲውን ማሻሻል አስፈልጓል፡፡ 
የመጠጥ ውሃ ሽፋን ተደራሽነት፣ አገልግሎት አሰጣጥና የመሰረተ ልማት አስተዳደር፣ የመጠጥ ውሃ ጥራትና ቁጥጥር ፣ የራስ አገዝ የመጠጥ ውሃ አቅርቦት እና የውሃ ታሪፍና ወጪ መመለስን   በተመለከተ የሚከተሉት የፖሊሲ አቅጣጫዎች ተቀምጠዋል።
[bookmark: _Toc201135786]4.3.1. የመጠጥ ውሃ አቅርቦት ተደራሽነት
የመጠጥ ውሃ አቅርቦትን ለዜጎች ተደራሽ ማድረግ እጅግ አስፈላጊ ነው፡፡ ይሁን እንጂ በተፈጥሮአዊና ሰው ሰራሽ ተግዳሮቶች፤ የመጠጥ ውሃ መሰረተ ልማት ከውጭ የሚገቡ የቴክኖሎጅ ውጤቶቸን እና  ከፍተኛ የዉጭ ምንዛሬ ሰለሚጠይቅ ተደራሽነቱ በተፈለገው መንገድ ሊከናወን አልቻለም፡፡ የመጠጥ ውሃ አቅርቦት ተደራሽነትን ለማረጋገጥ ለእነዚህ ተግዳሮቶች መፍትሄ መፈለግ አስፈላጊ ነዉ፡፡ በመሆኑም ፖሊሲው ከላይ የተገለጹትን ችግሮች ታሳቢ በማድረግ የሚከተሉትን የፖሊሲ  አቅጣጫዎች አስቀምጧል፡፡                                                 
4.3.1.1 የመጠጥ ውሃ አቅርቦት ስራ የአገሪቱን ማህበራዊና ኢኮኖሚያዊ የእድገት ዕቅድን ታሳቢ ባደረገ መልኩ በረጅም ጊዜ አገራዊ ፍኖተ-ካርታ ወይም መሪ ዕቅድ እየተመራ ደረጃ በደረጃ የሚተገበር ይሆናል፤  
4.3.1.2 የመጠጥ ውሃ አቅርቦት ከእቅድ ጀምሮ ተጠቃሚውን ማህበረሰብ ባሳተፈና አገልግሎቱም የማህበረሰቡ ጥያቄ መሆኑን ባረጋገጠ መልኩ  ይከናወናል፤
4.3.1.3 የመጠጥ ውሃ አቅርቦት ከተዛማጅ የሳኒቴሽን አገልግሎት ጋር በቅንጅት የሚተገበር  ይሆናል፤
4.3.1.4 የመጠጥ ውሃ መሰረተልማት ጥናትና ዲዛይን የአገሪቱን እስታንዳርድ የሚያሟላ፣ አሳታፊና ፍትሃዊነትን ባረጋገጠ መልኩ የሚዘጋጅ ይሆናል፤
4.3.1.5 የመጠጥ ውሃ አቅርቦት ተደራሽ ያልሆኑትን ቅድሚያ በመስጠት በጥናት ላይ በተመሠረተ የመጠጥ ውሃና ሳኒቴሽን ችግር ትንተና የፕሮጀክቱን አስፈላጊነት በሚያረጋግጥ መልኩ ይፈፀማል፤ 
4.3.1.6 አነስተኛ ገቢ ያላቸዉ ነዋሪዎች የዉሃ አገልግሎት በአቅራቢያቸዉ እንዲያገኙ ድጋፍ የሚደረግበት ስርዓት ይዘረጋል፤  
4.3.1.7 የመጠጥ ውሃ ፕሮጀክቶች የቤት እንሰሳዎችን ታሳቢ ባደረገ መልኩ ተቀርጸው ይተገበራሉ፡፡ በተለይም ይህ በአርብቶ አደሩ አካባቢ ትኩረት የሚሰጠው ጉዳይ ይሆናል፤
4.3.1.8 የመጠጥ ውሃ አቅርቦት ስራ ከሌሎች የዉሀ ልማት ስራዎች ጋር ተቀናጅቶ የሚሰራበት የብዝሀ-ጥቅም (Multiple Use) ፕሮጄክቶች አንዲበረታቱ ይደረጋል፤ 
4.3.1.9 የግል ባለሀብቱ በመጠጥ ውሃ አቅርቦት እና ስርጭት ላይ እንዲሰማራ ሁኔታዎች ይመቻቻል፤
4.3.1.10  የንፁህ መጠጥ ዉሃ ዘላቂ ተደራሽ እንዲሆን የዉሃ ቧንቧ ስርዓት ተጠቃሚ እንዲሆን ይደረጋል፤
4.3.1.11 የመጠጥ ውሃ ፕሮጀክቶች ከውሃ መገኛ አካባቢ የሚገኙ ማህበረሰቦችን ተጠቃሚ  እንዲሆኑ ያደረጋል ፤
4.3.1.12  ለግንባታ፤ለመኪና እጥበት ለከተማ ግብርናና ለመሳሰሉት አገልግሎቶች የሚውለው ውሃ ከመጠጥ ውሃ አቅርቦት ውጭ ሌሎች አማራጮች እንዲጠቀሙ ይደረጋል፤
4.3.2. [bookmark: _Toc201135787] የመጠጥ ውሃ መሠረተ ልማት አገልግሎት ዘላቂነትና አስተዳዳር
የመጠጥ ውሃ አቅርቦት መሰረተ ልማት ከመገንባትና ከማስፋፋት በተጨማሪ አገልግሎቱን  ዘላቂና አስተማማኝ በማድረግ  የተጠቃሚውን የአገልግሎት እርካታ ማምጣት ያስፈልጋል፡፡
ስለሆነም  የመጠጥ ውሃ መሠረተ ልማትን  የአገልግሎት ዘላቂነት ለማረጋገጥ የሚከተሉትን የፖሊሲ አቅጣጫዎች ተቀምጠዋል፡፡
4.3.2.1 የመጠጥ ዉሃ ተቋማት ዘላቂነት የሚያረጋግጡና የሚደግፉ የማዋቀር እና አደረጃጀት ሥርዓት እስከታችኛው የመንግስት አካል እንዲደራጅ እና እንዲጠናከር ይደረጋል፤
4.3.2.2 የግሉን ዘርፍ በተቋማት ጥገና እና መለዋወጫ አቅርቦት ላይ ተሳትፎ እንዲጠናከር ይደረጋል፤
4.3.2.3 የመጠጥ ውሃ መሠረተ ልማት ጥናትና ዲዛይን በሚከናወንበት ወቅት የመሰረተ ልማቱን  አገልግሎትና ዘላቂነት ታሳቢ ባደረገ መልኩ በዕቅዱ የተቋሙ መዋቅራዊ አደረጃጀት፣ የሰው ሃይል፣ ሎጂስቲክና የፋይናንስ ፍላጎት በፕሮጀክቱ የዲዛይን ዕድሜ የቢዝነስ ዕቅድ ውስጥ ተካቶ ሊቀርብና በውሣኔ ሰጭ አካል ከፕሮጀክቱ ጋር አብሮ እንዲጸድቅና እንዲተገበር ይደረጋል፤
4.3.2.4 በማበረታቻ ላይ የተመሠረተ በጎ ፉክክር በመጠጥ ውሃና ሳኒቴሽን አገልግሎቶች መካካል የሚደረግበትን ሥርዓት በመዘርጋት የተቋሙን የመፈጸም አቅም ማጎልበትና የተጠቃሚውን በአገልግሎቱ አሰጣጥ ላይ ያለውን አፈፃፀም በቁልፍ አመላካቾች አማካኝነት መለካት፤ የክትትልና ግምገማ ተሳታፊነት በማጠናከር የግልፀኝነትና የተጠያቂነት ሥርዓት እንዲሰፍን ይደረጋል፣ 
4.3.2.5  የብቃትን፣ አዋጭነትንና የአገልገሎት ዘላቂነትን መሰረት ባደረገ መልኩ ከአንድ በላይ የሆኑ የመጠጥ ውሃ ተቋሞች የጥምር አስተዳደር አንዲኖራቸዉ የሚያስችል ሥርዓት እንዲኖር ይደረጋል፤ 
4.3.2.6 የመጠጥ ውሃ አገልግሎት አሰጣጥ ብቃትን ለማሻሻል በአፈጻጸም ላይ የተመሰረተ የማበረታቻ የቴክኒክና የፋይናንስ ድጋፍ አሰጣጥ ስርዓት እንዲዘረጋ ይደረጋል፤
4.3.2.7 እንደ አካባቢው ተጨባጭ ሁኔታ እና እንደ ተቋማቱ ባህሪ የመለዋወጫ አቅርቦት ሰንስለት፤ አስተዳደርና የጥገና አገልግሎት የሚዘረጋበት ስርዓት  ይፈጠራል፤
4.3.2.8 የመጠጥ ውሃ ተቋማት ዉሀ በመቆጠብ፣ ገቢ የማይሰበሰብበትን ውሃ  በመቀነስ፣ የውሃ ተቋማት መጠነ ብልሽት በመቀነስ እና አጠቃቀምን በማዘመን በቀጣይነት ዘላቂና ውጤታማ አገልግሎት  እንዲያቀርቡ ይደረጋል፤ 
4.3.2.9 የመጠጥ ውሃ መሰረተ ልማቶች ተገቢዉ የንብረት አያያዝ፣ አስተዳደርና የደህንነት ጥበቃ ስርአት እንዲኖራቸዉ ይደረጋል፤     
4.3.2.10  የመጠጥ ውሃ ጥናትና ዲዛይን፣ ግንባታ፣ ኦፕሬሽንና ጥገና፣ አስተዳደርና ቁጥጥር ስራዎች አገር አቀፍ ስታንዳርድ መሰረት እንዲተገበር ይደረጋል፤
4.3.2.11  የውሃ ማስተላለፊያ መሰረተ ልማት በጥናት ላይ በመመስረት የውሃ ሀብት ካላቸዉ አካባቢዎች እጥረት ወደ አለባቸው አካባቢዎች በመዘርጋት ለመጠጥ ውሃ እንዲውል ይደረጋል፤
[bookmark: _Toc201135788]4.3.3 የመጠጥ ውሃ ጥራት ቁጥጥር 
የመጠጥ ውሃን ጨምሮ ለቤት ውስጥ አገልግሎት የሚውል ውሃ ማሟላት የሚገባውን የጥራት ደረጃ በኢትዮጵያ አስገዳጅ የጥራት ደረጃ ተደንግጓል፡፡ በአገሪቱ ያሉ የመጠጥ ውሃ ተቋማት የሚያቀርቡት ውሃ ይህን የጥራት ደረጃ የሚያሟላ መሆኑን የሚያረጋግጡበት፣ ስልጣን የተሰጠው አካልም የጥራት ደረጃውን  ቁጥጥር የሚያደርግበት ሥርዓት  በመዘርጋት ዜጎችን ከውሃ ወለድና ሌሎች ከውሃ ጋር ተያያዥነት ካላቸው በሽታዎች መታደግ  ይጠበቃል። በተፈጥሮ የውሃ ኬሚካል ያላቸው የውሃ መገኛዎች በተለይም ፍሎራይድ የስምጥ ሽለቆን ተከትሎ ከፍተኛ የጤና ችግር እያስከተለ በመሆኑ ልዩ ትኩረት ያስፈልገዋል፡፡በመሆኑም የመጠጥ ውሃ ጥራት ቁጥጥርና ክትትልን በተመለከተ የሚከተሉት የፖሊሲ አቅጣጫዎች ተቀምጠዋል፡፡ 
4.3.3.1 የመጠጥ ውሃ ጥራት ከውሃ መገኛው አስከ ተጠቃሚዉ ድረስ ጥበቃ፣ ቁጥጥርና ክትትል የሚደረግበት የውሃ ደህንነት እቅድ እንዲኖር ይደረጋል፤  
4.3.3.2 ውሃን በኬሚካል  በማጣራት ለመጠቀም አዲስ የመጠጥ ውሃ ፕሮጀክት ሲቀረጽ የውሃ ጥራት ቁጥጥር የሚያደርጉበት ላቦራቶሪ የፕሮጀክቱ አካል ይደረጋል፤
4.3.3.3 ራሳቸውን ችለው ላብራቶሪ ማቋቋም የማይችሉ የገጠርና የከተማ የመጠጥ ውሃ አገልግሎት ሰጪ ተቋማት የውሃ ጥራት ቁጥጥራቸውን በቅርበት ካሉ የግል፣ የመንግስት፣ የትምህርት ተቋማት፣ ላብራቶሪ ካላቸው የውሃ አገልግሎት ጋር ትስስር የሚፈጥሩበት ሥርዓት ይዘረጋል፣
4.3.3.4 ከተቀመጠው ስታንዳርድ በላይ በውሃ ውስጥ የሚገኝ ኬሚካል በተለይ ፍሎራይድን ጨምሮ ከተቀመጠው ስታንዳርድ በላይ ያላቸው የመጠጥ ውሃ መገኛዎች ተስማሚ የሆነ የውሃ ማጣሪያ እንዲኖራቸው ይደረጋል፤
[bookmark: _Toc201135789]4.3.4 የራስ አገዝ የመጠጥ ውሃ አቅርቦትን ማሳደግ 
መንግስት የዜጎችን የመጠጥ ውሃ ተደራሽነት የማረጋገጥ ሀላፊነት ያለበት መሆኑ ቢታወቅም በአጭር ጊዜ ሁሉንም ተደራሽ ማድረግ የሚቻል አይደለም፡፡ ስለሆነም  በመንግስት ከሚደረገው ጥረት በተጨማሪ ዜጎች ከጠባቂነት በመውጣት የአካባቢያቸው ችግር ፈቺ እንዲሆኑ የራስ-አገዝ የመጠጥ ውሃ አቅርቦትን  ለማበረታት የሚከተሉት የፖሊሲ አቅጣጫዎች ተቀምጠዋል፡፡
4.3.4.1 ለራስ አገዝ የመጠጥ ውሃ አቅርቦት የሚጎለብቱ በአካባቢው ለሚገኙ ማህበረሰብ በፍቃድ ላይ የተመሠረተ አገልግሎት እንዲሰጡ የቅንጅት ስራ ይሰራል፤
4.3.4.2 የራስ አገዝ ውሃ አቅርቦት እንዲስፋፉ ተስማሚ ቴክኖሎጅዎች በማቅረብ፣ የአገልግሎት ሰጪ ተቋማትን በማደራጀትና በማጠናከር፣ የቤት ውስጥ የውሃ ማጣሪያዎች የሚቀርቡበት ምቹ ሁኔታዎችን በመፍጠር እገዛ የሚያደርግበት ሥርዓት ይዘረጋል፤ 
4.3.4.3 ራስ አገዝ የውሃ አገልግሎት በተለይም ከከርሰምድር የውሃ መገኛ ተግባራዊ ሲሆን የከርሰምድር ውሃ ላይ ችግር እንዳያስከትል አጠቃቀሙ በፈቃድና ቁጥጥር ላይ የተመሰረተ ይሆናል፤
4.3.4.4 በገጠርና ከተሞች፣ በጤና ተቋማት፣ በት/ቤቶችና ሌሎች የዝናብ ውሃን ለማሰባሰብ ምቹነት ባለበት አካባቢ የዝናብ ውሃ ማሰባሰቢያ በግንባታ ዕቅዳቸው አካተዉ እንዲጠቀሙ ይበረታታል፡፡ በግንባታ ዲዛይን ኮድም አንዲካተት ከሚመለከታቸዉ አካላት በትብብር ይሰራል፤ 
[bookmark: _Toc201135790]4.3.5 የመጠጥ ውሃ ታሪፍና ወጪ ማስመለስ
የመጠጥ ውሃ አቅርቦት ከውሃ መገኛ ጀምሮ ውሃ ለማምረት፣ ለማጣራት፣ ለማስተላለፍና ለማሰራጨት ከፍተኛ ኢንቨስትመንት ይጠይቃል፡፡ አገልግሎቱን ዘላቂ ለማድረግ የሰለጠነ የሰው ሃይልና አደረጃጀት፣ ቴክኖሎጂ፣ ሎጂስቲክና መሳሪያዎች እና  አስተዳደራዊ ወጪን ይጠይቃል፡፡ የፋይናንስ አቅርቦት ዘላቂነትና አስተማማኝነት ለማረጋገጥ ሙሉ ወጪ እንደ የሁኔታው ማስመለስን ታሳቢ ያደረገ የመጠጥ ውሃ ታሪፍ ተግባራዊ ማድረግ አስፈላጊ ነው፡፡ አፈጻጸሙም የተጠቃሚውን የመክፈል አቅም ያገናዘበና የተጠቃሚዎች የእርስ በእርስ ማህበራዊ ድጎማ መሰረት ባደረገ መልኩ ተጠቃሚ ይከፍላል የሚለውን መርህ የተከተለ ይሆናል፡፡ ስለሆነም የመጠጥ ውሃ  ታሪፍና ወጪ ማስመለስን በተመለከተ የሚከተሉት የፖሊሲ አቅጣጫዎች ተቀምጠዋል፡፡
4.3.5.1 የመጠጥ ውሃ ታሪፍ አንድ አይነት የታሪፍ ስሌት ሥርዓት የሚከተል ሆኖ የታሪፍ መጠኑ ከመጠጥ ውሃ መሰረተልማት ውስብስብነትና አዋጭነት እንዲሁም ከተጠቃሚው የመክፈል አቅምና ፈቃደኝነትን በማገናዘብ እንደ የአካባቢው ባለው ተጨባጭ ሁኔታ ላይ የተመሰረተ እንዲሆን ይደረጋል፤ 
4.3.5.2 የከተማ መጠጥ ውሃ ተቋማት የመጠጥ ውሃ ታሪፍ የመሰረተልማት ኢንቨስትመንት ወጪን በፕሮጀክቱ የአገልግሎት ዘመን ሙሉ በሙሉ በሚያስመልስ መልኩ ይሆናል፤
4.3.5.3  ዝቅተኛ ገቢ ያላቸው ማህበረሰቦችን ለማገዝ  የተጠቃሚዎች የእርስ በእርስ ማህበራዊ ድጎማ መርህ ተግባራዊ ይደረጋል፤ 
4.3.5.4  አነስተኛ ከተሞችና ብዙ ህዝብ ተጠቃሚ የሚያደርጉ የገጠር የቧንቧ መጠጥ ውሃ ተቋማት ታሪፍ በጥናት ላይ በተመሰረተ የኢንቨስትመንት ወጪ ማስመለስ በፕሮጀክቱ የአገልግሎት ዘመን ውስጥ በሚያስመልስ መልኩ ይተገበራል፤
4.3.5.5 በጋራ የውሃ ማደያ ቦኖዎች ተጠቃሚ የሆኑ የውሃ ደንበኞች የሚከፍሉት ታሪፍ  ወጥነት ባለው የውሃ መጠን ታሪፍ ይሆናል፤
4.3.5.6 በገጠር በቦታው የተገነቡ የውሃ ተቋማት ታሪፍ የኦፕሬሽንና የጥገና ወጪዎችን ታሳቢ ባደረገ መልኩ ይተገበራል፤
4.3.5.7 ከተቋሙ የውሃ መስመር በመቀጠል በግቢያቸው የራሳቸው የውሃ መቀበያ ያላቸው ተጠቃሚዎች እንደ ውሃ አጠቃቀሙ እየጨመረ በሚሄድ የመጠጥ ውሃ ታሪፍ የሚከፍሉ ይሆናል፤
4.3.5.8 የመጠጥ ውሃ ታሪፍ ለመኖሪያ ቤት አገልግሎት፣ ለተቋማት፣ ለኢንዱስትሪዎችና ለንግድ ድርጅቶች የተለያየ ታሪፍ ይኖረዋል፤
4.4. [bookmark: _Toc201135791]የሳኒቴሽን አገልግሎትን ማዳረስ 
ሳኒቴሽን ሲባል የመጸዳጃ ቤት ጉዳይ ብቻ ሳይሆን የጤና፣ የልማት እና የእኩልነት ጉዳይ ነው። የሳኒቴሽን አገልግሎት ተደራሽነት አለመኖር ጤናማና አምራች ህብረተሰብ ላይ ተጽዕኖ በማድረግ  ምርታማነት በመቀነስ በአገሪቱ ኢኮኖሚ ላይ ተጽዕኖ ያሳድራል። በሀገራችን ውስጥ ሙሉ የሳኒቴሽን አገልግሎት ሰንሰለትን ተከትሎ ከአስር በመቶ በታች ብቻ የተሻሻለ መጸዳጃ ቤት ያላቸውና ፍሳሻቸው በአግባቡ የሚወገድ ሲሆን ሌላው ሰፊ ሕብረተሰብ ክፍል ደግሞ ያልተሻሻለ መጸዳጃ ቤት የሚጠቀሙና ፍሳሻቸው የሳኒቴሽን ሰንሰለትን ተከትሎ የማይወገድ ነው። በአገራችን የሳኒቴሽን ሰንሰለትን ተከትሎ ፍሳሽን በአግባቡ ባለማስወገዳችን እና የአካባቢ ንጽህና ባለመጠበቁ የተነሳ በየዓመቱ ከፍተኛ ወጪ ለጤና እንደምታወጣ ይታወቃል። ይህንን ችግር ለማስቀረት የኢትዮጵያ መንግስት እ.ኤ.አ. በ2030 የተቀመጠውን የዘላቂ ልማት ግቦችና አገሪቱ ካስቀመጠችው የልማት እቅድ በማሳካት ለሁሉም ተደራሽ እና ፍትሃዊ የሆነ የሳኒቴሽን አገልግሎት ለማረጋገጥ እና ሜዳ ላይ መጸዳዳትን ለማስወገድ ሰፊ ስራዎችን መስራት ያስፈልጋል።
ስለሆነም የዚህ የሳኒቴሽን ፖሊሲ አጠቃላይ አላማ የተሻሻለና አስተማማኝ የሳኒቴሽን ተደራሽነትና  አገልግሎቶችን እንዲኖር በማድረግ የሀገራችን ህዝብ ንፁህ እና ጤናማ አካባቢን በማረጋገጥ ምርታማነትን ማጎልበትና ለክፍለ ኢኮኖሚው የሚኖረው ተጨባጭ አስተዋጽኦ ማጎልበት ነው።
በመሆኑም ይህ ፖሊሲ በሳኒቴሽን መሰረተልማት ተደራሽነት፣ በቅንጅታዊ አሰራርና ትብብር፣ በአስተዳደርና አገልግሎት አሰጣጥ እና በታሪፍና ወጪ ላይ የፖሊሲ አቅጣጫዎች አስቀምጧል፡፡
[bookmark: _Toc201135792]4.4.1. የሳኒቴሽን መሰረተ ልማት ተደራሽነት
በሀገራችን የከተሞች መስፋፋትና የሕዝብ ቁጥር በከፍተኛ ፍጥነት እየጨመረ ያለ ሲሆን ከዚህ ጋር ተያይዞ በከተሞች ከመኖሪያ ቤቶች፣ ከተለያዩ የመንግስትና ግል ተቋማት፣ ከንግድ ቦታዎቻና ከኢንዱሰትሪዎች የሚለቀቁ ፍሳሽ በከፍተኛ ሁኔታ እንደሚጨምር ይጠበቃል። ይህም ውጤታማ የሆነ የፍሳሽ አወጋገድን ሥርዓትን ይጠይቃል። ፍሳሽን ከማጠራቀሚያ እስከ መልሶ መጠቀም  ያለውን የሳኒቴሽን አገልግሎቶች ሰንሰለትን በሙሉ ባለመተግበር ሕብረተሰቡ ለከፍተኛ የአካባቢ ብክለትና የህዝብ ጤና ላይ ችግር እየፈጠረ የሚገኝ ሲሆን ይህም የኢኮኖሚ እና የማህበራዊ አሉታዊ ተጽዕኖ የሚያስከትል ጉዳይ ነው። 
በፌደራል፣ በክልልና እስከታችኛው እርከን ያለው የመፈጸም አቅም በጣም ውስን መሆን፣ የግሉ ዘርፍ ያለው አፈጻጸም በጣም ዝቅተኛ መሆን፣ ለሳኒቴሽን የሚመደበው በጀት ዝቅተኛ መሆኑ፣ የሃላፊነትና ተግባር ግልጽ ያለመሆን፣ የተጠያቂነት ሁኔታ ያለመኖሩ፣ የግንዛቤ ማነስ እና የተሰጠው ትኩረት ዝቅተኛ መሆኑ በሳኒቴሽን ዘርፉ ዋና ዋና ተግዳሮቶች ናቸው። 
በመሆኑም በዚህ ረገድ ያለውን ችግር ለመፍታት የሚከተሉት የፖሊሲ አቅጣጫዎች ይተገበራሉ።
4.4.1.1 መሰረታዊ የሳኒቴሽን አገልግሎቶች በህብረተሰብ ተሳትፎ ላይ የተመሰረቱና ለችግር ምላሽን በሚሰጡ መነሻዎች ላይ የተመሰረቱ እንዲሆኑ  ይደረጋል፤
4.4.1.2 ዝቅተኛ ገቢ ያላቸው እና የሳኒቴሽን መሰረተ ልማት ለሌላቸው የህብረተሰብ ክፍሎች የሳኒቴሽን ተደራሽነት እንዲኖር ይደረጋል፤ 
4.4.1.3 የአካባቢንና የሕብረተሰብን ጤና ለመጠበቅ የሳኒቴሽን የአገልግሎት ሰንሰለት ሂደትን ያካተተና ያሟላ መሆን ይደረጋል፤ 
4.4.1.4 በተቀመጠ ስታንዳርድ መሰረት ከፍሳሽ ማጣራት በኋላ የሚገኝ ዝቃጭ እና ወጪ ፍሳሽ  የሚገኝን ሀብትን መልሶ ጥቅም ላይ እንዲውል ይደረጋል፤ 
4.4.1.5 የመጠጥ ውሃ አቅርቦትና ሳኒቴሽን አገልግሎት ተነጣጥለው የማይሄዱ በመሆናቸው  ከመጠጥ ውሃ አቅርቦቱ ደረጃ ጋር ተመጣጣኝ የሆነ የሳኒቴሽን አገልግሎት እንዲኖር  ይደረጋል፤ 
4.4.1.6 የከተሞች የሳኒቴሽን አገልግሎትን ለማሻሻል የከተማ አቀፍ ሁሉን አካታች የሳኒቴሽን ዕቅድ ይዘጋጃል፣ ይተገበራል፤ 
4.4.1.7 የከተማ ሳኒቴሽን አገልግሎት የተሳለጠ ለማድረግ የከተማው ተፈጥሯዊ አቀማመጥ፣ የአየር ንብረት፣ አዋጭነት፣ ከነዋሪው ህብረተሰቡ አሰፋፈር፣ አኗኗርና አቅም አንጻር ተስማሚ ቴክኖሎጂዎችን እንዲተገበሩ ይደረጋል፡፡ 
4.4.1.8 ያልተማከለ የፍሳሽ ማጣሪያ ቴክኖሎጂዎች ከሚሰጡት አገልግሎት አንጻር ውጤታማነታቸው ታይቶ ቅድሚያ በመስጠት መተግበር ይኖርባቸዋል፤ 
4.4.1.9 የፍሳሽ መስመርና ማጣሪያ ባላቸው ከተሞች ከመኖሪያና ከተለያዩ ተቋማት የሚወጡ ፍሳሾችን ከፍሳሽ መስመር ጋር መገናኘት ይኖርበታል፤ 
4.4.1.10 የፍሳሽ መስመር በሌለባቸው ከተሞችና አካባቢዎች ስታንዳርዱን የጠበቀ ሴፕቲክ ታንክ  መገንባት ይኖርበታል፤
4.4.1.11 ከመኖሪያና ከተለያዩ ተቋማት በቦታው ላይ (on site) ከተገነቡ የፍሳሽ ማጠራቀሚያዎች የሚኖረው ፍሳሽ በአግባቡ እንዲወገድና እንዲጣራ ይደረጋል፤
4.4.1.12 ከኢንዱስትሪ እና ከሌሎች ከቤት ውጪ ከሆኑ አገልግሎቶች የሚመጣ መርዛማ ፍሳሽ  ወደ ማዘጋጃ ቤት የፍሳሽ ማስወገጃ መስመር ከመለቀቁ በፊት የሚፈለገውን የጥራት ደረጃ እንዲያሟላ ቅድመ ማጣራት ይደረጋል፤ 
4.4.1.13 በከተማና በገጠር ደረጃ መሟላት የሚገባቸዉ የሳኒቴሽን አገልግሎቶች ስታንዳርዶችና መስፈርቶች ተዘጋጅቶ ቁጥጥር የሚደረግበት ስርአት ይዘረጋል፤
4.4.1.14 የሳኒቴሽን መሰረተልማት ተደራሽነትን ለማስፋፋት የሳኒቴሽን የገበያ ትስስር የአቅም ግንባታና አመቺ ሁኔታዎችን እንዲፈጠር ይደረጋል፤
4.4.1.15 የመጸዳጃ ቤት መሰረታዊ ፍላጎቶቻቸውን ሊያሟሉ ለማይችሉ የከተማ የህብረተሰብ ክፍሎች የጋራ መጸዳጃ ቤቶች ተደራሽ ይደረጋል፤
4.4.1.16 የሳኒቴሽን መሰረተ ልማት ፕሮጀክቶች ከአካባቢ ጋር ተስማሚ መሆናቸውን ይረጋገጣል፤ 
4.4.1.17  ተፈጥሯዊ የፍሳሽ  የማጣሪያ ዘዴዎች  ቅድሚያ ተሰጥቶ እንዲሰራ ይደረጋል፤ 
4.4.2. [bookmark: _Toc201135793]የሳኒቴሽን አገልግሎት ቅንጅትና ትብብር
የሳኒቴሽን ስራ ውጤታማ የሚሆነው ሁሉም የሚመለከተው ባለድርሻ አካላት ግልጽ የሆነ የስራ ሃላፊነትና ተግባር ኖሯቸው በቅንጅት መስራት ሲችሉ ነው፡፡ ሆኖም በአገር አቀፍ፣ በክልል እና በከተማ ደረጃ በሳኒቴሽን አተገባበር ላይ በተቋማዊ ሚናዎች እና ኃላፊነቶች ላይ  ክፍተቶች እና መደራረቦች ያሉ ሲሆን ከተማ አቀፍ ደረጃ የተቀናጀ ማዕቀፍ ባለመኖሩ የሚታቀዱና የሚተገበሩ የሳኒቴሽን ስራዎች በአሁኑ ጊዜ በተበታተነ መልክ እና ሁሉንም የሳኒቴሽን ሰንሰለት ዑደትን ከግምት ውስጥ ያስገባ አይደለም። 
በመሆኑም በዚህ ረገድ ያለውን ክፍተት ለማሻሻል የሚከተሉት የፖሊሲ አቅጣጫዎች ይተገበራሉ፡፡
4.4.2.1 የሳኒቴሽንና ሃይጂን ግንዛቤና አቅም ግንባታ ከንፁህ መጠጥ ውሃ አቅርቦትን ጋር በማጣመር ለባለድርሻ አካላት እንዲሰጥ ይደረጋል፤ 
4.4.2.2 የሳኒቴሽን ፕሮግራሞችንና አገልግሎቶችን በተሳካ ሁኔታ ማስተዋወቅና መተግበር ከቅድመ ዕቅድ ጀምሮ በሁሉም የሳኒቴሽን ሂደቶች የሁሉንም ባለድርሻ አካላት ተሳትፎና ቅንጅት እንዲኖር ይደረጋል፤ 
4.4.2.3 በሳኒቴሽን ተግባራት በተለያየ ደረጃ ያሉ ልዩ ልዩ የመንግስትና ሌሎች አግባብነት ያላቸውን ባለድርሻ አካላት ኃላፊነት በግልጽ በመተንተንና በማስቀመጥ የትብብርና የመተጋገዝ ሥርዓት እንዲዘረጋ ይደረጋል፤
4.4.2.4 የተቀናጀ ከተማ ሳኒቴሽንና ሃይጂን ስትራቴጂና የሳኒቴሽን የድርጊት መርሃ ግብር እስከታችኛው የመንግስት እርከን  ይተገበራል፤
4.4.3. [bookmark: _Toc201135794]የሳኒቴሽን መሰረተ ልማት ዘላቂነትና አስተዳደር
የሳኒቴሽን መሰረተልማት ተደራሽነት ውጤታማ የሚሆነው ግልጽ የሆነ፣ ሁሉን ያካተተ አገልግሎት አሰጣጥና አስተዳደር ሲኖር ነው። በየደረጃው ሳኒቴሽን ተቋማትን የሚስተዳድርና የሚቆጣጠር የተደራጀ መዋቅርና ሰው ሃይል ባለመኖሩና የተበታተነ አሰራር በመኖሩ የሚገነቡ የሳኒቴሽን መሰረተ ልማቶች ዘላቄታነት የላቸውም፡፡
በመሆኑም በዚህ ረገድ ያለውን ክፍተት ለማሻሻል የሚከተሉት የፖሊሲ አቅጣጫዎች ይተገበራሉ።
4.4.3.1 የቤተሰብ፣ የማህበረሰብ እና የህዝብ የሳኒቴሽን ተቋማትን ተገቢ አጠቃቀምን፣ እንክብካቤ እና ጥገና ማድረግና የሳኒቴሽን ተቋማት ዘላቂ አገልግሎት መስጠት እንዲችሉ እንዲጠናከሩ ይደረጋል፤
4.4.3.2 በየደረጃው ያሉ የሳኒቴሽን ልማት ኦኘሬሽንና ጥገና ስራዎችን በዘላቂነት አገልግሎት መስጠት እንዲችሉ ያልተማከል አስተዳደርና ተቋማዊ አወቃቀሮች እንዲኖሩ ይደረጋል፤ 
4.4.3.3 ከሳኒቴሽን መሰረተ ልማቶች የሚወጣው ፍሳሽና የፍሳሽ ዝቃጭ የአካባቢን፣ የውሃ አካላትንና የከርሰ ምድር ውሃን  ብክለት እንዳያመጡ ማረጋገጥ ያስፈልጋል፤
4.4.3.4 የህዝብ የመጸዳጃ ቤቶችን በዘላቂነት አገልግሎት መስጠት እንዲችሉ የኦኘሬሽንና ጥገናና አገልግሎትን የግል ድርጅቶችና የአነስተኛና ጥቃቅን ኢንተርፕራይዞች እንዲሰጡ ይደረጋል፤ 
4.4.3.5 በሳኒቴሽን መሰረተ ልማቶች አስተዳድርና አያያዝ ጉድለት ምክንያት በአካባቢ ላይ ብክለት የሚፈጽሙ ግለሰቦችም ሆነ ድርጅቶች ተጠያቂ የሚሆኑበት አሰራር ከሚመለከታቸው አካለት ጋር በቅንጅት ይተገበራል፤ 
4.4.3.6 ለመጠጥ ውሃና ሳኒቴሽን አገልገሎት የሚውሉ የቤት ውስጥ የሳኒተሪ ዕቃዎች ውሃ ቆጣቢ፣ ሽታ የማያመጡና ለሃገራችን ሁኔታ ተስማሚ መሆን ይገባቸዋል፤
4.4.3.7 የሳኒቴሽን ሰንሰለት መሰረት በማድረግ ቁጥጥርና ክትትል የሚደረግበት የሳኒቴሽን ደህንነት ዕቅድ  እንዲተገበር ይደረጋል፤  
4.4.4. [bookmark: _Toc201135795]የሳኒቴሽን ታሪፍ እና ወጪ ማስመለስ
የሳኒቴሽን አገልግሎት የመሰረተ ልማት ተደራሽነትና የአስተዳደር ዘላቂነት የፋይናንስ እጥረት እየተፈታተነው ይገኛል። በአሁኑ ወቅት የሳኒቴሽን ሥርዓቱን ለማልማትና ለማስተዳደር የሚያስፈልገው ፋይናንስ በበቂ ሁኔታ እየተሸፈነ አይደለም። በሳኒቴሽን የአገልግሎት ሰንሰለት መጀመሪያ የሆነው ከህዝብ እና ከጋራ መጸዳጃ ቤቶች በስተቀር በተጠቃሚዎች የሚሸፈን ነው። ሆኖም ፍሳሽን በማስመጠጥ፣ በማጓጓዝ፣ በማጣራት፣ በማስወገድ እና እንደገና ጥቅም ላይ በማዋል በዋናነት የሚከናወነው በመንግስት፣ መንግስታዊ ያልሆኑ ድርጅቶች እና በግሉ ዘርፍ ነው። 
የሳኒቴሽን መሰረተልማት ለማልት፣ ለማስተዳደርና እንዲሁም የአገልግሎቱን ዘለቄታዊነት ለማረጋገጥ የወጪ ማስመለስ መርህን መተግበር ያስፈልጋል። ይህም በሀገሪቱ ያለውን የሳኒቴሽን አተገባበርና የፋይናንስ ሁኔታን በጥልቀት መመርመርን ያስፈልጋል። በመሆኑም ይህንን ችግር ለመፍታት የሚከተሉት የፖሊሲ አቅጣጫዎች ይተገበራሉ።
4.4.4.1 የከተሞች ሳኒቴሽን መሰረተ ልማት ግንባታና አስተዳደር ወጪ ጥናት ላይ በተመሰረተ የወጪ ማስመለስ መርህ እንዲከተል ይደረጋል፤
4.4.4.2 በከተሞች ለሳኒቴሽን አገልግሎቶች ‘’ተጠቃሚው መክፈል አለበት’’ የሚለውን መርህ እንዲተገበር ይደረጋል፤
4.4.4.3 ህዝብ በሚበዛበት አካባቢ የሚገነቡ የህዝብ መጸዳጃ ቤቶቸ በየቦታው መጸዳዳትን በማስወገድና የአካባቢ ጤንነት ላይ ከፍተኛ ሚና የሚጫወቱ በመሆናቸው የካፒታል ወጪዎቻቸውን እንዲሸፈን እና የአስተዳደርና የአገልገሎት ወጪዎችን በታሪፍ ውስጥ እንዲካተት ይደረጋል፤
4.4.4.4 በቤተሰብ ደረጃ የሚገነቡ የመጸዳጃ ቤቶች በራስ ወጪ የሚሸፈኑ ሲሆኑ የአቅም ግንባታና የገበያ ትስስር እንዲፈጠር እገዛ ይደረጋል፡፡ 
4.5. [bookmark: _Toc201135796]የመስኖ ውሃ አጠቃቀምና አስተዳደር 
የመስኖ ልማትን ውጤታማነት ከሚያረጋግጡት አንዱ  የመስኖ ውሃ አጠቃቀምና አስተዳደር ነው፡፡ ውጤታማ የመስኖ ውሃ ሀብት አጠቃቀም የመስኖ ልማትን ምርትና ምርታማነት ለማሳደግ እንዲሁም ምክንያታዊ የውሃ ሀብት ተደራሽነትን ለማረጋገጥ፤ ጨዋማነትን ለመከላከል ለእርሻ በሚውሉ ኬሚካሎች አጠቃቀም ምክንያት በከርሰ ምድርና ገፀምድር ውሃ ላይ ሊደርስ የሚችለውን ብክለት ለመከላከል ይረዳል፡፡ 
በዚሁ መሰረት የመስኖ ውሃ አጠቃቀምና አስተዳደር ውጤታማነት ለማሻሻል  የሚከተሉት የፓሊሲ አቅጣጫዎች ተግባራዊ ይደረጋሉ፡፡
4.5.1  የመስኖ ልማት የውሃ ሀብት መራቆትን ፣ የውሃ ብክለትን እና ጨዋማነትን የሚቆጣጠር  እንዲሆን ይደረጋል፤ 
4.5.2  የመስኖ ልማት በውሃ ሀብት ብዛትና ጥራት እንዲሁም በአካባቢ ሥነ ምህዳር ላይ አሉታዊ ተጽዕኖ እንዳያስከትሉ ቁጥጥር ይደረጋል ፤
4.5.3 የመስኖ ውሃ አጠቃቀምና አስተዳደር የአካባቢውን ማህበረሰብና ሌሎች አጠቃቀሞች ታሳቢ ያደርጋል፤
4.5.4 የመስኖ መሰረተ ልማት ጥናትና ዲዛይን እንዲሁም ግንባታና አስተዳደር ከተቀናጀ ውሃ ሀብት አስተዳደር ጋር የተጣጣሙ መሆናቸው ይረጋገጣል፤ 
4.5.5 የመስኖ መሰረተ ልማቶች የተገነቡበትን ዓላማ ከግብ ለማድረስ ጥበቃና እንክብካቤ ይደረግላቸዋል ፤ አስፈላጊውን ጥቅም መስጠት በማይችሉበት ደረጃ ላይ ሲደርሱ አጠቃላይ ማሻሻያ ወይም እንዲተኩ ይደረጋል፤
4.5.6 የመስኖ ውሃ አጠቃቀምን የሚያሻሽሉና  የውሃ ብክነትን የሚቀንሱ ቀላልና ቀልጣፋ  የመስኖ መሰረተ ልማቶች ተግባራዊ ይደረጋሉ፤ 
4.5.7 የመስኖ መሰረተ ልማቶች  ተለዋዋጭ የአየር ሁኔታ ክስተቶችንና  ድንገተኛ የሃይደሮሎጂ ሁኔታዎችን የሚቋቋሙ እንዲሆኑ ይደረጋል፤
4.5.8 የመስኖ ልማት ለማሻሻል ውሃ ቆጣቢ ቴክኖሎጂዎችን  እንዲመረቱና ጥቅም ላይ እንዲውሉ ይደረጋል፤
4.5.9 የመስኖ ውሃ ፍሳሽ (ዲሬይንኤጅ) ወደ ውሃ አካል ከመለቀቁ በፊት እንዲታከም ይደረጋል፤
4.5.10  በማህበረሰብ ደረጃ የሚከናወኑ አነስተኛ የመስኖ ልማቶች የሚያደርሱትን አካባቢያዊ ተጸዕኖ ለመቀነስ የሚስችሉ ቴክኖሎጂዎች ተግባራዊ ይደረጋል፤ 
4.5.11  የግሪን ሀውስ ጋዝ ልቀትን በመቀነስ እና የአየር ንብረት ተጽእኖዎችን የመቋቋም አቅምን የሚያጎለብቱ የውሃ ምርታማነትን የሚጨምሩ አሰራሮች ይተገበራሉ፤ 
4.6. [bookmark: _Toc201135797]የሃይድሮ ፓወር ውሃ አጠቃቀምና አስተዳደር  
ውሃ በሀገራችን ከፍተኛ ጥቅም ይሰጣል ተብሎ ከሚታመንበት ዘርፍ አንዱ የውሃ ሃይል ምንጭ ነው፡፡ በአሁን ወቅት ሀገራችን ከምታመነጭው ሃይል ዘጠና በመቶው ከውሃ እንደሆነ ይታወቃል፡፡ ይሁን እንጂ የዜጎች መሰረታዊ ፍላጎት የሆነውን ሀይል ማመንጨትና የዜጎችን ህይወት የተሻለ በማድረግ ረገድ ብዙ ስራዎች አለመሰራታቸው ይታወቃል ፡፡  በመሆኑም የሃይደሮ ፓወርና ግሪን ሃይድሮሎጂ ልማትን ለማሳደግ ይቻል ዘንድ ለሃይል የሚገነቡ ግድቦችን ማስፋፋት፤ አስተዳደራቸው የተሳለጠ እንዲሆን ማድረግ፤ በሃይል ማመንጨት ሂደት በውሃ ሀብት አጠቃቀም ከሌሎች ዘርፎች ጋር በተጣጣመ መንገድ እንዲከናወን ማድረግ አስፈላጊ ነው ፡፡
 በዚሁ መሰረት የሃይድሮ ፓወር ውሃ አጠቃቀምና አስተዳደርን  የሚከተሉት የፓሊሲ አቅጣጫዎች ተግባራዊ ይደረጋሉ፡፡
4.6.1 የውሃ ሃይልና ግሪን ሃይድሮሎጂ  ልማትን ለማስፋፋት የሚገነቡ ግድቦች የተቀናጀ ውሃ ሀብት አስተዳደር  ማስፈጸሚያ በሆነው  የተፋሰስ እቅድ መሰረት መሆናቸው ይረጋገጣል፤ 
4.6.2 የውሃ ሃይል በማመንጨት ሂደት የሚኖረው የውሃ አጠቃቀም ከመስኖ ፤ከኢንዱስትና ከመጠጥ ውሃ  የውሃ ፍላጎት ጋር እንዲቀናጅ ይደረጋል፤
4.6.3 የውሃ ሃይል ፕሮጀክቶች በውሃ ስነምህዳርና ብዝኃህይወት ላይ  አሉታዊ ተጽእኖ  እንዳያደርሱ ይደረጋል፣  
4.6.4 ለውሃ ሃይል በሚደረግ የውሃ አያያዝና አለቃቀቅ ጥናት ላይ ተመስርቶ የታችኛው ማህበረሰብና አካባቢያዊ ሁኔታ ታሳቢ ይደርጋል ፤
4.6.5 የውሃ ሀይል ለማመንጨት የሚያገለግሉ ልዩ ልዩ ቴክኖሎጂዎች የውሃ ሀብት ጥራት መጓደል እንዳያስከትሉ ቁጥጥር ይደረጋል፡፡ 
4.7. [bookmark: _Toc201135798]ሌሎች የውሃ ተጠቃሚዎች 
[bookmark: _Toc201135799]4.7.1 የውሃ ትራስፖርት ውሃ አጠቃቀምና አስተዳደር  
ኢትዮጵያ በመጠኑም ቢሆን ለውሃ ላይ ትራንስፖርት አመቺ የሆኑ የውሃ አካላት ቢኖሯትም የሀገሪቱን ማህበራዊና ኢኮኖሚያዊ ዘርፎች በሚደግፍ አግባብ ጥቅም እንዲሰጥ አልተደረገም ፡፡  የሀገሪቱ መልክዓምድራዊ አቀማመጥ ተራራማና ሸለቆዎች የበዙበት በመሆኑ የውሃ ላይ ትራንስፖርት ዘርፉ ከየብስና አየር ትራንስፖርት ጋር በተናበበ መንገድ ጥቅም እንዲሰጥ ማድረግ እጅግ አስፈላጊ ነው ፡፡  
ሀገራችን ከቅርብ ጊዜ ወዲህ ወደ ቱሪዝሙ ዘርፍ በስፋት እየገባች ያለች ስለሆነ ይህንን የትራንስፖርት ዘርፍ ከውሃ ቱሪዝምና ከሌሎች አገልግሎቶች ጋር ማያያዝ አስፈላጊ በመሆኑ እንዲሁም በውሃ ላይ ትራንስፖርት ልማትና አገልግሎት የሚሰማሩ ድርጅቶች በውሃሀብት፣በውሃ ሥነምህዳርና በውሃ ብዝሃሕይወት ላይ አሉታዊ ተጽእኖ በማያስከትሉበት ሁኔታ በፈቃድና በቁጥጥር የተመሰረተ የውሃ አጠቃቀም ሥርአት እንዲኖራቸው ይረዳል፡፡ 
በዚሁ መሰረት የውሃ ላይ ትራንስፖርት ልማትን ለማስፋፋትና ለመጠቀም የሚከተሉት የፓሊሲ አቅጣጫዎች ተግባራዊ ይደረጋሉ፡፡
4.7.1.1 የውሃ ላይ ትራንስፖርት ልማት ፤ማስፋፊያና አጠቃቀም ከተቀናጀ ውሃ ሀብት አስተዳደር መርህና ተግባራት ጋር የተጣጣመ እንዲሆን ይደረጋል ፤
4.7.1.2  የውሃ ትራንስፖርት አቅምን ለማሳደግ ልዩ ልዩ ፈየውሃ አካላትን በማልማት እና በመንከባከብ እንዲሁም የሚገነቡ ግድቦች የውሃ ላይ ትራንስፖርትን ታሳቢ ያደረጉ እንዲሆኑ ይደረጋል፤
4.7.1.3 የውሃ ላይ ትራንስፖርትን ለማስፋፋት እንዲቻል እንደአስፈላጊነቱ የውሃ ላይ ትራንስፖርት ሊካሄድባችው የሚችሉ ሰው ሰራሽ የውሃ መስመሮች ከውሃ ሀብት አስተዳደሩ ጋር በተጣጣመ መንገድ እንዲገነቡ ይደረጋል፤
4.7.1.4  የውሃ ላይ ትራንስፖርት ልማትና አገልግሎት በሚከናወንበት ጊዜ የውሃ ብክለት እንዳይከሰትና የውሃ ውስጥ ስነ-ምህዳሮች  እንዳይጎዱ ቁጥጥርና ክትትል ይደረጋል፤
4.7.1.5 በውሃ ትራንስፖርት እንቅስቃሴዎች አማካኝነት የሚፈጠረውን የውሃ ላይ ብክለትን ለመከላከል ተገቢ የሆነ  የቆሻሻ አወጋገድ ሥርዓት እንዲኖር ማድረግ እንዲሁም የመርከቦች የጀልባዎችና የወደቦች  አቀማማጥና ጥገና ሂደት ለአካባቢ ተስማሚ በሆኑ ቁሳቁሶችና ቴክኖሎጂዎች እንዲጠቀሙ ይደረጋል፤
4.7.1.6  የውሃ ላይ ትራንስፖርት አገልግሎት አየሰጡ ያሉ የውሃ አካላት በልዩ ልዩ ምክንያት ለውሃ ላይ ትራንስፖርት አገልግሎት በቂ ውሃ በማይኖራቸው ጊዜ  መልሰው እንዲያገግሙና እንዲቋቋሙ ይደረጋል፤
4.7.1.7 ለውሃ ላይ ትራንስፖርት አገልግሎት የሚሰጡ መርከቦችና ጀልባዎች ከአረንጓዴ ኢኮኖሚና የሀይል አጠቃቀም ጋር የተጣጣሙ እንዲሆኑ ይደረጋል፤
4.7.1.8 በውሃ ላይ ትራንስፖርት ልማትና አገልግሎት የሚሰሩ ባለሙያዎች የውሃ ላይ አደጋን ለመቀነስ የሚያስችል እንዲሁም በልዩ ልዩ ምክንያት በውሃ ሀብቱ ላይ ጉዳት ሊያስከትሉ የሚችሉ ሁኔታዎች ሲፈጠሩ አስቸኳይ ጊዜ እርምጃ መውሰድ እንዲችሉ የሁሉን አቀፍ አደጋ መከላከልና ዝግጁነት  እንዲኖራቸው  ይደረጋል ፡፡
[bookmark: _Toc201135800]4.7.2 ውሃ ለቱሪዝምና ለመዝናኛ አገልግሎት 
ኢትዮጵያ  ለቱሪስትና ለመዝናኛ አገልግሎት የሚውሉ በርካታ  የባህል ፤የሃይማኖት ፤የወግና ልማድ ሥርዓቶች ያሉባት ነች፡፡ እነዚህ የቱሪስትና መዝናኛ አገልግሎቶች በውሃ ሀብት አገልግሎት እስካልተደገፉ ድረስ ዘላቂነታቸው አጠያያቂ መሆኑ አይቀርም ፡፡ 
 በመሆኑም ውሃ ለቱሪዝምና ለመዝናኛ አገልግሎት ሊሰጥ የሚገባውን አገልግሎትና በውሃ ሀብት አስተዳደር ላይ ሊኖረው የሚገባውን አሉታዊ ተጽዕኖ ሊያስቀር በሚችል አግባብ እንዲሁም የቱሪዝምና መዝናኛ ዘርፉ ከሌሎች ዘርፎች ጋር በተናበበ መንገድ የሚካሄድበትን  ስልት ማመላከት ይኖርበታል ፡፡ ስለሆነም  የውሃ ሀብት አሁን ከሚሰጣቸው  የውሃ አገልግሎች ባሻገር ጎን ለጎን ለቱሪዝምና መዝናኛ እንዲሆን በሰፊ ማጥናት፣ በእቅድና በቁጥጥር የተመሰረተና ከተቀናጀ የውሃ አስተዳደር ስርአት የተጣጣመ እንዲሆን፤ በአካባቢው የሚገኙ ማህበረሰቦች በንቃት እንዲሳተፉና የሀብቱ ተጠቃሚ እንዲሆኑ ማድረግ አስፈላጊ ነው ፡፡ 
በዚሁ መሰረት ውሃ የቱሪዝምና መዝናኛ አገልግሎት ልማትን ለማስፋፋት የሚከተሉት የፓሊሲ አቅጣጫዎች ተግባራዊ ይደረጋሉ፡፡
4.7.2.1 ውሃን ለቱሪዝምና ለመዝናኛ አገልግልት ለማዋል እቅድ በሚዘጋጅበት ጊዜ የሌሎች ተጠቃሚዎችና አጠቃቀሞች ላይ አሉታዊ ተጽዕኖ እንዳያደርስና ብሎም በውሃ ሀብት አጠቃቀም አለመግባባት እንዳይፈጠር እቅዱ ከውሃ ሀብት አስተዳደር ጋር የተጣጣመ እንዲሆን ይደረጋል ፤
4.7.2.2 የውሃ ላይ ቱሪዝምና መዝናኛዎች አገልግሎት በውሃ አካላትና በስነምህዳሮቻቸው ላይ ጉዳት እንዳያስከትሉ የውሃ አካላትን ተገቢ ርቀት በመጠበቅ እንዲከናወኑ ይደረጋል፤
4.7.2.3 ሁሉም ውሃ የሚይዙ መሠረተ ልማቶች (ግድቦች፣ የውሃ ማጠራቀሚያዎች እና ሰው ሰራሽ ሀይቆች) የቱሪዝም እና የመዝናኛ አገልግሎትን ታሳቢ ባደረገ አግባብ እንዲነደፉና እንዲገነቡ ይደረጋል፡፡
4.7.2.4 በውሃ  ቱሪዝምና መዝናኛ ላይ የሚደረጉ ልዩ ልዩ እንቅስቃሴዎችና  መሰረተ ልማቶች  በውሃ አካሉና በሥነ ምህዳር እንዲሁም በማህበረሰቡ ጤና ላይ ጉዳት በማያስከትሉት አግባብ እንዲካተቱ ይደረጋል፤
4.7.2.5 በቱሪዝምና መዝናኛ አገልግሎት በውሃ አካላት እና ተዛማጅ ሥነ-ምህዳሮች ላይ ሊያስከትሉ የሚችሉትን ተጽዕኖ ቁጥጥር ይደረጋል፤
4.7.2.6 ለቱሪዝም እና ለመዝናኛ አገልግሎት በልዩ ልዩ አካላት መካከል በቅንጅት እንዲሰራ ይደረጋል፤  
4.7.3 [bookmark: _Toc201135801]ውሃ ለሥነ ምህዳር ጥበቃ  
በውሃ ሀብት አስተዳደር ውስጥ የአካባቢ ሥነ ምህዳርን ታሳቢ ማድረግ ተገቢ ነው ፡፡ የአካባቢ ሥነምህዳር መጠበቅ በውሃ ውስጥና በውሃ አካላት አካባቢ ላሉ ብዝሃ ህይወት እጅግ አስፈላጊ ነው፡፡ የውሃ ሥነምህዳርን አገልግሎት የላቀ ለማድረግ ደግሞ በውሃ ምደባና አጠቃቀም ተገቢውን  የአካባቢ ውሃ ፍሰት ታሳቢ ማድረግ ያስፈልጋል፡፡ 
በዚሁ መሰረት ውሃ ለሥነ ምህዳር ጥበቃ የሚሰጠውን ጠቀሜታ ለማሻሻል  የሚከተሉት የፓሊሲ አቅጣጫዎች ተግባራዊ ይደረጋሉ፡፡
4.7.3.1  የውሃ ሀብት ምደባና አጠቃቀም በሚከናወንበት ጊዜ ለሥነምህዳር አገልግሎት  ተገቢውን የውሃ  መጠንና ጥራት ታሳቢ ያደርጋል፣ 
4.7.3.2 ለሥነ ምህዳር አገልግሎት የሚመደብ የውሃ መጠን በታችኛው አካባቢ ያለውን ማህበራዊና ኢኮኖሚዊ ሁኔታ እንዲሁም የአየር ንብረት ለውጥ ተግዳሮችን እንዲቋቋም ይደረጋል፣
4.7.3.3 ለሥነ ምህዳር አገልግሎት የሚያስፈልገውን ውሃ መጠን እንደ የውሃ አካሉ ሁኔታና ደረጃ ፤እንዲሁም እንደ አካባቢው የአየር ንብረት ለውጥ ለማድረግ ያስችል ዘንድ የሥነ-ምህዳር ፍሰት አመላካች ማዕቀፍ ይዘጋጃል፤ 
4.7.3.4 በውሃ ሀብት ዘርፍ የሚከናወኑ የጥናትና ምርምር ስራዎች የአካባቢ ሥነ ምህዳር ፍሰትን የሚያጎለብቱ እንዲሆኑ ይደረጋል፤
4.7.3.5 ለሥነ ምህዳር ጥበቃ የሚለቀቅን ውሃ ለሥነ ምህዳርና ተፈጥሮአዊ ብዝኃ ህይወት ጥበቃና አገልግሎት ብቻ እንዲውል ይደረጋል ፤
4.7.4 [bookmark: _Toc201135802]የኢንዱስትሪና የማዕድን ዘርፎች  ውሃ አጠቃቀምና አስተዳደር    
የኢንዱስትሪና የማዕድን ዘርፎች ውሃን ለኢንዱስትሪና ለማዕድን ምርት በዋና ግብዓትነት  እንዲሁም በተጓዳኝ ለማቀዝቀዣነት፤ለጽዳትና ለልዩ ልዩ አገልግሎት ይጠቀማል፡፡
በዚሁ መሰረት ውሃ ለኢንዱስትሪና ለማዕድን ልማት የሚሰጠውን ጠቀሜታ ለማሻሻል  የሚከተሉት የፓሊሲ አቅጣጫዎች ተግባራዊ ይደረጋሉ፡፡
4.7.4.1 የኢንዱስትሪና የማዕድን ልማት  ፕሮጀክቶች  ከተቀናጀ ውሃ ሀብት አስተዳደር ጋር የተጣጣሙ መሆናቸውን ይረጋገጣል፤
4.7.4.2 የኢንዱስትሪና የማዕድን  ልማት ሂደት በውሃ አካላትና አካባቢ ላይ ሊከሰቱ የሚችሉትን ተፅእኖዎች  እንዲቀንሱ ይደረጋል፤
4.7.4.3  ኢንዱስትሪዎችና የማዕድን ተቋማት እንደ የዝናብ ውሃ አሰባሰብ፣ ውሃ መልሶ ጥቅም ላይ ማዋል ፤ ጨዋማነትን ማከምና በመሳሰሉ አማራጭ የውሃ አቅርቦት ላይ ይሳተፋሉ፤ 
4.7.4.4 የኢንዱስትሪና የማዕድን  እንቅስቃሴዎች በውሃ አካላት ስነ-ምህዳሮች እና ብዝሃ ህይወት ላይ አሉታዊ ተጽእኖ እንዳያሳድሩ ጥብቅ ክትትልና ቁጥጥር ይደረጋል፤፡
4.7.4.5  በኢንዱስትሪዎችና በማዕድን ተግባራት እንቅስቃሴ እንደሚያመነጩት ደረቅና ፍሳሽ  ቆሻሻ አይነትና ብዛት  ውጤታማ የቆሻሻ  አያያዝ ዘዴዎችን እንዲተገብሩ ይደረጋል፤
4.7.4.6 ኢንዱስትሪዎችና የማዕድን ስራዎች ለሚጠቀሙት የውሃ መጠን የውሃ ግልጋሎት ክፍያና የታከመ ፍሳሽ ወደ ውሃ አካላት ለመልቀቅ ተገቢውን ክፍያ ይከፍላሉ፤ 
4.8 [bookmark: _Toc201135803]የዘርፍ የፋይናንስ አስተማማኝነትና ዘላቂነት
የውሃውን ዘርፍ ውጤታማነት በማረጋገጥ ረገድ የዘርፉ የፋይናንስ ምንጭ ፤መጠንና የአቅርቦት ሁኔታ የሚኖረው ድርሻ ጉልህ ነው፡፡ የውሃ ሀብት አስተዳደሩ በአብዛኛው የውሃ ሀብት ልማት፤ጥበቃ፤ ቁጥጥርና እንክብከቤን የሚያካትት በመሆን እነዚህን ሁሉ በተመጣጠነ መንገድ ተደራሽ ለማድረግ የፋይናንስ አስተማማኝነትና ዘላቂነት ሲፈትነው ቆይቷል፡፡ በዚህም ምክንያት ሰፊ የሕብረተሰብ ክፍልን ተደራሽ ማድረግ አልተቻለም ፡፡
የከተሞችን የመጠጥ ውሃና ሳኒቴሽን ፕሮጀክቶችን በብድር ፋይናንስ አቅርቦት ለመደገፍ የተቋቋመው የውሃ ልማት ፈንድ ጽ/ቤት ባለፉት ዓመታት ለበርካታ ከተሞች የብድር ፋይናንስ አቅርቦት ድጋፍ ለማድረግ ጥረት የተደረገ ቢሆንም ያለው የፋይናንስ ፍላጎት እና የብድር ማስመለስ በተፈለገው ደረጃ ባለመሆኑ የሚጠበቀውን ውጤት ማምጣት አልተቻለም፡፡
የውሃ ሀብቱ ለበርካታ ዘርፎች ጥቅም የሚሰጥ ቢሆንም ከዘርፎቹ የሚሰበሰብ የውሃ አገልግሎት ክፍያ በጣም ዝቅተኛ በመሆኑ የውሃ ሀብቱን የማልማት ፤የመጠበቅና የመንከባከብ ስራዎች በተገቢው ሁኔታ ማከናወን አልተቻለም፡፡ 
በመጠጥ ውሃና ሳኒቴሽን ለኢንቨስትመንትና ለአስተዳደር ወጪዎች ከተጠቃሚው በታሪፍ መሰበሰብ የሚገባው በሚጠበቀው መልኩ ባለመሆኑ የተገነቡ መሰረተልማቶች በአግባቡ አገልግሎት መስጠት ባለመቻላቸው በመንግስት ላይ ተጨማሪ የፋይናንስ ጫና አምጥቷል፡፡ በተጨማሪም በዘርፉ ከመንግስትና ከልማት አጋሮች በኩል ከሚመደበው ፋይናስ ወጪ ከሌሎች የፋይናነስ ምንጮች ማለትም ከንግድ ባንኮች፣ ከማይክሮ ፋይናንሶች፣ ከግሉ ዘርፍና ከካርቦን ሽያጭ ከመሳሰሉት የሚመገኝ ፋይናንስ ባለመኖሩ የለውን ከፍተኛ የፋይናንስ ዕጥረት አባብሶታል፡፡ 
ከሳኒቴሽን አኳያ የሳኒቴሽን ስራዎችን የሚያስፈጽም በሁሉም ደረጃ ግልጽ የሆነ ተቋማዊ አደረጃጀት አለመኖር  እንዲሁም በዚህ ስራ ላይ የሚመለከታቸው ባለድርሻ አካላት ጋር በአግባቡ አለመቀናጀትና የጋራ የትግበራ ማዕቀፍ ያለመኖር ለሳኒቴሽን ዝቅተኛ ትኩረትና በቂ ፋይናንስ ያለመኖር ተጨማሪ ምክንያቶች ውስጥ ናቸው። 
በመሆኑም የዘርፉን የፋይናንስ አስተማማኝነትና ዘላቂነት ለማሻሻል የሚከተሉት የፖሊሲ አቅጣጫዎች ተግባራዊ ይደረጋሉ ።
4.8.1 አስተማማኝ የውሃ ሀብት አስተዳደር ፋይናንስ እንዲኖር የመንግስት ፤የልማት አጋሮችና የግል ድርጅቶች የፋይናንስ አቅም እንዲቀናጅ ይደረጋል፤
4.8.2 የውሃ ተጠቃሚዎች የውሃ መጠቀምና  አገልግሎት ክፍያ እንዲከፍሉ ይደረጋል፤
4.8.3 በውሃ ሀብት አስተዳደር በማህበረሰቡ መሸፈን የሚችለው ፋይናንስ  እንዲሸፈን ይደረጋል ፡  
4.8.4 ዘላቂነት ያለው የመጠጥ ውሃና ሳኒቴሽን የፋይናንስ አቅርቦት አግባብነት ባላቸው መስፈርቶች ላይ የተመሰረተ እንዲሆን ይደረጋል፤ 
4.8.5 የመጠጥ ውሃና ሳኒቴሽን ተቋማት ከራሳቸው ገቢ በሚገኝ የፋይናንስ አቅርቦትን እንዲተገበሩ ይበረታታሉ፤ 
4.8.6 የመጠጥ ውሃና ሳኒቴሽን ተቋማት ወጪን በማስመለስ መርህ ተግባራዊ ይደረጋል፤ 
4.8.7  የዘርፉ የፋይናንስ አስተዳደር ግልፀኝነትን፣ ፍትሐዊነትንና ተጠያቂነትን ያረጋገጠ ይሆናል፤
4.8.8 ለዘርፉ ፕሮጀክቶች ማስፈጸሚያ ከተለያዩ የፋይናንስ ተቋማት ብድር የሚያገኙበት ሥርዓት ይዘረጋል፤
4.8.9 በዘላቂ የመጠጥ ውሃና ሳኒቴሽን ኢንቨስትመንትን ለመሳብ እንደ የመንግስትና-የግል ሽርክና፣ የግል ዘርፍ ፋይናንስ፣ አረንጓዴ ቦንዶች እና የካርበን ገበያዎች ያሉ አዳዲስ የፋይናንስ ዘዴዎችን እንዲተገበር  ይደረጋል፤
4.8.10 የውሃና ሳኒቴሽ  ፈንድ ተዘዋዋሪ ብድር  እንዲጠናከር ይደረጋል፤
4.8.11 በቤተሰብ ደረጃ የራስ አገዝ የመጠጥ ውሃና ሳኒቴሽን አቅም ለሌላቸው ቤተሰቦች የብድር ፋይናንስ አቅርቦት ከተለያዩ ፋይናንስ ተቋማት እንዲየገኙ ይደረጋል፤ 
4.9 [bookmark: _Toc201135804]የግልና መንግስታዊ ያልሆኑ ድርጅቶች  ተሳትፎ 
4.9.1  የግል ዘርፍ ተሳትፎን ማጠናከር 
በዘርፉ የተቀመጠውን ግብ ለማሳካት የግል ዘርፍ ተሳትፎ ወሳኝ ነው፡፡ ስለሆነም የግል ዘርፉ ተሳትፎ ማጠናከርና ለውሃ ሀብት ዘርፉ ተጨባጭ ድጋፍ ሊያደርግ የሚችልበትን ሁኔታ ማመቻቸት ያስፈልጋል፡፡  
በመሆኑም የግል ዘርፍ ተሳትፎን  ለማሻሻል የሚከተሉት የፖሊሲ አቅጣጫዎች ይተገበራሉ።
4.9.1.1 በዘርፉ የግል ድርጅቶች ማህበራዊ ሀላፊነታቸውን እንዲወጡ ይደረጋል ፤
4.9.1.2 አነስተኛና ጥቃቅን ኢንተርፕራይዞች  በውሃ ሀብት ልማት አስተዳደርና አገልግሎት ንቁ ተሳትፎ እንዲያደርጉ ይደረጋል  ፤
4.9.1.3 የግል ዘርፉ በውሃ ልማትና ሳኒቴሽን በስራ ተቋራጭነት፤ በአማካሪነት፤ በቴክኖሎጅ ኦፕሬሽን፣ በጥገና፣ በአቅርቦትና ምርት ላይ እንዲሰማራ ምቹ ሁኔታ አንዲፈጠር ጉዳዩ ከሚመለከታቸዉ አካለት ጋር በትብብር ይሰራል፤
4.9.1.4 የግል ዘርፉ በተናጠል ወይም ከመንግስት ጋር በአጋርነት በፈቃድና ቁጥጥር ላይ ተመስርቶ በውሃ አቅርቦት፣ በውሃና ፍሳሽ ማጣራትና ስርጭት፤በመረጃ ጣቢያዎች ዝርጋታና  አስተዳደር ይሳተፋል፤


4.9.2 መንግስታዊ ያልሆኑ ድርጅቶች አጋርነትና ተሳትፎ 
በአገራችን በመጠጥ ውሃና ሳኒቴሽን ዘርፍ የተሰማሩ ብዙ መንግስታዊ ያልሆኑ ድርጅቶች ያሉ ሲሆን በዘርፉ እስካሁን ለተገኘው ውጤት ከፍተኛ አስተዋጽኦ እያበረከቱ ይገኛሉ፡፡ ሆኖም  ድርጅቶቹ ያላቸውን አስተዋጽኦ በበለጠ ለማሳደግ ከመንግስት የልማት ዕቅዶች፣ አሰራር፣ ክትትልና ግምገማና መረጃ ልውውጥ ጋር ማስተሳሰር ያስፈልጋል፡፡
በመሆኑም መንግስታዊ ያልሆኑ ድርጅቶች አጋርነትና ተሳትፎን ለማሻሻል የሚከተሉት የፖሊሲ አቅጣጫዎች ይተገበራሉ።
4.9.2.1 በዘርፉ የሚሳተፉ መንግስታዊ ያልሆኑ ድርጅቶች የሚያደርጉት አስተዋጽኦ እንዲጎለበት  በጋራ እንዲደራጁ ይደረጋል ፡፡
4.9.2.2 መንግስታዊ ያልሆኑ ድርጅቶች ውጤታማነትና ፍትሃዊነት ለማሳደግ የአሰራር ሥርዓት እስከ ታችኛው እርከን ድረስ እንዲዘረጋ ይደረጋል፣
4.9.2.3 በዘርፉ የሚሳተፉ መንግስታዊ ያልሆኑ ድርጅቶች ፕሮጀክቶችና ፕሮግራሞች ከአጠቃላይ ሀገራዊ የልማት ግቦች የተቀዱ መሆናቸው ይረጋገጣል፡፡
4.10 [bookmark: _Toc201135805]የዘርፈ ብዙ ጉዳዮች      
4.10.1. [bookmark: _Toc201135806] የሴቶችና ማህበራዊ ጉዳይ አካቶ ትግበራ 
ዘርፉ ለሁሉም የህብረተሰብ ክፍል በፍትሃዊነትና በእኩልነት አገልግሎት መስጠት ይጠበቅበታል፡፡ ለዚህም ከዕቅድ ጀምሮ ሁሉንም የህብረተሰብ ክፍሎች በተለይም ሴቶች፣ አካል ጉዳተኞችና ሌሎች ተጋላጭ የህብረተሰብ ክፍሎችን በአግባቡ በማሳተፍ ፍላጎቶቻቸውን በማካተት  አገልግሎት መስጠት ይኖርባቸዋል፡፡ ሴቶች በቤተሰብ ደረጃ በውሃው ዘርፍ  ላይ ከፍተኛ ሚና ያላቸው ሲሆን የውሃ አቅርቦት ተደራሽ አለመሆን በሴቶች ላይ ከፍተኛ አሉታዊ ጫና ያሳድራል፡፡ ዘርፉ የሴቶችን፤ወጣቶችን፤ አካል ጉዳተኞችንና ሌሎች ተጋላጭ የሕብረተሰብ ክፍሎች በዘርፉ ከዕቅድ ጀምሮ በትግበራና በአገልግሎት አስተዳደር ላይ ንቁ ተሳትፎ እንዲኖር ለማድረግ ጥረት እየተደረገ የሚገኝ ቢሆንም በሚፈለገው ደረጃ አካታችነት አልተረጋገጠም፡፡ 
በመሆኑም በዚህ ረገድ ያለውን ክፍተት ለማሻሻል የሚከተሉት የፖሊሲ አቅጣጫዎች ይተገበራሉ።
4.10.1.1 በዘርፉ የሚከናወኑ ልማቶችና አገልግሎቶች የሴቶችን፣ የወጣቶችን፤ የአካል ጉዳተኞችንና ሌሎች ተጋላጭ የህብረተሰብ ክፍሎች ባሳተፈና ፍላጎታቸውን መሰረት ባደረገ ሁኔታ እንዲፈጸም ይደረጋል፣ 
4.10.1.2 በዘርፉ ሴቶች፤ ወጣቶች፤ የአካል ጉዳተኞችና ሌሎች ተጋላጭ የህብረተሰብ ክፍሎች  በውሃ ልማት፤ አስተዳደርና  ጥበቃ በአመራርና ውሳኔ ሰጭነት ላይ ቁልፍ ሚና እንዲጫወቱ ይደረጋል፤
4.10.1.3 የጋራ ውሃ ማደያዎችና የሕዝብ የሳኒቴሽን ተቋማት አካል ጉዳተኞችን ፤ጾታንና ዕድሜን ታሳቢ በማድረግ ይተገበራል ፤
4.10.2. [bookmark: _Toc201135807]የአየር ንብረት ለውጥ  
የአየር ንብረት ለውጥ ከጊዜ ወደ ጊዜ በውሃ መገኛና መሰረተልማቶች ላይ ከፍተኛ የሆነ አሉታዊ ተጽዕኖ እያስከተለ ይገኛል፡፡ በመሆኑም ከፍተኛ ሀብት ፈሶባቸው የተገነቡ መሰረተ ልማቶች የአየር ንብረት መዛባትን በመቋቋም ተገቢውን አገልግሎት መስጠት እንዲችሉና አዲስ የሚገነቡ መሰረተ ልማቶች የውሃ መገኛ መመናመን እየተፈጠረ በመምጣቱ በዘርፉ ላይ ከፍተኛ ጫና እያሳደረ ይገኛል፡፡ 
ስለሆነም የአየር ለውጥ ተጽዕኖን ለመግታት የሚከተሉት የፖሊሲ አቅጣጫዎች ይተገበራሉ።
4.10.2.1 ማንኛውም የመጠጥ ውሃና ሳኒቴሽን ልማት ከዕቅድ ጀምሮ የአየር ንብረት ለውጥ ተጽዕኖን ታሳቢ ያደረገ መሆን አለበት፤
4.10.2.2 በዘርፉ የሚቀረጹ ፕሮጀክቶችና ፕሮግራሞች የአየር ንብረት ለውጥ ተጽዕኖን መቋቋም  እንዲችሉ ይደረጋል፤
4.10.2.3 በሁሉም የውሃ ዘርፍ ልማትና አስተዳደር ሥራዎች ውስጥ የአየር ንብረት ለውጥ ተፅዕኖን መቋቋም እና መላመድ እንዲካተት ይደረጋል፤
4.10.2.4 በድርቅና በጎርፍ በተደጋጋሚ የሚጠቁ አካባቢዎች የመጠጥ ውሃ ተደራሽነት ለማረጋገጥ በተለየ ሁኔታ የአየር ንብረት የሚቋቋም የመጠጥ ውሃ መሰረተልማት እንዲተገበር ይደረጋል፤
4.10.3. [bookmark: _Toc201135808]የአካባቢና ማህበራዊ አሉታዊ ተጽዕኖች መቀነስ
በዘርፉ የሚቀረጹና የሚተገበሩ  ፕሮጀክቶች ለሕብረተሰቡ የሚያበረክቱት አዎንታዊ ተጽዕኖ ከፍተኛ ቢሆንም ፕሮጀክቶቹ በግንባታ እና በአገልግሎት አሰጣጥ ወቅት የአካባቢና ማህበራዊ አሉታዊ ተጽዕኖ ሊያሳድሩ ይችላሉ፡፡ በመሆኑም ፕሮጀክቶች በጥናት ወቅት ሊያመጡ የሚችሉት የአካባቢና ማህበራዊ አሉታዊ ተጽዕኖዎች ተገምግሞ የማስተካከያ ስራዎችን መስራት ያስፈልጋል፡፡  
ስለሆነም የአካባቢና ማህበራዊ አሉታዊ ተጽዕኖች ለመቀነስ የሚከተሉት የፖሊሲ አቅጣጫዎች ይተገበራሉ።
4.10.3.1 በዘርፉ ፕሮጀክቶችና ፕሮግራሞች በሚቀረጹበትና በሚተገበሩበት ጊዜ የአካባቢና ማህበረሰብ ተጽዕኖ የማያስከትሉ መሆናቸው ይረጋገጣል ፤
4.10.3.2 የተተገበሩ ፕሮጀክቶች  የአካባቢና ማህበረሰብ ተጽዕኖ መከላከል ግምገማና  ክዋኔ ኦዲት ይካሄዳል፤
4.10.3.3 አዳዲስ የመጠጥ ውሃና ሳኒቴሽን ፕሮጀክቶችን ከመተግበራቸው በፊት የአካባቢና ማህበረሰብ ላይ ሊያመጡ የሚችሉት ተጽኖዎችን የመመዘኛ መስፈርት ሊሆን ይገባል፤
4.10.4 [bookmark: _Toc201135809]የአስቸኳይ ጊዜ ምላሽ
በዘርፉ ተፈጥሯዊ ወይም ሰዉ ሰራሽ  በሆኑ ችግሮች ምክንያት ድንገተኛ አደጋዎች ሊከሰቱ ይችላሉ፡፡በዚህም ልዩ ልዩ ማህበረሰቦች  ከነበሩበት ቦታ ሊፈናቀሉ ወይም ባሉበት ቦታ የነበረዉ የመሰረታዊ ፍላጎቶች አለመሟላት ሊፈጠር ይችላል፡፡ በመሆኑም በዚህ ሁኔታ ውስጥም  የዜጎችን ደህንነት የሚያረጋግጡ የአስቸኳይ ጊዜ ምላሽ አስፈላጊ ነው፡፡  በዚህ ረገድ መዋቅራዊ  አደረጃጀት በፌደራል ደረጃ በማቋቋም ለሚነሱ ድንገተኛ ችግሮች መፈትሄ ለመሰጠት ጥረት እየተደረገ ቢሆንም በፖሊሲ የተደገፉ ተጨማሪ ስራዎችን መስራት አንደሚያስፈልግ ይታመናል፡፡ ለዚህም የሚከተሉት የፖሊሲ አቅጣጫዎች ይተገበራሉ።
4.10.4.1 በዘርፉ ለሚከሰቱ ድንገተኛ አደጋዎች ለመከላከል  የአስቸኳይ ጊዜ ምላሽ የሚሰጥበት የአሰራር ሥርዓት ይዘረጋል፤
4.10.4.2 የአስቸኳይ ጊዜ ምላሽ በመስጠት ሂደት የፌድራልና የክልል እንዲሁም በየደረጃው ያሉ አካላትን በማቀናጀትና በማስተባበር ይሆናል፤ 
4.10.4.3 የመጠጥ ውሃና ሳኒቴሽን አገልግሎት ሰጪ ተቋማት እቅድ ድንገተኛ ሁኔታዎችን ያገናዘበ እንዲሆን ይደረጋል፤
4.10.4.4 በዘርፉ ባለው የአደረጃጀት እርከን ውስጥ የአስቸኳይ ጊዜ ምላሽ የሚሰጥ መዋቅር ሊኖር ይገባል፤ 
4.10.4.5 ለተመሳሳይ አላማ በተለያዩ  ሴክተር መ/ቤቶች የተቋቋሙ አካላት ጋር የትብብር ማዕቀፍ እንዲኖር ይደረገል፤    
4.10.5 [bookmark: _Toc201135810]የባለድርሻ አካላት ተሳትፎን ማረጋገጥ 
ዘርፉ የሚጠበቅበትን ውጤት እንዲያስመዘግብና ለሌሎች ዘርፎች አለኝታነቱን እንዲያረጋገጥ  የባለድርሻ አካላት ተሳትፎ ወሳኝ ነዉ፡፡ በመሆኑም የዘርፉ ባለድርሻ አካላት ሊሳተፉ የሚችሉበትና ሚናቸውን መጫወት የሚያስችል የፖሊሲ አቅጣጫ ማስቀመጥ አስፈላጊ ነው ፡፡
በመሆኑም የባለድርሻ አካላትን ተሳትፎ ለማረጋገጥ እንዲቻል የሚከተሉት የፖሊሲ አቅጣጫዎች ተግባራዊ ይደረጋሉ፡፡   
4.10.5.1 ባለድርሻ አካላት እንደየአግባባቸው በውሃ ሀብት አስተዳደር ፤አጠቃቀምና አያያዝ በፍትሃዊነት እንዲሳተፉ ይደረጋል፤
4.10.5.2 በባለድርሻ አካላት መካከል  ውጤታማ ግንኙነት እንዲኖር የሚስችል ፕሮግራም ተግባራዊ ይደረጋል፤
4.10.5.3  የመንግስት ፤የልማት አጋሮችና የሙያ ማህበራት ተሳትፎ ይረጋገጣል፤
4.10.5.4  በየደረጃው የሚከናወኑ የውሃ ሀብት አስተዳደርና አገልግሎት ሊያቀናጅ የሚችል አደረጃጀት ይፈጠራል፤
4.10.5.5  በሚከናወኑ ተግባራት የአካባቢውን ማህበረሰብ ውሳኔ ሰጭነት ለማሳደግ ያልተማከለ አስተዳደር እንዲተገበር ይደረጋል፤ 
4.10.5.6 ባለድርሻ አካላት በዕቅድ፤በትግበራና እንዲሁም በክትትልና ግምገማ ተሳትፎ እንዲያደርጉ ይደረጋል፤
4.11 [bookmark: _Toc201135811]የመፈጸምና የማስፈጸም አቅም ግንባታ 
የዘርፉን የማስፈጸም አቅም ለመገንባትና ቅንጅታዊ አሰራርን ለማሳደግ የተቋማት አወቃቀር፣ የሰው ሃይል ልማት፣ የተቋማት ትብብር ቅንጅትና ተጠያቂነት ሥርዓት ዝርጋታ፣ ምርምርና ስርጸት እና የቴክኖሎጂ ሽግግር የሚመለከቱ የፖሊሲ ጉዳዮችና አቅጣጫዎች  እንደሚከተለው ቀርቧል፡፡
4.11.1. [bookmark: _Toc201135812]የተቋማት አወቃቀር
 የመንግስት አደረጃጀት ተከትሎ ዘርፉ ከፌደራል አስከ ወረዳ ድረስ አደረጃጀት ያለዉ ቢሆንም ካለዉ ሰፊ የአገልገሎት ተደራሽነት  ጥያቄና ከጊዜ ወደ ጊዜ የሚጨምረውን የመሰረተልማት ብዛት ለማስተዳደር ካለዉ አቅም ጋር የተገናዘበ አደረጃጀት አንዲኖር ማድረግ አሰፈላጊ ነዉ፡፡ 
በመሆኑም ይህንኑ ለማሳካት  የሚከተሉት የፖሊሲ አቅጣጫዎች ይተገበራሉ።    
4.11.1.1 የዘርፉን የመፈጸምና የማስፈጸም አቅም ለማሳደግ እስከ ታችኛው መዋቅር የሚደርስ አደረጃጀት እንዲኖር ይደረጋል ፤
4.11.1.2  መንግሥታዊ አወቃቀር መሠረት ያደረገ ራሱን የቻለ የመጠጥ ውሃና ሳኒቴሽን አገልግሎት ተቆጣጣሪ ተቋም ይቋቋማል፤ 
4.11.1.3 የገጠር መጠጥ ዉሀ ተቋማት አስተዳደር ከሚመለከተዉ አካል ህጋዊ ስዉነት እንዲያገኝ ይደረጋል፤ 
4.11.2. [bookmark: _Toc201135813]የሰው ሃይል ልማት
የሰው ሃይል በብቃት፣ በቅልጥፍናና በውጤታማነት ማደራጀት እና የአሰራር ሥርዓት በመዘርጋት የተገልጋዮችንና የባለድርሻ አካላትን ፍላጎት ማሳካት ወሳኝ ነው፡፡ ይህንኑ መሰረት በማድረግ መንግስት   ከከፍተኛ ትምህርትና የምርምር ተቋማት ጋር በቅንጅት በሰዉ ሀይል ልማት ስራ ላይ በማዋል  ለተመዘገበው እድገት የበኩሉን አስተዋጽኦ አድርጓል፡፡ ቢሆንም ካለዉ ሰፊ የአገልገሎት ተደራሽነት ጥያቄና ከጊዜ ወደ ጊዜ የሚጨምረዉን የመሰረተልማት ብዛት ለማስተዳደር ካለዉ አቅም ጋር የተገናዘበ የሰዉ ሀይል ልማት ማከናወን ያስፈልጋል፡፡
 በመሆኑም ይህንኑ ለማሳካት የሚከተሉት የፖሊሲ አቅጣጫዎች ይተገበራሉ።        
4.11.1.4 የከፍተኛ ትምህርት ተቋማት፤ የቴክኒክና ሙያ ማሰልጠኛና ኢንስቲቲዩቶች  የዘርፉን የሰው ሃይል በማብቃት አስተዋጽኦቸውን እንዲወጡ ይደረጋል፤
4.11.1.5 የረዥም ጊዜና ሁሉን አቀፍ ሰው ሃብት አቅም ግንባታ እቅድና ስትራቴጂ ለሁሉም ደረጃ ላሉ የውሃ ዘርፍ ተቋማት ተዘጋጅቶ ይተገበራል፤
4.11.1.6  የቴክኖሎጂ የማመንጨትና የማሸጋገር  እንዲሁም የምርምርና ጥናት አቅም ለማሳደግ የሰው ሃይሉን የማብቃት ስራ ይሰራል፤
4.11.3. [bookmark: _Toc201135814]ምርምርና ስርጸት 
ዘርፉ የሚሰጣቸዉ አገልገሎቶች የተቀላጠፈ፤ወቅታዊና በአዳዲስ አሰራሮች የተቃኘ ለማድረግ ምርምርና ስርጸት ተግባርን ማከናወን አስፈላጊ ነው፡፡ ምርምርና ስርጸት የማበረታታት ጥረት ያለ ቢሆንም በምርምርና ስርጸት መደገፍ ከሚያስፈልገው ችግርና ፍላጎት አንጻር ክፍተት ይታያሉ፡፡ 
በመሆኑም ምርምርና ስርጸት ለማሻሻል  የሚከተሉት የፖሊሲ አቅጣጫዎች ይተገበራሉ።           
4.11.1.7 በውሃ ሀብት ልማት፤አስተዳደርና አጠቃቀም ያሉ አገልግሎቶችን ለማሻሻል ምርምርና ስርጸት እንዲስፋፋ ይደረጋል፤
4.11.1.8   የጥናትና ምርምር ስራዎች የሚያካሂዱ አካላትን አቅም በመገንባትና  በማቀናጀት እንዲተገበር ይደረጋል፤
4.11.1.9 የምርምር ሥራዎች  በዕውቀት አስተዳደር  ሥርዓት እንዲመሩ ይደረጋል ፤
4.11.1.10 የምርምር ውጤቶች ወደ ትግበራ እንዲገቡ ከአምራች እንዱስትሪዉና አገልግሎት ሰጪዉ ጋር የትሰስር  ሥርአት ይዘረጋል፤ 
4.11.4. [bookmark: _Toc201135815]የተቋማት ትብብርና ቅንጅት
 በዘርፉ ውጤታማነት የተቋማትን ትብብርና ቅንጅት ወሳኝ  በመሆኑ ከሚመለከታቸዉ አካላት ጋር በመግባብያ ሰነድ እየተሰራ ይገኛል፡፡ ሆኖም ቅንጅቱ ሁሉንም  አካላት ያላካተተ፤ ተግባርና ሃላፊነቱ በአሰራርና በህግ ማዕቀፍ ያልተደገፈ በመሆኑ ውጤቱ የሚፈለገዉን ያህል አይደለም፡፡ 
[bookmark: _GoBack]ስለሆነም የተቋማት ትብብርና ቅንጅትን ለማሻሻል የሚከተሉት የፖሊሲ አቅጣጫዎች ይተገበራሉ።       
4.11.1.11 ሁሉንም የሚመለከታቸውን አካላት  ያካተተ የቅንጅትና የትብብር ማዕቀፍ ተዘጋጅቶ ተግባራዊ የያደረጋል ፤
4.11.1.12 የተቋማት ትብብርና ቅንጅት ዘላቂና ውጤታማ እንዲሆን የጋራ ራዕይ እና ሀገራዊ ተልዕኮን ማዕከል ያደርጋል፤
4.11.1.13 በዉሀ ሀብት አጠቃቀም ዙሪያ የዉኃ ተጠቃሚ ማህበራት ማስፋፋት፣ የሲቭክ ማህበራትን ማደረጀት፣ የሙያ ማህበራትን ማቋቋም፣ የጥናት ከበቦች፣ የተማሪዎች፣ የወጣቶች፣ የሴቶች፣ የመሳሰሉ ማህበረት እንዲበራከቱ ይደረጋል፤
4.11.5. [bookmark: _Toc201135816]የቴክኖሎጂ ሽግግር
 ቴክኖሎጅዎች ከተዘጋጁና ተስማሚነታቸዉ ከተረጋገጠ በኋላ አገልግሎት ላይ ማዋል ያስፈልጋል፡፡ እንዲሁም የአገር ውስጥን ምርት በማበረታታት የቴክኖሎጂ ዘላቂነትና መሻሻል ማረጋገጥ ያስፈልጋል፡፡ በዚህ ረገድ ጥረቶች እየተደረጉ ቢሆንም በየአካባቢው ያሉ እውቀቶችን ያለመቀመርና ያለማስፋት፤  በሀገር ውስጥ የተገኙትን የቴክኖሎጂ  ውጤቶች ጥቅም ላይ አለማዋል፤  ብሎም ከሀገር ውጭ በተገኙ ቴክኖሎጂዎቹ ላይ ጥገኛ መሆን የቴክኖሎጂ ሽግግር ተግዳሮቶች ናቸው፡፡   
በመሆኑም የቴክኖሎጂ ሽግግርን ለማሻሻልና ለማቀላጠፍ የሚከተሉት የፖሊሲ አቅጣጫዎች ይተገበራሉ።        
4.11.1.14 የምርምር ተቋማት፤የቴክኒክና ሙያና ኢንስቲቲዩቶች እንዲሁም የግሉ ዘርፍ በቴክኖሎጂ ማመንጨት፣ ማቅረብ እና ማስፋፋት እንዲሳተፍ ይደረጋል፤ የደረጃ ምደባና የጥራት ቁጥጥር ይካሄዳል፤
4.11.1.15 በውሃው ዘርፍ ተገቢ የሆኑ ቴክኖሎጂዎችን፤ የሀገር በቀል ዕውቀቶችን እና ፈጠራዎችን  ሽግግር እና ማላመድን ይበረታታል፤
4.11.1.16 ከውጭ የሚመጡ የውሃ ቴክኖሎጂዎች ሀገር ውስጥ በሚመረቱ አማራጭ ቴክኖሎጂዎች እንዲተኩ ይደረጋል፤ 
[bookmark: _Toc201135817]የመረጃ አስተዳደር ሥርዓት መዘርጋት
 የሚከናወኑ የልማት ስራዎች በመረጃና በዕውቀት ላይ የተመሰረቱ መሆን አለባቸው፡፡ በመረጃ አሰባሰብ፣ አደረጃጀት፣ አያያዝና ስርጭት ለማሻሻል ጥረቶች ቢኖሩም በዚህ ረገድ ከፍተኛ ክፍተት ይታያል፡፡ ካለው ሰፊ መሰረተልማትና አደረጃጀት አንጻር የመረጃ አስተዳደሩና ስርጭት በጥራት፤ በጊዜ መጠናከርና በቴክኖሎጂ የታገዘ መሆን ይጠበቅበታል፡፡ 
በመሆኑም የመረጃ አስተዳደርን ለማሻሻል  የሚከተሉት የፖሊሲ አቅጣጫዎች ይተገበራሉ።
4.11.2 የሚትሮሎጂ ፤የሃይድሮሎጂ፤ የመጠጥ ውሃና ሳኒቴሽንና ሌሎች ተዛማጅ መረጃዎችን  የሚያጠቃልል ጠንካራ፤  ዘላቂነት ያለውና ዘመናዊ የመረጃ አስተዳደር ሥርዓት ይዘረጋል፤
4.11.3 የመረጃ ወቅታዊነትን ፤ተደራሽነትንና ተዓማኒነት ለማረጋገጥ  የመረጃ ልውውጥና አሰረጫጨት ፈቃድ ፕሮቶኮል ይዘጋጃል፤ ደህንነቱ እንዲረጋገጥ ይደረጋል፤
4.11.4 ዜጎች በመረጃ ያላቸውን ተሳትፎ ለማረጋገጥ ማህበረሰብ ተኮር እንዲሆን ይደረጋል፤ 

5. [bookmark: _Toc201135818]የፖሊሲው ቁልፍ የውጤት መስኮች
አስተማማኝ የመጠጥ ውሃ አቅርቦት ፡-  የሰው ሀብት ልማት በማሻሻል፣ የቴክኖሎጂ ሽግግር በማድረግ፣ የአየር ንብረት ለውጥን የሚቋቋሙ አዳዲስ መሰረተ ልማቶችን በመገንባትና በማስተዳደር፤ የውሃ ብክነትን በመቀነስ፣ የፋይናንስ ሥርዓትና አቅርቦት በማጠናከር፤የአገልግሎት ቁጥጥር እንዲመሰረት በማድርግ፣ ተገቢ አደረጃጃት እንዲኖር በማድረግ እንዲሁም አግባብነት ያላቸውን አካላት ተሳትፎ፤ ትብብርና ቅንጅትን በማጠናከር፣ብሎም የሴቶችና ሌሎች ማህበረሰቦች ሚና በማሳደግ ዜጎች ዘላቂና ደህንነቱ የተጠበቀ የመጠጥ ውሃ ተጠቃሚ እንዲሆኑ ጤናማና አምራች ህብረተስብ እንዲፈጠር አስተዋጽ ማድረግ ፡፡
የተሻሻለ  የሳኒቴሽን አገልገሎት፡- የሳኒቴሽ ተደራሽነትና ፍትሃዊነትን በማሻሻል የቴክኖሎጂ ሽግግርና የማህበረሰብ ተሳትፎን በማጠናከር፤ተገቢ የሆነ የፍሳሽ አያያዝ እንዲኖር በማድረግ ፤የተመረጡ ቴክኖሎጂዎች በማስፋፋት፤ የሳኒቴሽን አገልግሎት ተደራሽነት ከሌሎች አገልግሎቶች ጋር በተናበበ መንገድ እንዲተገበር በማድረግ ፤ በመሰረተ ልማት ግንባታና አስተዳደር የማስፈጸም አቅምን በማሳደግ  የመንግስትና ሌሎች ባለድርሻ አካላትን ሚና በማጎልበት የተሻሻለ የሳኒቴሽን አገልግሎት ተጠቃሚ እንዲሆኑ በማድረግ ንጹህ አካባቢና ጤናማ ህብረተስብ እንዲፈጠር አስተዋጽ ማድረግ፡፡   
ዘላቂነት ያለው  የውሃ ሀብት ግኝትና ምደባ ፤ በተፈጥሮ የውሃ አካላትና በሰው ሰራሽ የውሃ ውቅሮች መያዝ ያለበትን የውሃ መጠን በማሻሻል፤ የውሃ ሀብት ፍላጎትና አቅርቦትን በማጣጣም፤ በውሃ ሀብት አጠቃቀም የቁጥጥር ሥርዓትን በመዘርጋትና ዘላቂና አስተማማኝ የውሃ አቅርቦት እንዲኖር በማድረግ ለልዩ ልዩ ማህበራዊና ኢኮኖሚያዊ ዘርፎች እድገት አስተዋጽኦ ማበርከት ፡፡ 
የተረጋገጠ የተፋሰስና የውሃ አካላት ደህንነት፡ የተፋሰስ እንክብካቤና ልማት ስራዎችን በተቀናጀ መንገድ በማከናወን፤የውሃ አካላትና ተያያዥ ስነ ምህዳሮቻቸው ደህንነት በማረጋገጥ፤የውሃ ሀብት ጥራት ክትትልና የብክለት ቁጥጥር በማከናወን፤የውሃና ውሃ ነክ አደጋዎችን የቅድመ ማስጠንቀቂ ስራዎች በማጠናከር፤ የጎርፍና ድርቅ አደጋዎችን በመከላከል፤ ደህንነቱ የተረጋገጠ የውሃ ሀብት እንዲኖር በማድረግ ማህበራዊና ኢኮኖሚያዊ ዘርፎች ብቁና ውጤታማ እንዲሆኑ ይደረጋል ፡፡ 
በውሃ ሀብት የሀገሪቱ ብሄራዊ ደህንነት ጥቅም ማረጋገጥ፤ የውሃ ሀብት አስተዳደሩ የዜጎችን የህልውና መሰረት የማህበራዊና የኢኮኖሚያዊ ህይወት መሰረት ሆኖ መቀጠል እንዲችል በድንበርና ድንበር ተሻጋሪ ውሃ ሀብት  የሃይድሮ ዲፕሎማሲ ቡድን በመመስረትና የውጭ ግንኙነት ትብብር በማጠናከር፤  ሁሉን አቀፍ የጥናትና መረጃ አስተዳደር ሥርዓትና ልውውጥ እንዲኖር በማድረግ ፤ በወሰን ተሻጋሪ፤ በውሃ ሀብት አስተዳደር አግባብነት ያላቸው አካላትን በሙሉ ያሳተፈ ውሳኔ ማሳለፍ እንዲቻል በማድረግ የሀገሪቱ ብሄራዊ ጥቅም እንዲረጋገጥ ይደረጋል፡፡ 
6. [bookmark: _Toc201135819]ፖሊሲ የማውጣት ስልጣንና የፖሊሲው ወሰን
ይህ የኢትዮጵ ውሃ ፖሊሲ በውሃና ኢነርጂ ሚኒስቴር ተዘጋጅቶና በሚኒስቴሮች ምክር ቤት የሚጸድቅ ሲሆን ፖሊሲውን ለመፈጸም በውሃ ሀብት አስተዳደር ፤በመጠጥ ውሃ፤ በሳኒቴሽንና ሌሎች ተግባራት ላይ የተሰማሩ የፌደራል፣ የክልልና የከተሞች አስተዳደር መንግስታዊ ተቋማት፣ መንግስታዊ ያልሆኑ ደርጅቶች እንዲሁም የግሉ ዘርፍና ሌሎች የውሃ ተጠቃሚዎችና ባለድርሻ አካላት የሚሳተፉበት ይሆናል፡፡ 
7. [bookmark: _Toc201135820]የፖሊሲው የማስፈጸሚያ ስትራቴጂዎች
ይህንን ፖሊሲ ለመተግበር የፖሊሲው ፈጻሚ ተቋማት፤ የማስፈጸሚያ የህግ ማዕቀፎችና የአሰራር ሥርዓት፣ ፖሊሲውን ለማስፈጸም የተለዩ የልማት ፕሮግራሞች እና የክትትልና ግምገማ ሥርዓት እንደሚከተለው ቀርቧል፡፡  
7.1. [bookmark: _Toc201135821]ፖሊሲውን የማስፈጸም ኃለፊነት ያለባቸው ተቋማት
ይህንን ፖሊሲ የውሃና ኢነርጂ ሚኒስቴር በበላይነት የሚፈጽም ሲሆን ሌሎች ፈጻሚ ተቋማት የራሳቸው ጉልህ ድርሻ ያላቸው ሲሆን ይህም እንደሚከተለው ቀርቧል፡፡ 
የመስኖና ቆላማ አካባቢ ሚኒስቴር:- በመስኖ ልማት ስራዎች ውጤታማ የውሃ ሀብት አጠቃቀም እንዲኖር የሚደርጉ ቴክኖሎጂ እንዲስፋፋ ያደርጋል፡፡ የውሃ ጥራት እንዲጠበቅና የአካባቢ ብክለት እንዳይኖር ያደርጋል ፡፡ በቆላማ አካባቢ የሚከናወኑ ተግባራት እንዲቀናጁና የአየር ንብረት ለውጥ ተግዳሮቶች የሚቋቋሙ እንዲሆኑ ያደርጋል፡፡ የመስኖ መሰረተ ልማቶች ዘርፈ ብዙ ጠቀሜታ ያላቸው ሆነው እንዲገነቡ ያደርጋል፤የመስኖ ልማት ዘርፎች ከሌሎች ዘርፎች ጋር ተናበው እንዲከናወኑ ያደርጋል፡፡ 
የግብርና ሚኒስቴር:- ለእርሻና ሌሎች አገልግሎቶች የሚውሉ መሬቶች ከጉዳት እንዲጠበቁ የተፈጥሮ ሀብት ጥበቃዎች እንዲስፋፉና የውሃ ጥራት እንዳይጓደል  ያደርጋል ፡፡ በአነስተኛ መስኖ ልማት የውሃ አጠቃቀም ውጤታማነትን እንዲሻሻል ያደርጋል፤ወደ ሀገር ውስጥ በሚገቡ የምርት ማሳደጊያ ግብዓቶች፤ በሰብል ምርት ፤በእንሰሳት ሀብት ልማት፤ በአበባና ሌሎች የሆልቲካልቸር ልማት የውሃ ብክለት እንዳከሰት ቁጥጥርና ክትትል ያደርጋል፤ 
የፕላንና ልማት ሚኒስቴር:- የፖሊሲ ፤ የአጭርና የረጅም ጊዜ ፕሮግራሞችንና የልማት ዕቅዶችን ለመንግሥት አቅርቦ በማጸደቅ ስለ አፈጻጸማቸው ክትትልና ግምገማ ያደርጋል፡፡ የተቀናጀ የውሃ ሀብት አስተዳደር የሀገሪቱ ልማት ዕቅዶች ማዕከል እንዲሆን ያደርጋል፡፡ አዲስ የሚቀረጹ ፕሮግራሞችና ፕሮጀክቶችን ያጸድቃል፡፡ ለአካባቢ ጥበቃ የሚስፈልጉ የህግ ማዕቀፎችንና የቁጥጥር ሥርዓቶችን ይዘረጋል፤ ይከታተላል፣ ይቆጣጠራል፡፡  
የኢንዱስትሪ ሚኒስቴር:- በአገር ዉሰጥ የሚመረቱና ከዉጭ የሚገቡ ቴክኖሎጅዎችን ትስስርና ተመጋጋቢነት እንዲኖራቸው ያደርጋል፡፡ የውጭ ምንዛሬ ፍላጎት ለመቀነስ ከዉጭ የሚገቡ ቴክኖሎጅዎችንና ኬሚካሎችን በአገር ዉስጥ እንዲመረቱ አምራች ተቋማት እንዲበረታቱ ያደርጋል፡፡ የኢንዱስትሪ ልማት የውሃ ሀብት አጠቃቀም እንዲሻሻልና በፈቃድ ላይ የተመሰረተ እንዲሆን ያደርጋል፤ውሃን አክሞ የመልቀቅ ሂደት፤አማራጭ የውሃ ምንጭ እንዲዘጋጁ ያበረታታል፡፡ የኢንዱስትሪ ልማቶች የአካባቢና ማህበረሰብ ደህንነት ያረጋገጡ እንዲሆኑ ያደርጋል፡፡ ከኢንዱስትሪ የሚወጡ ፈሳሽና ደረቅ ቆሻሾች አያያዝ በአግባቡ እንዲሆን ያደርጋል፡፡
የማዕድን ሚነስቴር፡-የማዕድን ልማት የውሃ ሀብት አጠቃቀም እንዲሻሻልና በፈቃድ ላይ የተመሰረተ እንዲሆን ያደርጋል፤ውሃን አክሞ የመልቀቅ ሂደት፤አማራጭ የውሃ ምንጭ እንዲዘጋጁ ያበረታታል፡፡ የማዕድን ልማቶች የአካባቢና ማህበረሰብ ደህንነት ያረጋገጡ እንዲሆኑ ያደርጋል፡፡ ከማዕድን የሚወጡ ፈሳሽና ደረቅ ቆሻሾች አያያዝ በአግባቡ እንዲሆን ያደርጋል፡፡  
የጤና ሚኒስቴር፡- የጤና ተቋማትን የሳኒቴሽንና ሃይጂን ፕሮግራሞች/ፕሮጀክቶች መተግበር እና በሳኒቴሽን ፕሮግራሞች/ፕሮጀክቶች ውስጥ የሃይጂን እና ዘላቂ የባህሪ ለውጥ እንዲመጣ በማድረግ ፤የውሃና የአካባቢ ደህንነቶች ያላቸውን ትስስር በማስገንዘብ ፤ ተገቢነት ያለው የደረቅ ቆሻሻና ፍሳሽ አያያዝና አወጋገድ ጠቀሜታን በማስገንዘብ  የአካባቢ ጥበቃ ግንዛቤ እንዲያድግ  ያደርጋል፡፡ 
የትምህርት ሚኒስቴር፡- በሥርዓተ ትምህርት ቀረጻና ትግበራ የውሃ ሀብት ልማትና አስተዳደር እንዲካተት በማድረግ፤ከፍተኛ ትምህርት ተቋማት በምርምርና ማህበረሰብ አገልግሎት እንዲሳተፉ ሥርዓት በመዘርጋት፤ የሰው ሃይልን በማብቃት እና  የማስፈጸም አቅም እንዲያድግ ይሰራል ፡፡  
የከተማና መሰረተ ልማት ሚኒስቴር፡- የከተሞች ፕላን ከተቀናጀ የተፋሰስ ማስተር ፕላን ጋር የተጣጣመ እንዲሆንና በከተሞች ፕላን የመጠጥ ውሃና ሳኒቴሽን መሰረተ ልማት፤አማራጭ የውሃ ማግኛ የቤቶች ዲዛይን እንዲካተት ያደርጋል፤የመሰረተ ልማቶች አጠቃቀምና አያያዝ በአግባቡ እንዲሆን በማድረግ የመሰረተ ልማት ዘላቂነት እንዲረጋገጥ ያደርጋል፡፡ 
የውጭ ጉዳይ ሚኒስቴር፡- የሀገሪቱን  የውሃ ሀብት አቅም፤ልማትና ፤ተግዳሮትና  ግንዛቤ ያስጨብጣል፡፡ የዘርፉን የዲፕሎማሲና ውጭ ግንኙነት ተግባራትን ያሳልጣል፤ በድንበርና ድንበር ተሻጋሪ ውሃ ሀብት ዙሪያ ከተጋሪ ሀገሮች ጋር በጋራ ይሰራል፤ይደራደራል፡፡ 
የቱሪዝም ሚኒስቴር፡-የቱሪዝም ፕሮጀክቶችና ፕሮግራግራሞች በውሃ ሀብት ሀብቶች አሉታዊ ተጽዕኖ እንዳያሳድሩ ያደርጋል፡፡ ዘመናዊ የቱሪስት አቀባበል አያያዝና አስተዳደርን በማስፋፋት የአካባቢ ጥበቃ ተግባራት እንዲፈጸሙ ደርጋል ፡፡
የትራንስፖርትና ሎጂሰቲክሰ ሚኒስቴር፡- የውሃ ላይ ትራንስፖርት የውሃ አካላት ለብክለት እንዳይጋለጡ አስፈላጊውን ጥንቃቄና እርምጃ በመውሰድ፤ የውሃ አካላት ደህንነት እንዲሻሻል ያደርጋል፡፡  
የገንዘብ ሚኒስቴር፡- በመንግሥት የልማት ተቋማት ለዘርፉ የሚያስፈልገውን የመንግሥት በጀት ከትሬዠሪና ከልማት አጋሮች እንዲቀርብ ያደርጋል፡፡ ባንኮችና ማይክሮ ፋይናንስ ተቋማት የውሃና ሳኒቴሽን ዘርፉን በብድር ፖርትፎሊዮ ውስጥ እንዲያካትቱ ያደርጋል ከገቢዎች ሚኒስቴር ጋር በመተባባር  የተፈቀዱ ቀረጥ ነፃ ይፈቅዳል፤ ኢንቨስትመንት ላይ የሚሠማራ የግሉን ዘርፍ ለማበራታታት የተፈቀዱ ከቀረጥ ነፃ አገልግሎቶችን ተግባራዊ ያደርጋል፣ ዉጤታማ የማበረታቻ አሰራሮችን ከሌሎች ባላድራሻ አካላት ጋር በጋራ በመሆን ይዘረጋል፤ በዘርፉ በግልና በመንግሥት አጋርነት የሚካሄዱ ፕሮጀክቶችን እንዲሳለጥ ያደርጋል ፡፡ 
የስራና ክህሎት ሚኒስቴር፡-  ቴክኖሎጂዎችን ማላመድና  ኢንተርፕሩነርሺፕ እንዲጠናከርና እንዲስፋፋ በማድረግ፤  የአቅም ማጎልበቻ ስልጠናዎችን በመስጠት፤ የሰው ሃይል በማዘጋጀትና በማሰልጠን የማስፈጸም አቅም እንዲያድግ ያደርጋል፡፡
የሴቶችና ማህበራዊ ጉዳይ ሚኒስቴር፡- ለሴቶች ፤ወጣቶችና ሌሎች ትኩረት ለሚሹ አካላት በውሃ ሀብት አጠቃቀምና አስተዳደር ዙሪያ ግንዛቤ ያስጨብጣል፡፡ የልማት ፕሮግራሞችና ፕሮጀክቶች የሴቶች፣ ሕፃናት፣ ወጣቶች፣ አረጋዊያን፣ አካል ጉዳተኞችና የሌሎች ተጋላጭ የሕብረተሰብ ክፍሎች ጉዳይ እንዲያካትቱ ድጋፍ ያደርጋል ፣በንቃት ለመሳተፍ የሚያስችሏቸውን እድሎች ያመቻቻል፡፡ 
የኢትዮጵያ ኤሌክትሪክ አገልግሎት፡- የኤሌክትሪክ ኃይልን ለውሃና ሳኒቴሽ መሰረተልማቶች ያቀርባል፡፡ 
የኢትዮጵያ ኤሌክትሪክ ኃይል ፡- ከውሃና ኢነርጂ ሚኒስቴር በተዘጋጀለትና በእቅድ በተመደበለት ውሃ መጠን መሠረት በትላልቅ፣ መካከለኛና አነስተኛ ደረጃዎች ከውሃ የኤሌክትሪክ ኃይል ያመነጫል፣ ዘላቂ የውሃ አጠቃቀምና ኃይል አቅርቦት እንዲኖር የተፋሰስ ልማት ስራዎችን በትብብር ይሰራል፤የግድቦችን የዉሃ ሙሊትና የረጅም ጊዜ ኦፐሬሽን ተግባራዊ ያደርጋል፤ ለሃይል ማመንጫነት የሚያገለግሉትን ግድቦች ደህንነት ይጠብቃል፡፡  
የኢትዮጵያ ብሔራዊ ባንክና ሌሎች ባንኮች ፡- ከውጪ ለሚገቡ ዕቃዎች የውጪ ምንዛሬ ያቀርባል፡፡ የግሉ ዘርፍ ተሳትፎ እንዲያድግ ከውጭ ምንዛሪ ግኝት፣ አጠቃቀም እና ዋስትና አኳያ ምቹ የሆነ አሰራር ይዘረጋሉ፡፡  
የአደጋ ስጋት አመራር ኮሚሽን፡- በቅድመ ማስጠንቀቂያ ለተለዩ ስጋቶች የህብረተሰብንና የልማቱን ጉዳት ሊቀንሱ የሚችሉ እርምጃዎች እንዲወሰዱ ያደርጋል፤በአደጋ ጊዜና ከአደጋው በኋላ ጉዳት ውስጥ ለሚገኙ ማህበረሰቦች የዕለት ደራሽ እርዳታዎችና ተያያዥ አገልግሎት እንዲደርሳቸው ያደርጋል፤  በዋናነት ያስተባብራል፡፡
የክልልና የከተማ አስተዳደር ቢሮዎች፡-በፌደራል ደረጃ ባሉ ተቋማት የሚከናወኑ ተግባርና ኃላፊነቶች በየደረጃው ባሉ የክልልና የከተማ አስተዳደር ቢሮዎች እንዲከናወኑ ይደረጋል፡፡
መንግስታዊ ያልሆኑ ድርጅቶች፡- የልማት አጋሮች፣ የሲቪል ማህበራት፤ የግል ድርጅቶች እና ሌሎች መንግስታዊ ያልሆኑ ድርጅቶች የሚተገበሩት  ፕሮግራምና ፕሮጀክት የመንግስትን የልማት አቅጣጫና ፖሊሲውን ማዕከል ያደረገ ይሆናል ፡፡                               
7.2. [bookmark: _Toc201135822]የፖሊሲውን ውጤታማ አፈጻጸም የሚያረጋግጥ የህግ ማዕቀፍና አሠራር ስርዓት
ነባሩን ፖሊሲ ለማሰፈጸም የተለያዩ የህግ ማእቀፎች ተዘጋጀተዉ ተግባራዊ እየተደረጉ ቢሆንም በዚህ ፖሊሲ የተካተቱና አዲስ የህግ ማዕቀፍ የሚያስፈልጋቸዉ ወይም ይህን ፖሊሲ ተከትሎ መሻሻል የሚገባቸው የህግ ማእቀፎች እንደሁኔታዉ አዲስ ማእቀፍ የማዘጋጀት ወይም ነባሩን የማሻሻል ስራ  እንዲሰራ ይደረጋል፡፡ ስለሆነም ይህንን ፖሊሲ ውጤታማ በሆነ መልኩ ለመፈጸም የሚያስፈልጉ አዋጆች፣ ደንቦች እና መመሪያዎች እንደሚከተለው ቀርቧል፡፡
የሚሻሻሉ አዋጆችና ደንቦች፡ የኢትዮጵያ ውሃ ሀብት አስተዳደር አዋጅ (ቁጥር 197/1992)፣ የተፋሰሶች ከፍተኛ ምክር ቤቶችና ባለስልጣናት ማቋቋሚያ  አዋጅ 534/1999፤  የኢትዮጵያ ውሃ ሀብት አስተዳደር ደንብ (ቁጥር 115/2005)፣ የውሃ ቴክኖሎጂ ኢንስቲትዩት ማቋቋሚያ ደንብ ( ቁጥር 1263/2014) የሚሻሻሉ አዋጆችና ደንቦች ናቸው፡፡ 
አዲስ የሚወጡ አዋጆችና ደንቦች፡- የመጠጥ ውሃና ሳኒቴሽን አገልግሎት ተቆጣጣሪ አካል ማቋቋሚያ አዋጅ፣ የውሃ ልማት ፈንድ መተዳደሪያ ደንብ፤  የውሃ አገልግሎት ክፍያ ተመንን  በተመለከተ ደንብ፣ የግድብ ደህንነት አስተዳደር  ደንብ፤በተጠቃሚዎችና በክልሎች መካከል የውሃ ሽግግር ማድረግ የሚያስችል ደንብ እንዲሁም የውሃ አካላት ዳርቻ ርቀት በተመለከተ  አዋጅና ደንብ እንዲወጣ ይደረጋል፡፡
መመሪያዎች፣ የሚወጡ አዋጆችና ደንቦችን ለመተግበር የሚከተሉት መመሪዎች ይዘጋጃሉ፡፡
የግሉ ዘርፍ በመጠጥ ውሃ አቅርቦትና ስርጭት፣ በፍሳሽ አገልግሎት ለመሳተፍ የሚያስችል መመሪያ፤ የከተማ ዉሃና ሳኒቴሽን አገልግሎት አሰጣጥ የቁጥጥር መመሪያ፤ የተፋሰስ እቅድ አዘገጃጀት መመሪያ ፤ የተፋሰስ እቅድ አተገባበር መመሪያ፣ የተፋሰስ እቅድ ትግበራ የክትትልና ግምገማ መመሪያ፣ የአካባቢ ውሃ ፍሰት መመሪያ፤ የውሃና ተዛማጅ ሀብቶች መረጃ አስተዳደር መመሪያ፤የውሃ አካላት ዳርቻ አከላል መመሪያ፤ የውሃ ምደባና አጠቃቀም መመሪያ ፤የተፋሰስ እንክብካቤና ውሃ አካላት ደህንነት ጥበቃ መመሪያ፤የግድብ ደህንነት ቁጥጥር መመሪያ እንዲወጣ ይደረጋል፡፡
7.3. [bookmark: _Toc201135823]ፖሊሲውን ለማስፈጸም የተለዩ የልማት ፕሮግራሞችና ፕሮጀክቶች
የውሃ ሀብት አለኝታን ለማረጋገጥ ፤ለልዩ ልዩ የውሃ አጠቃቀሞች ጥራቱና ብዛቱ የተጠበቀ ውሃ ሀብት ለማቅረብ ፤በውሃ አጠቃቀም ሊነሱ የሚችሉ ግጭቶችን ለመከላከልና የውሃና ተያያዥ ሥነምህዳሮችን ደህንንት ለመጠበቅ እንዲሁም የመጠጥ ውሃና ሳኒቴሽን መሰረታዊ አገልግሎት ተደራሽነትን ለማረጋጋጥ፤ የአገልግሎቱን ደረጃ ዘላቂነትና አስተማማኝነት በሆነ መንገድ  ከአገሪቱ ማህበራዊና ኢከኖሚያዊ አድገት ጋር ተመጣጣኝ  ለማድረግ ፤ የመጠጥ ውሃውን ጥራት ደረጃ አስተማማኝ ለማድረግ፡ የዘርፉ አቅም እንዲገነባና በአብዛኛው የአገር ውስጥ ምርትን የሚጠቀም እንዲሆን ለማድረግ የሚያስችሉ ፕሮግራሞች ተቀርጸዉ ይተገበራሉ፡፡ 
የመጠጥ ውሃና ሳኒቴሽን ተደራሽነት ለማረጋገጥ፡- የመጠጥ ውሃ፤ ሳኒቴሽንና ሃይጂን ፕሮግራም፣ የአየር ንብረት ለውጥን የሚቋቋም የመጠጥ ውሃና ሳኒቴሽን ፕሮግራም፣ የከተሞች የመጠጥ ውሃና ሳኒቴሽን ፕሮግራም፣ የጽዱ ኢትዮጵያ ፕሮግራም፣ በመጠጥ ውሃ የፍሎሮሲስ መከላከል ፕሮግራም የሚተገበሩ ፕሮግራሞች ይሆናሉ፡፡ 
የመጠጥ ውሃና ሳኒቴሽን አገልግሎት አሰጣጥን ማሳለጥ፡- የታዳሽ ኢነርጂ ለመጠጥ ውሃ ፕሮግራም፣ የውሃና ሳኒቴሽን ተቋማት አስተዳደር ማሻሻያ ፕሮግራም፣ የመጠጥ ውሃና ሳኒቴሽን አቅም ግንባታ ፕሮግራም የሚተገበሩ ፕሮግራሞች ይሆናሉ፡፡  
የተቀናጀ ውሃ ሀብት አስተዳደር ለማስፈን ፡- በብሔራዊ የተቀናጀ የውሃ ሀብት አስተዳደር ፕሮግራም፤ በውሃ ሀብት አስተዳደር አግባብነት ያላቸውን አካላትን ተሳትፎና አቅም ማሳደግ ፕሮግራም  ይተገበራል ፡፡ 
የውሃ አካላትንና ተያያዥ ስነምህዳሮችን ለመጠበቅና ለመተግበር፡-  የውሃ አካላት ተያያዥ ስነምህዳሮች ጥበቃ ፕሮግራም ፤ ተፈጥሮ ተኮር (የኢኮ ሃይድሮሎጂ) ተሞክሮ ማስፋፊያ ፕሮግራም ፤የውሃና ውሃ ነክ አደጋዎችን የመከላከል ፕሮግራም ተግባራዊ ይደረጋል፡፡
የሃይድሮሎጂና ተፋሰስ መረጃ አስተዳደር ሥርዓትን ለመዘርጋት፡- የተፋሰስና የሃይድሮሎጂ መረጃዎች ማሻሻያ ፕሮግራም፤ የከርሰ ምድር ውሃ ሀብት ማበልጸጊያ ፕሮግራም  ተግባራዊ ይደረጋል ፡፡
7.4. [bookmark: _Toc201135824]የፖሊሲውን ውጤታማ አፈጻጸም የሚያረጋግጥ የክትትልና ግምገማ ሥርዓት
ፖሊሲዉን ለመፈጸም የሚያስችል የረዥምና  መካከለኛ  ጊዜ ፍኖተ-ካርታና የአጭር ጊዜ  ዝርዝር እቅድ በማዘጋጀትና የሚቀመጡ ግቦችን ለመከታተልና ለመገምገም  ቁልፍ የአፈጻጸምና የውጤት መለኪያዎች ተቀምጠው በፌደራልና በክልል ከሚገኙ ባለድርሻ አካላት ጋር መደበኛና ቀጣይነት ያለው ግምገማ ይካሄዳል፡፡ ለአፈጻጸምና ለውጤት መለኪያዊች ግብአት የሚሆኑ መረጃዎችን ለመሰብሰብና ለማደራጀት የሚያስችል በቴክኖሎጅ የተደገፈ ዘመናዊ የመረጃ ቅብብሎሽና ግብረመልስ ስርአት አንዲኖር ይደረጋል፡፡  
የውሃ ፖሊሲ አፈፃፀም፣ ክትትል እና ግምገማ ስኬታማነትን ማረጋገጥ እንዲቻል የውሃና ኢነርጂ ሚኒስቴር የሚከተሉትን ዋና ዋና ስልታዊ ተግባራት ያከናውናል፡፡
· የፖሊሲ እና ስትራቴጂ ሰነዱን ለባለድርሻ አካላት በስፋት በማሰራጨት ግንዛቤ ያሰጨብጣል።
· ፖሊሲውን በዝርዝር የሚያብራሩ እና የተሳለጠ አፈፃፀም እንዲኖረው የሚያስችሉ የአሠራር መመሪያዎችን እና ማንዋሎችን የማስፈጸሚያ ስልት፣ የሕግ ማዕቀፍ እንዲሁም በየደረጃው የሚዘጋጁት ዕቅዶችና መመሪያዎች ያወጣል፤እንዲተገበሩ ደርጋል፡፡
· ለአስፈፃሚ አካላት አግባብነት ያለው የፖሊሲ አቅጣጫዎች በማዘጋጀት አስፈላጊውን ክትትልና ድጋፍ በማድረግ በቅንጅት ይሰራል ። 
· የፖሊሲውን ተግባራዊነት እና ውጤታማነት ለማረጋገጥ የሚያስችሉ የአፈጻጸም አመላካቾችን በመለየት በየወቅቱ ክትትልና ግምግማ ይደረጋል፡፡ የዘመናዊ (ዲጂታል) የመረጃ ማሰባሰቢያ ሥርዓት በመዘርጋት እና መረጃ በመሰብሰብ፣ አፈፃፀምን ከዘርፍ ዕቅድ ጋር በማነፃፀር በፖሊሲው የተቀመጡ የልማት ፕሮግራሞችና ፕሮጀክቶች ትግበራ በሚፈለገው ደረጃና ሁኔታ እየተከናወኑ መሆናቸውን በመገምገም በየወቅቱ ተገቢውን የማስተካከያ እርምጃ ይወሰዳል። 
· የውሃ ዘርፍ ፖሊሲ ለመከታተል፣ ለመገምገም እና ውጤታማነቱን ለመለካት በየደረጃው ያሉ ሁሉም አስፈጻሚ ተቋማትና ባለድርሻ አካላትን በማሳተፍ ጠንካራና ዘላቂነት ያለው የክትትልና የግምገማ ሥርዓት ይዘረጋል፡፡ ይህም ፖሊሲው የሚጠበቅበትን ውጤት እንዲያስገኝ ብሎም በፖሊሲው የማያሰሩ ጉዳዮች በመለየት ፖሊሲውን እስከ ማሻሻል የሚያደርስ እርምጃዎችን ለመውሰድ ያስችላል፡፡
· በአጠቃላይ ፖሊሲውንና የማስፈጸሚያ ስልቶቹን ተፈጻሚ ለማድረግ የሚያስችሉ የተለያዩ አደረጃጀቶች እንደየአስፈላጊነቱ በማዋቀር የሚጠበቀውን ውጤት ለማስመዝገብ ጥረት ይደረጋል። ስለዚህም የውሃና ኢነርጂ ሚኒስቴር የፖሊሲውን አፈጻጸም በመከታተልና በመገምገም ቁልፍ ሚና የሚጫወት ይሆናል። በፖሊሲው በትግበራ ወቅት የታዩ ክፍተቶችን በመለየት በየአምስት ዓመቱ እየገመገመ እንዲሻሻል ይደረጋል። 
· በተጨማሪም የክትትልና ግምገማ ውጤትን መሰረት በማድረግ በዘርፉ የግልፀኘነት አግባብን መዘርጋት አንዱና ዋነኛው ጉዳይ ሲሆን በዚሁ ልክ የተጠያቂነት አሰራር የሚዘረጋበት አግባብም የሚኖር ይሆናል።ይህም ከአስተዳደራዊ እርምጃ ጀምሮ በህግ አግባብ እስከመጠየቅ የሚደርስ ይሆናል። ይህም በየደረጃው ከከፍተኛ አመራሩ እስከ ታችኛው የመንግስት እርከን የሚገኘውን የዘርፉ ተዋንያኖችን ጨምር የሚያካትት ይሆናል። 
8. [bookmark: _Toc201135825]ሌሎች ተዛማጅ የልማት ፖሊሲዎች
8.1. [bookmark: _Toc201135826]የኢኮኖሚና መሰረተ ልማት ዘርፍ ፖሊሲዎች
የግብርናና ገጠር ልማት ፖሊሲ፡- በእርሻ መሬቶች ከጉዳት እንዲጠበቁ የተፈጥሮ ሀብት ጥበቃዎች ስራዎችን በማከናወን፤ የአነስተኛ መስኖ ልማት የውሃ አጠቃቀም ውጤታማነትን እንዲሻሻል በማድረግ፤ የውሃ ብክለት እንዳከሰት ቁጥጥር በማድረግ የፖሊሲውን ተዓማኒነት ያረጋግጣል፡፡  
የአምራች ኢንዱስትሪ ፖሊሲ፡- የቴክኖሎጅዎች ትስስርና ተመጋጋቢነት እንዲኖራቸው በማድረግ፡፡ ከዉጭ የሚገቡ ቴክኖሎጅዎችንና ኬሚካሎችን በአገር ዉስጥ እንዲመረቱ አምራች ተቋማት በማበረታታት፤  የውሃ ሀብት አጠቃቀም እንዲሻሻል ብሎም  የአካባቢና ማህበረሰብ ደህንነት እንዲረጋገጥ በማድረግ ለፖሊሲው አፈጻጸም ተጨባጭ ድጋፍ ያደርጋል፡፡
የከተማ ልማት ፖሊሲ፦ ከተሞች ለነዋሪዎቻቸው ምቹ እንዲሆኑና ዘመናዊ የከተማ አኗኗር እንዲኖራቸው ለማድረግ የከተማ ልማት ፖሊሲ ጽዱ አካባቢዎችን በመፍጠር፤ተገቢ የመኖሪያ ቤት ፍሳሽ ማስወገጃ እንዲኖራቸው በማድረግ፤ውሃ አካላት ዳርቻ ርቀት እንዲከበር በማድረግ ፖሊሲው ውጤታማ እንዲሆን ያግዛል፡፡      
የኢነርጂ ፖሊሲ፦ የውሃና ሳኒቴሽን መሰረተልማቶች በቂና አስተማማኝ የሀይል አቅርቦት የሚያገኙበትን አግባብ በመዘርጋት፤ አማራጭ የሀይል አቅርቦት በገጠር እንዲስፋፋ በማድረግ፣በሃይል ማመንጫ ግድቦች አካባቢ የተፋሰስ እንክብካቤ ስራዎችንና የውሃ አጠቃቀም ውጤታማነት በማሳደግ ፖሊሲው ተግባራዊ እንዲሆን ያግዛል፡፡
የትራንስፖርትና ሎጀስቲክ ፖሊሲ ፡- በትራንስፖርትና ሎጀስቲክ አገልግሎት አሰጣጥ የአካባቢና የውሃ አካላት ደህንንት እንዲጠበቅ በማድረግ ፤የሚሰጡ የአቬሽን ሚትሮሎጂ ትንበያዎች ተግባራዊ በማድረግ የፖሊሲውን የመፈጸም አቅም ያሳድጋል፡፡
8.2. [bookmark: _Toc201135827]የማህበራዊና የሰው ኃብት ልማት ፖሊሲዎች
የትምህርት እና ስልጠና ፖሊሲ፦  ዘርፉ የሚፈልገውን ብቃትና ክህሎት ያለው የሰለጠነ የሰው ሀይል ማምረት፣ በውሃው ዘርፈ ለሚሰማሩ ጥቃቅንና አስተኛና ኢንተርፕራይዞች አቅም ማጎልበት፤ሀገር በቀል ቴክኖሎጂዎች እንዲስፋፉ ማስቻልና ዘላቂነትና አስተማማኝነት ማስፈጸም አቅም እንዲኖር ያስችላል። 
የጤና ፖሊሲ፦ የጤናው ፖሊሲ በሽታን በመከላከል  ጤናማና አምራች ዜጋ እንዲኖር ማድረግ  በመሆኑ የውሃው ፖሊሲ በዚህ ረገድ የሚኖረው ድርሻ የጎላ ሲሆን በአንጻሩ የጤናው ፖሊሲ   የፍሳሽና ደረቅ ቆሻሻ አያያዝና አወጋገድ ላይ ሚያደርገው የግንዛቤ ስራ ፤የመጠጥ ውሃና ሳኒቴሽ አጠቃቀም ላይ የባህሪ ለውጥ እንዲመጣ በማድረግ፤ የፖሊሲውን ግብ ለማሳካት የሚያስችል ጉልበት ይሆናል፡፡ በመሆኑም የመጠጥ ዉሃና ሳኒቴሽን ዘርፉ መሰረተልማት አቅርቦት ላይ ሲሰራ የጤና ዘርፉ የህብረተሰቡን የስነ-ንጽህና ግንዛቤ በማጎልበት የአገልግሎቱን ዘላቂነትና አስተማማኝነት ለማረጋገጥ ያስችላል። 
8.3. [bookmark: _Toc201135828]የሳይንስ፣ቴክኖሎጅና ኢኖቬሽን ፖሊሲ 
የፖሊሲው ምሰሶ የሆነውን የዲጂታል ኢትዮጵያ ግንባታ ማዕከል በማድረግ ለውሃ ሀብትና ተዛማጅ መረጃዎች አስፈላጊውን የሳይንስና ቴክኖሎጂ ውጤቶችን በማመንጨት የዘርፉ አገልግሎት እንዲሳለጥ በማድረግ፤የድንበርና ድንበር ተሻጋሪ ውሃ ሀብት አስተማማኝ መረጃ ላይ እንዲመሰረት በማድረግ፤ ችግር ፈቺ የሆነ ምርምርና ድጋፍ በማቅረብ ለዘርፉ  የፖሊሲ ድጋፍ ያደርጋል፡፡
8.4. [bookmark: _Toc201135829]የፍትህና አስተዳደር ፖሊሲዎች
የፍትህና አስተዳደር ፖሊሲዎች ዜጎች  በመንግስት እና በግሉ ሴክተሮች ውስጥ የፍትሃዊነት፣ የግልጽነት እና የተጠያቂነት መርሆች እንዲሰፍኑ በማበረታተት ለሁሉም ኢትዮጵያውያን እኩል የፍትህ ተደራሽነት እንዲኖር ያደርጋል። በዚህም የህግ የበላይነትን ያጠናክራል፣ ሙስናን ይዋጋል እና የህግ ድጋፍን ያሰፋዋል በተለይ ሴቶች፣ ህፃናት፣ አርብቶ አደሮች እና አካል ጉዳተኞችን ጨምሮ ተጋላጭ ወገኖች ላይ ልዩ  ትኩረት ያደርጋል። በውጤቱም የህዝብን አመኔታ ማጠናከር፣ ማህበራዊ ትስስርን ማጎልበት እና ፍትህን ለሁሉም ዜጋ መሰረታዊ መብት ማስከበር ነው።
በመሆኑም በውሃ ሀብት አጠቃቀምና አስተዳደር ለሚኖር ፍትሃዊ አጠቃቀም ግንዛቤ በመፍጠር ፤የውሃ ግጭት እንዳይነሳ ልዩ ልዩ አካለት ድርሻቸውን እንዲወጡ በማድረግ ፖሊሲው ግልፅ የሆነ እና ቀልጣፋ አስተዳደርን እና ሁሉን አቀፍ የግጭት አፈታትን በማስፋፋት ለፖሊሲው ተፈጻሚነት የድርሻውን ይወጣል፡፡  በዚህም መሰረት ውሃ ሀብት  የዜጎችን የነፃነት፣ የማህበራዊ  ብቻ ሳይሆን እርቅን፣ ሰላም ግንባታን እና የህብረተሰቡን ስምምነትን የሚያጎለብት ሀብት መሆኑን በማረጋገጥ ለውሃው ዘርፍ ፖሊሲ ተፈጻሚነት ቁልፍ ሚናውን ይጫወታል ፡፡   
8.5. [bookmark: _Toc201135830]የውጭ ጉዳይ ፖሊሲ
 የውጭ ጉዳይ ፖሊሲው ብሔራዊ ሉዓላዊነትን ለመጠበቅ፣ ዘላቂ ልማትን ለማስፋፋት፤አካባቢዊና  ዓለም አቀፍ ትብብርን ለማጎልበት ያለመ ነው። በመሠረታዊነት፣በእስትራቴጂካዊ ትስስር፣ በዲፕሎማሲያዊ ትብብር እና በአህጉራዊ አጋርነት ለጸጥታና መረጋጋት እንዲሁም ለጎረቤት ሀገሮች የጋራ  ተጠቃሚነት  ቅድሚያ ይሰጣል፡፡ እየተከሰቱ ያሉ ዓለም አቀፍና አካባቢያዊ አደጋዎችን ለመቅረፍ የረጅም ጊዜ እቅድ በትብብር በማዘጋጀት ሰላምን የማስፈንና የኢኮኖሚ ዕድገትን ለማረጋገጥ ይሰራል ።
በዚህም መሰረት በውሃ ሀብት አጠቃቀም የተጠናከረ የባለብዙ ወገን ስምምነቶች እንዲኖሩ በማድረግ ፤ውሃ የሀገሪቱ ዜጎች የህልውና ጉዳይ መሆኑን ከማስረዳት በተጨማሪ ፤የሀገሪቱ ዜጎች ውሃን የትበብርና የህዝቦች አንድነት ማዕከል አድርገው እንደሚቀበሉ ብሎም ይህንኑ በዲፕሎማሲ በማስተዋወቅ የፖሊሲውን ተፈጻሚነት እንዲረጋገጥ ያደርጋል፡፡ 

26. “ውሃ አዘል መሬት” ማለት አረንቋማ፣ ሰው ሠራሽም ሆነ የተፈጥሮ ውሃ የሚተኛበት ወይም የሚፈስበት፣ ጊዜያዊም ሆነ ቋሚ በጐርፍ የሚጥለቀለቅ ማንኛውም መሬት  ነው።
27. “የሳኒቴሽን የአገልግሎት ሰንሰለት” ማለት ከመጸዳጃ ቤት ጀምሮ የፍሳሽ ማከማቸት፣ ማስወገድ እና ደህንነቱ የተጠበቀ ማጣራትና ማስወገድ ብሎም ከተቻለ መልሶ መጠቀም ሂደትን የካተተ ነው፡፡ 
28. “ሥርዓተ-ምህዳር” ማለት በውሃና በውሃ አካል ዳርቻ ውስጥ ያሉ ማናቸውም ሕይወት ያላቸው ነገሮች ከራሳቸው ጋርም ሆነ ሕይወት ከሌላቸው ነገሮች እንዲሁም ከአካባቢያቸው ጋር የሚያደርጉትን ያልተቋረጠ ተፈጥሮአዊ መስተጋብር የሚያሳይ ስርዓት ነው፤
29. “የውሃ አካል” ማለት ወንዝ፣ ሐይቅ፣ ግድብ፣ ውሃ አዘል መሬት፣ ምንጭ፤ባህር  ወይም የከርሰ ምድር ውሃን ያጠቃልላል፤
30. “የውሃ ብዝሃ ሕይወት” ማለት በውሃ አካሉና በዳርቻው የሚገኝ ህይወት ያለው ነገር ነው፤
31. “የከርሰምድር ውሃ ጉድጓድ” ማለት ውሃ አመንጪ ወይም አስተላላፊ ከርሰ ምድርን አካል በመዝለቅ የተቆፈረ የውሃ ጉድጓድ ነው፤
32.  “በካይ ንጥረ ነገር” ማለት ወደ ማናቸውም የውሃ አካል ሲጨመር፣ ሲለቀቅ ወይም ሲገባ የውሃ አካሉን ብዝሃ ህይወትና ስርዓተ ምህዳር የሚጎዳ ጠጣር፣ ፈሳሽ ወይም ጋስ ነው፤
33.  “ክልል” ማለት በኢትዮጵያ ፌዴራላዊ ዲሞክራሲያዊ ሪፐብሊክ ሕገ መንግሥት አንቀፅ 47 መሠረት የተቋቋመ ማንኛውም ክልል ሲሆን የአዲስ አበባ እና የድሬዳዋ ከተማ መስተዳደሮችን ይጨምራል፤
34. “ከተማ” ማለት በክልል መስተዳድር ምክር ቤት ማዘጋጃ ቤት ተቋቁሞለት ወይም የመሬት አስተዳደሩም በከተሞች መሬት አስተዳደር አዋጅ የሚመራ ከተማ ነው፤
35. “ሚኒስቴር” ማለት የውሃና ኢነርጂ ሚኒስቴር ነው፤
36. “ተፋሰስ” ማለት ወደ አንድ መልክዓ ምድራዊ አቅጣጫ የሚፈሱ የገፀ ምድርና በዚያው ትይዩ የሚገኙ የከርሰ ምድር ውሃዎች የሚያካልሉት አካባቢ ሆኖ በዚህ አዋጅ አንቀፅ (3) ስር የተጠቀሱት ናቸው፤
37.  “ምክር ቤት” ማለት የተቀናጀ ውሃ ሀብት አስተዳደርን ለማስፈጸም በአዋጅ የተቋቋመው የተፋሰሶች ከፍተኛ ምክር ቤት ነው፤ 
38. “ባለድርሻ አካል” ማለት በተፋሰስ የውሃ ሀብት  አስተዳደር ሂደት ይሁነኝ ብሎም ሆነ በአጋጣሚ የሚሳተፍ ወይም በቀጥታም ይሁን በተዘዋዋሪ ጥቅሙ የሚነካ ማንኛውም ሰው ነው፤ 
39. “የውሃ ሀብት” ማለት መጠንና ጥራትን ባካተተ ሁኔታ በተፋሰሱ ውስጥ የሚገኝ የገፀ ምድር ወይም የከርሰ ምድር ውሃ ሲሆን የውሃ ስነ-ምህዳርንና ረግረጋማ መሬትን ያጠቃልላል፤ 
40.  “የተቀናጀ ውሃ ሀብት አስተዳደር” ማለት ውሃ እንደ ኢኮኖሚያዊ፣ ማህበራዊ እና አካባቢያዊ ሀብትነቱ በተፋሰስ ውስጥ ካሉ የተለያዩ አጠቃቀሞች ጋር ሙሉ በሙሉ የተጣጣመ ሆኖ ሚዛናዊ እና ዘላቂነት ያለው የውሃ ሀብት ልማት እንዲኖር የሚያስችል ስርዓት ነው፤
41. “የውሃ ምደባ” ማለት የተፋሰስን የውሃ ሀብት በውሃ የመጠቀም ፈቃድ ስርዓትን በመተግበር ለልዩ ልዩ አጠቃቀሞች እና ተጠቃሚዎች ማከፋፈል ነው፤
42. “የውሃ አጠቃቀም” ማለት ውሃን ለመጠጥ፣ ለመስኖ/ለእርሻ/፣ ለኢንዱስትሪ፣ ለኃይል ምንጭነት፣ ለትራንስፖርት፣ ለቱሪዝም፣ ለእንስሳት እርባታ፣ ለአሣ ማስገር፣ ለማዕድን ልማት ወይም ለሌሎች ግልጋሎቶች መጠቀም ነው፤
43. “የተፋሰስ ዕቅድ” ማለት የውሃ ሀብትን ማዕከል በማድረግ በባለድርሻ አካላት ተሳትፎ የሚዘጋጅና በተሰጣቸውም ስልጣንና ተግባር መሰረት ፍትሃዊና ዘላቂነትን በሚያረጋግጥ ሁኔታ የሚተገበር የረዥም ጊዜ ርዕይ ያለው ሁሉን አቀፍ የተቀናጀ ስትራቴጂክ ዕቅድ ነው፤
44.  “የውሃ መሠረተ ልማት” ማለት የውሃ ሀብትን ለመጠቀም ወይም ውሃ ነክ አደጋዎችን ለመከላከል የተገነባ ወይም የሚገነባ በውሃ ሀብቱ መጠን፣ ጥራትና ፍሰት ላይ ጉልህ ለውጥ የሚያመጣ ተግባርን ያጠቃልላል፤
45. “የግድብ ደህንነት” ማለት ግድቦች እንዲቀረጹ፣ እንዲገነቡ፣ እንዲሰሩ እና እንዲቆዩ በማድረግ ወደ አስከፊ መዘዞች ሊመሩ የሚችሉ እንደ ጎርፍ፣ የህይወት መጥፋት እና የአካባቢ ጉዳት ያሉ ውድቀቶችን ለመከላከል የሚደረግ አሰራርን ያመለክታል።
46.  “የፋይናንስ ተቋማት” ማለት ለዘርፉ የሚያስፈልገውን የበጀት፤ቴክኖሎጂ አቅርቦት ለማገዝ የሚችሉ የመንግስትና የግል ባንኮች፤ የኢንሹራንስ ተቋማት እንዲሁም ማይክሮ ፋይናንስን ያጠቃልላል፡፡   

